
Daonlathas
na tíre faoi
bhagairt
Concubhar Ó Liatháin 

CUIRTEAR 98% de
dhlíthe na tíre seo i bhfei-
dhm gan aon scrúdú nó
díospóireacht a
dhéanamh orthu san
Oireachtas agus is measa
a bheidh cúrsaí ag dul má
chinntear an Seanad a
dhíbhunú gan córas
éifeachtach eile a chur ina
áit. Dar leis an Seanadóir
Mark Daly, is ag eirí níos
lú atá daonlathas na tíre
agus thagair sé go sonrach
don chinneadh deireadh a
chur le toghcháin do
Bhord Údarás na
Gaeltachta sa
chomhthéacs sin.   

Thagair sé freisin don
chinneadh deireadh a
chur le comhairlí baile ar
fud na tíre.

Dar leis an Seanadóir
Fianna Fáileach, ba cheart
go mbeadh feidhm ag an
Seanad scrúdú agus
díospóireacht a
dhéanamh ar rialacháin
ón Aontas Eorpach atá á
gcur i bhfeidhm gan
díospóireacht san
Oireachtas sa tír seo. 

Thug sé mar shampla
an bhliain 2009 nuair a
cuireadh 164 rialachán
nua ón Aontas Eorpach le
leabhar dlí na tíre seo go
díreach. 

Sa bhliain chéanna,
reachtaíodh 1291
rialachán ón Eoraip in
Éirinn go huathoibríoch
agus síníodh 594 ion-
straim reachtúil.  Ós a
choinne sin, reachtaíodh
47 Acht Oireachtais. 

At lean ar leathanach 2

Inscne agus
polaitíocht ag
cur moille ar
cheapacháin
Bhord ÚnaG
Máirtín Ó Catháin 

“GAN mhoill,” a deir an tAire
Stáit Donncha Mac
Fhionnlaoich i dtús na seach-
taine seo nuair a d’fhiafraigh
Gaelscéal dó cén uair a ainm-
neofar baill nua ar Bhord
Údarás na Gaeltachta. 

Tá scéal na gceapachán gaite
in ainseal anois agus meastar
go bhfuil idir chúrsaí
polaitíochta agus coibhneas
ban ina ndriseacha cosáin. 

Is cosúil go mbeidh beirt a
bheidh molta ag an Lucht
Oibre i measc na mball nua a
chuirfear ar Bhord Údarás na
Gaeltachta.  

Ach tá an coibhneas idir fir
agus mná atá le roghnú ag
cothú trioblóide idir Fhine

Gael agus an Lucht Oibre. 
Tá tuairimíocht láidir ann go

molfaidh an Lucht Oibre go
mbeadh Fiachra Ó Céilleachair
as an Rinn i bPort Láirge ar
dhuine de na baill. 

Tá caint ann freisin faoi
Phádraig Ó Dochartaigh as Tír
Chonaill, iarbhall den Bhord
agus fear a bhfuil aithne
mhaith - agus meas dá réir ar a
chumas - ag an Aire Stáit, Don-
ncha Mac Fhionnlaoich air.  

Dá gcuirfí an bheirt úd ar an
mBord ní bheadh fanta ach
cúig fholúntas eile.  Má choin-
nítear leis an gclár Rialtais a
haontaíodh idir Fine Gael agus
an Lucht Oibre, caithfear
cúigear ban, ar a laghad, a chur
ar an mBord.  

At lean ar leathanach 2

Rialtas ag diúltú do rialú
an Choimisinéara Teanga
Colm Ó Broin

Tá an Rialtas ag diúltú do rialú
an Choimisinéara Teanga maid-
ir le faillí a rinneadh ar dhaoine
le Gaeilge a bhí ag lorg ardú
céime sa Státsheirbhís.

Ag caint ag cruinniú de chuid
an Chomhchoiste Oireachtais

um Fhormhaoirsiú ar an tSeirb-
hís Phoiblí agus Achainíocha, Dé
Céadaoin seo caite, dhiúltaigh
státseirbhísigh sinsearacha don
mhéid bhí le rá ag an gCoimis-
inéir i dtuairisc faoi mharcanna
bónais do dhaoine le Gaeilge i
gcomórtais ardú céime.

At lean ar leathanach 3

Grúpa ‘radacach’ Gaeilge bunaithe
Colm Ó Broin 

TÁ grúpa nua tagtha ar an
bhfód chun seasamh ‘rada-
cach’ a thógáil ó thaobh na
Gaeilge de. Tá daoine i mBaile
Átha Cliath, Béal Feirste agus
Cathair na Gaillimhe páirteach
sa ghrúpa, ‘Misneach’. 

Deir an grúpa go mbeidh
siad ag leanúint eiseamláir

Chumann na Breatnaise,
grúpa a reáchtálann léirsithe
agus gníomhaíocht dhíreach
ar nós agóidí ‘suí-síos’ i siopaí
agus eagraíochtaí Stáit nach
ndéanann freastal ar phobal na
Breatnaise. 

Gabhann na póilíní
gníomhaithe de chuid Chu-
mann na Breatnaise ag na
hagóidí sin go minic.

Tá ‘Misneach’ sásta dul i
mbun an cineál sin léirsithe
agus tá baill ann atá sásta dul i
bpríosún ar son na cúise, arsa
urlabhraí. 

“Tá go leor buillí faighte ag
an nGaeilge le tamall anuas
agus tá muid ag lorg bealaí
níos radacaí chun an teanga a
chosaint.”

At lean ar leathanach 2

Banríon Gaelach - Teresa Brennan ó Chontae Laoise a bhuaigh Comórtas Bhanríon na Talún de
chuid Mhacra na Feirme ag an deireadh seachtaine. Tá Teresa ag staidéar le bheith ina múinteoir
Gaelscoile.

Ar lean ó leathanach a
haon

“Is ionann sin agus a rá
nach raibh baint ag
Seanadóirí agus Teachtaí
Dála ach le 2% de na dlithe
ar tugadh feidhm dóibh sa
tír seo le linn na bliana sin,”
a dúirt an Seanadóir Daly. 

“Is é sin an scéal, a bheag
nó a mhór, gach bliain.”

Tar éis bua le farasbarr
níos lú ná mar a bhí súil leis
i Reifreann na Leanaí, tá
súile an Rialtais ag díriú
anois ar reifreann faoin
Seanad, de réir mar a gheall
an Taoiseach, Enda Kenny. 

“Dá mbeadh reifreann
ann maidin amárach chun
an Dáil a scor, tá baol ann go
nglacfaí leis de bharr chomh
feargach is atá an phobal
leis an gcóras.”

Dar leis an Seanadóir
Daly, tá an bhéim ar sháb-
háil airgid seachas ar
éifeachtacht an chórais
reachtúil. 

“Ní ceisteanna beaga gan
conspóid a bhíonn i gceist
leis na nithe seo a bhíonn an
tAontas Eorpach a reachtú
ina dtaobh gan fiú
díospóireacht anseo san
Oireachtas.

“Tháinig an rialachán faoi
na portaigh agus na dab-
hchanna séarachais ón Aon-
tas Eorpach agus reach-
taíodh iad gan
díospóireacht.

“Bionn roghanna agus
scóip go leor sna rialacháin
a thagann ón Eoraip agus is
féidir leasuithe a dhéanamh
sa chás nach n-oireann siad
don tír.”

Ceist bheatha agus bás a

bhíonn ann uaireannta, a
dúirt sé, agus thug sé mar
shampla rialachán ón Aon-
tas Eorpach a shínigh an
Aire Sláinte James O’Reilly,
maidir le deonú orgán ag
deireadh mí Lúnasa.

“Ní raibh a leithéid de dhlí
ann ó bhunú an Stáit ach
anois tá sé ar na leabhair, fiú
is nach raibh díospóireacht
faoi san Oireachtas.

“Chomh holc céanna, in
2004 moladh reachtaíocht
maidir le dlí chun cosaint a
thabhairt do sceithirí
(whistleblowers) san earnáil
airgeadais ach níor reach-
taíodh é ag an am agus tá
barúil agam dá mbeadh sé
ina dhlí go mbeadh seans
ann nach mbeadh an tír sa
phriacal ina bhfuilimid.

Dar leis an Seanadóir
Daly, is in olcas a bheidh
cúrsaí ag dul má leantar leis
an sceanairt ar an gcóras
daonlathach. 

“Dá mba rud é go mbeadh
cinnteacht ann go bhfeabh-
sófaí an chóras daonlathach
agus go mbeadh scrúdú níos
éifeachtaí ar dhlíthe - agus
ar rialacháin na hEorpa -
seachas ar chostas amháin,
bheinn féin sásta vótáil ar
son dhúnadh an tSeanaid.”

Ag labhairt dó faoin gcin-
neadh deireadh a chur le
toghcháin do Bhord an
Údaráis, dúirt sé gur masla a
bhí ann don daonlathas a
leithéíd a dhéanamh agus is
beag an meas atá aige ar
Bhord nua nach bhfuil ain-
mnithe fós a bheidh lán dar
leis le lucht tacaíochta
Fhine Gael agus an Lucht
Oibre. 

Daonlathas
na tíre faoi
bhagairt

Inscne agus polaitíocht ag cur moille
ar cheapacháin Bhord ÚnaG

Ar lean ó leathanach a haon
Tuigtear go bhfuil sé geall le

bheith cinnte go n-ainmneo-
far bean as toghcheantar
Ghaillimh Thiar ar an mBord –
sin ar mholadh ó pháirtí Fhine
Gael.  Níl a fhios an mbeadh an
bhean seo bainteach leis an
bpáirtí nó fabhrach don

pháirtí.  
Leagadh síos coinníollacha

faoi chumas teanga, eolas ar
chúrsaí eacnamaíochta,
cruthú postanna, tuiscint ar
an nGaeltacht agus ábhair eile
mar chaighdeáin a bhainfeadh
le ceapacháin. 

Tá suíocháin ag beirt bhan

as Conamara agus Árainn ar
Bhord Údarás na Gaeltachta
fós – sin iad Cathy Ní Ghoill,
bainisteoir Comharchumainn
as Inis Mór agus Treasa Uí Lor-
cáin atá ina bainisteoir in Áras
Mháirtín Uí Chadhain ar an
gCeathrú Rua.  D’ainmnigh an
t-iar-Aire Gaeltachta, Éamon

Ó Cuív an bheirt, úd go dtí
2013.  

Tá roinnt éiginnteachta ann
faoin seasamh atá ag an
mbeirt seo chomh maith leis
an gcathaoirleach, Liam Ó
Cuinneagáin, ó thárla gur
tugadh tréimhse áiríthe dóibh
ag an am.   

Ar lean ó leathanach a haon
“Mar shampla, baineadh an riachtanas

Gaeilge ó na Gardaí, ó na Breitheamh
agus ansin ó na dlíodóirí. Tá go leor rudaí
beaga mar sin ag tarlú an t-am ar fad agus
diaidh ar ndiaidh tá an teanga á tach-
tadh.”

“Ní cheapann muid go bhfuil na hea-
graíochtaí Gaeilge eile gníomhach go
leor. Déanann siad stocaireacht leis na
polaiteoirí, ach chonaic muid leis an
mBille Gaeltachta nár éist an tAire
McGinley leo ar chor ar bith.”

Piocadh an t-ainm in ómós an ghrúpa
den teideal céanna a bhunaigh Máirtín Ó
Cadhain i gConamara sna 1960í.

“Níl muid ag dul in iomaíocht leis na
heagraíochtaí Gaeilge eile, ba mhaith
linn comhoibriú a dhéanamh leo,” arsa
urlabhraí, “ach creideann muid nach
féidir a bheith criticiúil faoin Stát má tá tú
ag glacadh le maoiniú ón Stát.”

Eagraíocht den eite chlé atá i ‘Mis-
neach’ a mhaíonn gurb iad an caip-
itleachas agus t-impiriúlachas na bagairtí
is mó atá ann don Ghaeilge agus do
mhionteangacha eile timpeall na cru-
inne.  Beidh cruinniú poiblí ag an
eagraíocht in Institiúid na hÉireann ar
Shráid an Phiarsaigh i mBaile Átha Cliath
ar an Déardaoin, 29 Samhain. Beidh triúr
aoichainteoirí ag labhairt ag an gcruinniú
sin, Feargal Mac Ionnrachtaigh, Aindrias
Ó Cathasaigh agus Rossa Ó Snodaigh.

Grúpa 
‘radacach’
Gaeilge
bunaithe

Beidh an Opera Theatre Company ar camchúirt timpeall na tíre ó 24 Samhain go dtí 23
Feabhra le Cosi Fan Tutte. Cuirfear tús leis an gcamhchúirt in Amharclann Uí Ghlíosáin,
IT BÁC Sráid Chaoimhín. Thuas, Mairead Buicke (Fiordilig), Simon Wilding (Don Alfon-
so) agus  Martha Bredin (Dorabella). GRIANGHRAF: MARK STEDMAN/PHOTOCALL IRELAND.

Beidh Scrúdú CI TEG (Ardleibhéal 1) ar siúl in Ollscoil na hÉireann Má
Nuad ar an 25 & 26 Eanáir 2013.

Is é an spriocdháta d’iarratais ná an 7 Eanáir 2012.

Tuilleadh eolais ar www.teg.ie nó ó 01-708 6417 / 708 3737
Páirtchreidiúint ar fáil anois: Is féidir an scrúdú cainte amháin a

dhéanamh anois agus páirtchreidiúint a bhaint amach.

Tá sé níos
saoire páiste
a oiliúint trí
Ghaeilge!
• Dhá theanga ar phraghas 

níos ísle ná teanga amháin
• Fás leanúnach ar an 

nGaeloideachas sa Tuaisceart 
Anton Mac Cába

TÁ sé níos saoire dalta a oil-
iúint trí Ghaeilge ó Thuaidh ná
trí Béarla. £5,164 (€6,452.52)
an meánchostas ar dhalta atá
ag fáil meánscolaíochta trí
Ghaeilge agus £5,298
(€6,619,09) an costas trí Bhéar-
la.

Thug an tAire Oideachais,
John O’Dowd, an t-eolas i bhf-
reagra sa Tionól. Bhí an freagra
ar cheist ón gComhalta den
Tionól Reachtach, Brenda Hale
(DUP).

Leis, dheimhnigh an tAire i
bhfreagra eile go bhfuil méadú

de bhreis ar 300 ar líon na
bpáistí bunscoile atá ag freast-
al ar Ghaelscoileanna an Tuais-
cirt le cúig bliain anuas. 

Sa scoilbhliain 2007/8, bhí
2,132 páiste ag freastal ar
Ghaelscoileanna. Sa scoilbhli-
ain is déanaí, bhí 2,449 i gceist. 

Tharla sin thar tréimhse inar
tharla laghdú beagnach 3,500
ar líon na bpáistí sna scoilean-
na Béarla. 

Sa scoilbhliain 2007/8, bhí
164,507 páiste san iomlán ag
freastal ar na bunscoileanna
Béarla. Sa scoilbhliain is
déanaí, ba 161,056 a bhí i
gceist.

Rialtas ag diúltú do rialú an Choimisinéara Teanga
Ar lean ó leathanach a haon
Dúirt oifigigh ón Roinn

Athchóirithe agus Caiteachais
Phoiblí agus an Roinn Coimirce
Sóisialaí nach raibh sé ar intinn
acu moltaí an Choimisinéara a
chur i bhfeidhm.

Tar éis don Choimisinéir rialú
a dhéanamh, bíonn rogha ag
eagraíocht stáit ath-chomhairc a
lorg san Ard-Chúirt ar phointe
dlí ina leith.

Ag caint ag an gcruinniú,
mhaígh oifigigh ón Roinn
Coimirce Sóisialaí nach bhféad-
faidís ath-chomhairc a lorg toisc
gur polasaí lár-aontaithe a bhí i
bhfeidhm ar fud an státchóras a
bhí sa séanadh a rinneadh ar
Ghaeilgeoirí.

Tá an Roinn Caiteachais agus
Athchóirithe Poiblí i gceannas ar
an státchóras ach dúirt oifigeach
ag an gComhchoiste nár thóg
siadsan cás cúirte toisc nár shíl
siad go raibh pointe dlí mar
bhunús leis an easaontas.
Luaigh Stiúrthóir Achmhainní
Daonna na Státseirbhíse, Patri-
cia Coleman, an costas a bhain-
feadh le cás Ard-Chúirte chomh
maith.

Ní bheadh aon chostas ann
don Roinn dá mba rud é gur

bhuaigh siad cás san Ard-Chúirt,
áfach.

Baineann tuairisc an Choimis-
inéara Teanga le marcanna
bónais atá le tabhairt do dhaoine
le Gaeilge agus iad ag lorg ardú
céime sa státchóras. Cuireadh
an córas i bhfeidhm in 1975 tar
éis don chomhrialtas idir Fine
Gael agus an Lucht Oibre
deireadh a chur le ‘Gaeilge
éigeantach’ sa státsheirbhís.

Dealraíonn sé nach raibh na
marcanna á mbronnadh le 37
bliain anuas ach ag deireadh an
phróisis earcaithe, nuair a bhí
painéal do phoist curtha le
chéile. 

Mar shampla, dá gcuirfeadh
100 duine isteach ar phost, tá
seans nach mbainfeadh ach 10
an painéal deireanach amach. Is
ansin a bhronnfaí na marcanna
breise ar na daoine le Gaeilge,
rud a d’fhéadfadh iad a ardú ar
an liosta.

Chiallódh sé sin, áfach’ nach
mbronnfaí marcanna bónais ar
bith ar na Gaeilgeoirí a bhí i
measc an 90 nár bhain an liosta
deireanach amach.

Mhaígh oifigigh ó na ranna,
an tSeirbhís Ceapacháin Phoiblí
agus an Coimisiún um Cheap-

acháin Seirbhíse Poiblí (CCSP),
go bhfaigheadh daoine gan na
scileanna riachtanacha poist dá
mbronnfaí na marcanna le linn
an phróisis ar fad.

Labhair Andrew Patterson,
Rúnaí an an CCSP ag an gComh-
choiste Oireachtais agus le
Gaelscéal níos déanaí.

Dúirt sé nár cheart na marcan-
na bónais a bhronnadh níos
luaithe sa phróiseas toisc go
bhféadfaí an córas chun na
daoine is oilte do phoist a aimsiú
a chur as riocht. 

“Tá an ceart ar fad aige, ach
sin an rud atá sé in ainm is a
bheith a dhéanamh,” arsa an
Seanadóir Trevor Ó Clochar-
taigh le Gaelscéal.

“Sin an bunphrionsabail a bhí
leis ón gcéad lá, go dtabharfaí
buntáiste do dhaoine le
Gaeilge.”

Ba é an Seanadóir Ó Clochar-
taigh a chuir an chuid ba nó de
na ceisteanna a cuireadh le linn
chruinniú an Chomhchoiste.

Deir sé gur “bleadar agus
seafóid” é an maíomh a rinne na
státseirbhísigh go gceapfaidh
daoine gan na cáilíochtaí riach-
tanacha dá mba rud é go raibh
na marcanna bónais á bhron-

nadh i rith an phróiseas ardú
chéime ar fad.

“Mura bhfuil na bunriach-
tanais ag duine le post a
dhéanamh ní cheapfar iad,” ar
seisean.

Dúirt na hoifigigh nach

mbeadh fadhb acu córas a chur i
bhfeidhm a dhéanfadh sainri-
achtanas den Ghaeilge do phoist
chun líon na nGaeilgeoirí sa
státchóras a ardú. 

Réiteoidh an Comhchoiste
Oireachtas tuairisc i dtaca leis an

ábhar. Níl aon dualgas ar ranna
rialtais glacadh leis an méid a
deir an Comhchoiste. Níl aon
dualgas ar an rialtas glacadh le
moltaí a dhéanann an Coimis-
inéir nó Ombudsman ar bith eile
ach an oiread.

‘Bunús ar bith’ le 
Gaelcholáiste  a dhiúltú
Colm Ó Broin 

NÍ raibh aon bhunús leis an
gcinneadh a rinne an Roinn
Oideachais chun Gael-
choláiste a dhiúltú i Maigh
Nuad de réir cáipéisí atá aim-
sithe ag Gaelscéal.

Sin an tuairim atá ag feach-
tas áitiúil agus ag an bhForas
Pátrúnachta maidir le figiúirí
a fuair an nuachtán seo ón
Roinn faoin Acht um Shaoráil
Faisnéise.

Tá meánscoil Bhéarla i
Maigh Nuad cheana féin ach
chinn an Roinn in 2011 go
raibh ceann eile ag teastáil sa
bhaile de bharr an  fáis a bhí
ag teacht ar an daonra sa
cheantar. D’fhógair siad go
mbeadh an scoil ag múineadh
trí mheán an Bhéarla, in ain-
neoin iarratas láidir go n-
osclófaí Gaelcholáiste sa
bhaile.

Dhiúltaigh an Roinn na
figiúirí a d’úsáid siad chun an
cinneadh seo a dhéanamh a
thabhairt do Ghaelscéal agus
bhí ar an nuachtán seo iad a
fháil le hiarratas um Shaoráil
Faisnéise.

Léiríonn siad go raibh 109

dalta i Rang a Sé sna
Gaelscoileanna i Maigh Nuad,
Cill Choca agus Dún Búinne a
cuireadh san áireamh agus
cinneadh á dhéanamh faoi
theanga teagaisc na meán-
scoile nua.

(Bhí 75 dalta eile i rang a sé i
nGaelscoileanna i Léim an
Bhradáin agus i Leamhcán
ach d’ardaigh sé sin go dtí 94 i
mbliana. Téann formhór na
ndaltaí seo chuig Coláiste
Chois Life i Leamhcán).

Bhí 143 páiste i Rang a Sé
sna scoileanna Béarla i Maigh
Nuad agus an ceantar
máguaird a cuireadh san
áireamh agus an cinneadh á
dhéanamh, ach téann
formhór acu chuig an meán-
scoil reatha sa bhaile a bhfuil
spás le haghaidh 1,000 dalta
ann.

Dúirt Máirín Ní Chéil-
leachair, Príomhoide
Ghaelscoil Uí Fhiaich i Maigh
Nuad agus ball den fheachtas
ar son Gaelcholáiste, nár
chreid sí go raibh bunús le
cinneadh na Roinne. 

“Tá an mheánscoil reatha
lán go béal ach tá a fhios
againn ó thaighde go bhfuil

páistí ag freastal ar an scoil
Bhéarla a bheadh sásta freast-
al ar Ghaelcholáiste dá
mbeadh a leithéid ann. Shaor-
faí áiteanna dá bharr. 

“Tá an t-éileamh ar
oideachas trí mhéan an
Bhéarla á chomhlíonadh ag
an mheánscoil reatha ach níl
aon soláthar sa bhreis ann
don Ghaelscolaíocht in ain-
neoin an fáis sa cheantar,” ar
sise.

Dúirt Caoimhín Ó hEaghra
ón bhForas Pátrúnachta:
“Níor mhínigh an Roinn an
bunús a bhí leis an gcinneadh
riamh. Tá rud éigin ait faoi; ní
thuigeann muid an fáth gur
ghlac siad an cinneadh sin,” ar
seisean.

Mhaígh an Roinn go
bhféadadh daltaí ó Mhaigh
Nuad agus ón gceantar
máguaird freastal ar Gael-
choláistí i Leamhcán agus i
gCluain Dolcáin in iarthar
Bhaile Átha Cliath. Deir
Príomhoide Choláiste Chois
Life i Leamhcán, Tomás Ó
Donnagáin, go mbeadh an
mheánscoil lán go béal i
gceann roinnt blianta le daltaí
ón dá Ghaelscoil sa bhruachb-

haile agus daltaí ó Scoil Uí
Dhálaigh i Léim an Bhradáin.

Dar leis, níl bealach ar bith
go mbeidh siad in ann freast-
al ar dhéanamh ar na daltaí ó
Leamhcán, Léim an
Bhradáin, Maigh Nuad, Cill
Choca agus Dún Búinne.

Osclóidh meánscoil Bhéar-
la i Maigh Nuad in 2014.
Beidh aonad Gaeilge ann agus
deir an Roinn go mbunófar
Gaelcholáiste neamhspleách
má éiríonn leis an aonad 70
dalta a mhealladh gach bliain
idir 2014-2018.

Líon na ndaltaí i Rang a Sé
(2010/11)

Gaelscoileanna
Scoil Uí Fhiaich: 56
Gaelscoil Dhún Búinne: 20
(11km ó Mhaigh Nuad)
Gaelscoil Uí Riada: 33 (6km ó
Mhaigh Nuad)
Iomlán: 109

Scoileanna Béarla
Presentation Convent: 62
Maynooth BNS: 57
Scoil Oilibhéar Naofa: 24
(8km ó Mhaigh Nuad)
Iomlán: 143

Litearthacht agus Scríobh an Ghearrscéil
Cúrsa Eisiach do Mhúinteoirí Bunscoile agus Dara Leibhéal

Cén uair: Satharn, 26ú Eanáir, 2013
Dhá sheisiún, idir 10am – 12.30pm agus idir 2 – 4pm.

Cé leis: Ré Ó Laighléis

Cén áit: An Scríobhlann, áras traenála MÓINÍN, Baile Uí Bheacháin, Co. an
Chláir.

Aidhmeanna an chúrsa: Tuiscint na rannpháirtithe a mhéadú ar leibhéil
litearthachta na léitheoireachta agus a scileanna maidir le scríobh agus
múineadh scríobh an Ghearrscéil sa seomra ranga a threisiú. Is scríbhneoir
aitheanta é Ré Ó Laighléis a scríobhann idir ghearrscéalta agus úrscéalta
agus drámaí srl., idir Ghaeilge agus Bhéarla. Is iarmhúinteoir é a bhfuil a
iarchéimeanna agus a thraenáil sainiúil in Oideachas na Léitheoireachta aige. 

Níl áit ach do ochtar ar an gcúrsa eisiach seo agus ní ghearrfar aon táille
ar iarrthóirí. Glacfar le hiarratais go dtí Déardaoin, 8 Nollaig, 2012.

Tá gach eolas ar fáil ó na hurraitheoirí: 
Ruth Ní Shiadhail, 
Gaeilge Locha Riach, 
Fón: 091 870718 
R-phost: oifig@lochariach.com

Tomás Breathnach, Timire Gaeilge, 
Coiste Gairmoideachais Chontae na Gaillimhe, 
Fón: 091 874524/ 087 6826795 
R-phost: tbreathnach@cogalvec.ie

‘Aistrigh na logainmneacha go Béarla’ 
Eric Joyce MP, a ciontaíodh as ionsaithe a dhéanamh ar MPs eile, ag
teacht amach in aghaidh na Gaeilge! 
Anton Mac Cába

TÁ an dearg-ádh ar Ghaeil na
hAlban agus an saghas
namhaid atá ag teanga s’acu.

Tá an Feisire Eric Joyce acu.
Thug sé an masla is déanaí do
Ghaeilgeoirí na hAlban agus é
ag tuíteáil: “Why not try Eng-
lish? We’ll all understand you
that way, not just your neigh-
bour. Alternatively, just shout
across the fence.” 

Le coicís anuas, dúirt sé go
raibh logainmneacha Gaeilge
“inane and meaningless”:
nach raibh san fhilíocht
Ghaeilge ach “basically dogger-
el”: agus gur “Big Brumm” an
Ghaeilge ar chairr in Alban. 

Toghadh Joyce mar fheisire
de chuid an Lucht Oibre do

toghcheantar na hEaglaise
Breac in 2000. 

I mí Feabhra na bliana seo,
ciontaíodh é as ionsaí a
dhéanamh ar fheisire de chuid
na gCaomhach, ar fheisire óna
pháirtí féin, agus ar beirt fhear
eile.  Bhí sé an-ólta i mbeár i
Westminster ag an am.
D’éirigh sé as an Lucht Oibre
ina dhiaidh sin.

Bhí sé ar an gcéad fheisire
Westminster a chuir isteach ar
bhreis agus £1milliún
(€1.25milliún) de chostais. Bhí
dhá olaphictiúr i measc na
gcostas sin. 

Dúirt sé gur cheannaigh sé
iad “mar go raibh cuma dheas
orthu.”

Ach má tá an t-ádh le Gaeil
na hAlban, tá mí-ádh ar

Ceiltigh Glaschú as an
tacaíocht a fhaigheann siad
uaidh.“Celtic are the gods of

football,” a tuíteáil sé tar éis
dóibh buachaint ar
Bharcelona.

Anailís

Peileadóir óg i lár conspóide
mar gur dhiúltaigh sé poipín
a chaitheamh 
Anton Mac Cába ar James McClean agus ‘Poppygate’ 
TÁ an peileadóir James
McClean sáite i gconspóid  mar
gurb é an t-aon imreoir é i
bPremiership Shasana nár
chaith poipín Dé Sathairn seo
caite. 

Glactar leis go bhfuil seo
riachtanach i Sasana. “Poppy
snub angers fans” an
ceannlíne a bhí ar an Northern
Echo, páipéar laethúil in
oirthuaisceart Shasana. “Con-
troversial Sunderland winger
James McClean refused to
wear a poppy” an céad line ar
scéal ar an Daily Mail.

Tá sciar de phobal Shasana
nach bhfuil sásta glacadh le
seasamh McClean ar cheist atá
in ainm is a bheith roghnach. 

Níl cáil ar Newcastle go
bhfuil seicteachas láidir ann,
gan sin iomlán tuillte. 

Spreag McClean roinnt
teachtaireachtaí ar an Newcas-
tle United Mad Messageboard:
“Scum” (dá leanúint le sraith
mallachtaí): agus “should send
him back to Ireland then.” 

Bhí bean ar fhóram eile níos
dea-labhartha: “I still feel that
people in the public eye
should be seen to support our
troops.

Tá cumhacht ag an meon
sin. Thart ar thús na Samhna
achan bliain, caitheann achan

craoltóir teilifíse ar BBC agus
stáisiúin éagsúla ITV (an líonra
trádála teilifíse i Sasana)
poipín. Ní cuid den chonradh
fostaíochta é, ach leagann an
bhainistíocht síos mar riach-
tanas é. 

Cúpla bliain ó shin, diúltaigh
Donna Traynor, láithreoir de
chuid BBC Thuaisceart Éire-

ann, poipín a chaitheamh.
Baineadh den aer ar feadh
roinnt laethanta í. 

Is é fírinne an scéil ná go
bhfuil 42% de phobal an Tuais-
cirt míchompordach (nó níos
láidre) leis an bpoipín. 

Baineann sin le stair na
gCaitliceach ó Thuaidh.
Baineann sé, leis, le stair an

stáit ó dheas. Bunaíodh sin de
bharr cogaidh in éadan na
Breataine. 

Léiríonn píosa ó Eoghan Ó
Drisceoil, Cathaoirleach
Chraobh Choláiste na Tri-
onóide d’Fhine Gael, dearcadh
atá coitianta. 

Nuair a chaith an Teachta
Frank Feighan (FG) an poipín
sa Dáil, mhothaigh an
Drisceoileach “a certain dis-
comfort.” Tá fhios aige go
ndearna arm na Breataine
éagóir ar phobal na hÉireann.

Más amhlaidh d’Fhine
Gaelach as Coláiste na Tri-
onóide, is láidre é ag McClean
ón gCreagán i nDoire. 

Ar ndóigh, ní cúlra simplí
atá aige. Thosaigh McClean ar
an bpeil shinsearach le hInsti-
tute. Tá sé amuigh ar ‘Stute’
gurb shin an foireann ‘Phro-
tastúnach’ i nDoire, a imríonn
sa tSraith Éireannach.
Bunaíodh é mar an ‘Presbyter-
ian Working Men’s Institute.’ 

D’imir McClean peil faoi
aois leis an Tuaisceart. Mar
imreoir sinsearach, shocraigh
sé imirt don Phoblacht. Dar
leis nach raibh sé compordach
le foireann an Tuaiscirt mar
bhí. Tharraing sin bagairtí,
agus bhí air a chuntas Twitter a
dhruid.

Éileamh idirnáisiúnta
ar Bhranar, ach iad ag
díriú ar lucht féachana
a chothú sa bhaile
Méabh Ní Thuathaláin 

TÁ easpa tacaíochta d’imeach-
taí cultúrtha don aos óg in
Éirinn i gcomparáid le tíortha
eile agus chaill an rialtas deis
sa reifreann ag an deireadh
seachtaine rud éigin suntasach
a chur i gcrích a rachadh i
bhfeidhm ar shaol daoine óga,
dar le Marc Mac Lochlainn.

“Ní raibh aon rud ann a
spreagfadh daoine chun vóta a
chaitheamh. Ba bhreá liom dá
gcuirfeadh an rialtas ráiteas
suntasach chun tosaigh maid-
ir le beartas fiúntach i leith
páistí   a spreagfadh dea-pho-
lasaí i leith na n-ealaíon don
aos óg,” a deir bunaitheoir na
comhlachta téatar, Branar, atá
bunaithe i mBearna. 

Tá Branar ag léiriú ‘Mise
Scéal Cailín’ ag an mhórfhéile
ealaíne ‘Takeoff’ in Durham
Sasana ar an Aoine beag seo
agus iad aitheanta go
hidirnáisiúnta arís. Is é seo an
chéad uair i stair 25 bliain na
féile go bhfuair comhlacht drá-
maíochta Éireannach cuireadh
a bheith  páirteach ann, ach
Mac Lochlainn,  tiomanta i
dtaobh lucht féachana a
chothú sa bhaile.  

“ Tá an t-éileamh ag fás ag
leibhéal idirnáisiúnta agus is
iontach an rud é. Is léiriú é ar
cé chomh maith is atá na seón-
na ach tá mé ag iarraidh lucht
féachana a chothú i nGaillimh
agus in iarthar na tíre. Is mian

liom go mbeadh sé de nós ag
tuismitheoirí a bpáistí a thab-
hairt chuig an téatar atá
deartha dóibh, uair sa mhí,”
arsa Marc Mac Lochlainn,
stiúrthóir ealaíne Branar.  

Is comhartha é an spéis atá á
léiriú thar lear sna drámaí le
Branar nach bhfuil amharclan-
na agus féilte idirnáisiúnta
gafa le cúrsaí teanga mar atá in
Éirinn, rud a gcaithfear dul i
ngleic leis, dar le Mac
Lochlainn.

Le tamall de bhlianta anuas,
tá Branar, téatar do pháistí, ag
díriú ar léirithe a chruthú ar
bheagán Gaeilge. Rinne na
léirithe ar nós ‘Croí a Mhús-
cailt’ agus an ‘An Seanfhear
Beag’ i gcomhoibriú le drea-
manna éagsúla ón Eoraip,  rud
a rinne dea-nósanna cleachtais
a fhorbairt agus léirithe d’ar-
chaighdeán a chruthú.

“Tá seandrogall ar dhaoine i
dtaca leis an teanga in Éirinn a
chuireann bac ar dhaoine.
B’fhéidir go bhfuil taithí ag
daoine ón iasacht a bheith ag
éisteacht le teangacha eile ach
is léir nach gcuireann sé
isteach ná amach orthu. Ba
mhaith liom go ndéanfaí
neamhaird den teanga agus go
dtuigfidh daoine go gcuireann
Branar léirithe intuigthe agus
d’ardchaighdéan i láthair, is
cuma cén teanga lena
mbaineann siad,” ar seisean.

Eric Joyce MP



Moill ar dheontais mhac léinn
ina hábhar achrainn

CLUAS SA CHEANNÁRAS
Le hEoin Ó Murchú

Más bua é cén fáth an díomá?
BHÍ bua ag an rialtas sa reifreann
leanaí, ach ní aithneofá é ar aghaid-
heanna na bpolaiteoirí i dTeach
Laighean an tseachtain seo. Tá drea-
manna beaga, ón Lucht Oibre den
chuid is mó, ag iarraidh a bheith
caithréimeach faoi, ach níl a gcroíthe
ann i ndáiríre.

Go deimhin tá gach éinne ag iar-
raidh an milleán a chur ar dhuine
éicínt eile, agus is é Alan Shatter, an
tAire Dlí agus Cirt, an duine is mó a
luaitear sa gcomhthéacs sin.

Ní hé go gceaptar go bhfuil sé frea-
grach as an droch-chomhairle a
tugadh don rialtas; is é an  tArd-
Aighne atá ‘ciontach’ as sin – más
ciontach an focal ceart. Agus aith-
nítear nach bhfuil i gcomhairle ach
comhairle, agus ar ndóigh bhí an Bre-
itheamh Nicholas Kearns san Ard-
Chúirt mícheart freisin.

Ní hea, tá an milleán á chur ar Shat-
ter mar gheall ar an gcaoi ar fhreagair
sé ceisteanna faoi bhreithiúnas na
Cúirte Uachtaraí. Bhí sé sotalach agus

neamhleithscéalach ar fad.
Ní hé, ámh, go raibh éinne eile ann a

bhí sásta glacadh le ciontacht an rial-
tais, cé go bhfuil an freasúra ag iar-
raidh pointí a dhéanamh faoi easpa
cumais an rialtais, ach bhí Shatter níos
measa na éinne eile.

Go bunúsach, ní thuigeann na
polaiteoirí cén fáth nach raibh bua
níos suntasaí agus níos éasca acu, de
réir mar a bhíothas ag tnúth leis. Ach
tá tuairim láidir ann go bhfuil an
oiread sin mímhuiníne sa rialtas – agus
sa stát – in áiteacha áirithe (Tír
Chonaill, ceantracha míbhuntáiste na
gcathrach agus eile) go mbeidh sé dea-
cair buachaint in aon reifreann feasta
má bhíonn argóintí láidre ina choinne.

Agus mar gheall air sin, ní chrei-
deann aon pholaiteoir go rachaidh an
rialtas ar aghaidh le reifrinn a bhí
beartaithe faoi deireadh a chur leis an
Seanad nó eile; cé go raibh Richard
Bruton ag caint go dána nach mbeidh
aon chúlú uaidh sin, agus Éamon
Gilmore ag labhairt faoi reifreann faoi

phósadh aonghnéasach.
Is í fírinne an scéil go mbeidh an-

chúthail ar an rialtas tabhairt faoina
leithéid.

Maidir leis an reifreann reatha, ámh,
níl mórán dochair déanta do Frances
Fitzgerald a bhí i gceannas ar an scéal.
Glactar leis go raibh sí ionraic agus
dáiríre faoi, agus tá na Teachtai sásta
nach uirthi atá an locht.

Ach is dócha gurb é an míniú is
géarchúisí an méad a bhí le rá ag Joan
Burton. Dúirt sise go raibh faitíos ar a
lán teaghlaigh san aicme oibre faoi
ródhíograis oibrithe sóisialta ina
gceantracha maidir le cásanna chúram
leanaí. 

“Níl aon mheas mór ar oibrithe
sóisialta, breithiúna ná polaiteoirí i
gceantracha ata faoi mhíbhuntáiste,” a
dúirt sí, “ agus ní bhíonn ardmheas i
gcónaí ar an ‘stát’ ach an oiread.”

Cuireann an chaint si le faitíos na
bpolaiteoirí, ach ní léir go bhfuil na
páirtithe rialtais sásta aon rud a
dhéanamh faoi.

11/11/2012. Feachtas Chearta na bPáistí, an tAire Dlí agus Cirt, Alan Shatter TD,
ag pógadh a bhean chéile Carol agus é ag ceiliúradh a bhua Dé Domhnaigh. Tá
an Seanadóir Jillian Van Turnabout le feiceáil sa phictiúr chomh maith [PIC :

LAURA HUTTON/PHOTOCALL IRELAND]

MÁ tá na polaiteoirí bródúil go mbeidh leanaí
na tíre le clos feasta, b’fhéidir nach bhfuil siad
chomh sásta céanna go bhfuil mic léinn na
tíre ag déanamh clamhsáin arís.

Tarlaíonn sé gach bliain is dócha, ach tá
mic léinn fágtha in athuair gan deontais
cothabhála atá fós le n-íoc ag deireadh an
chéad téarma ollscoile. Agus i gcathair Bhaile
Átha Cliath níor éirigh leis an gComhairle ach
trian de na hiarratais a chur tríd an bpróiseas
go fóill.

Tá rún faoi seo molta ag Fianna Fáil sa Dáil
(agus vótáilfear air anocht) ag cáineadh an
scéil seo, agus bhí seisiún ag an gCoiste
Oireachtais faoi freisin.

Deir an tAire Oideachais, Ruairí Quinn,
nach bhfuil aon iarracht ann le airgead a
shábháil trí mhoill a chur ar an bpróiseas, ach
ní chreidtear é. Ach arís, ní dhéanfaidh an
vótáil aon difir. Beidh an bua ag an rialtas,
agus beidh ar na mic léinn fanacht, cé gur
faillí é seo a ghoilleann go mór ar dhaoine atá
faoi mhíbhuntáiste. 

Sea, bhí iarracht íontach greannmhar ag
Joanna Tuffy agus í ag iarraidh an scéal a
mhíniú. Dúirt sí gur chuir an oiread sin
daoine, nach bhfuil i dteideal deontas a fháil,
isteach ar an scéim go bhfuil moill
dosháraithe ann dóibh siúd atá ina theideal. 

Ní fhéadfadh Frank Carson féin nuair ab
fhearr é dul i gcomórtas léi!

An tAire Oideachas Ruairí Quinn ag caint
leis na meáin inné [PIC : LAURA HUTTON/PHOTOCALL IRELAND]

NÍOR thug na meáin mórán áird air – is san Irish
Times amháin, ceapaim, go raibh aon tagairt dó
– ach tá Fianna Fáil ag maíomh ar fud Theach
Laighean gur éirigh go maith leis an gcomhdháil
a bhí ag an bPáirtí Liobrálach Daonlathach agus
Athchóirithe (ELDR) a tionóladh faoi choimirce
Fhianna Fail i mBaile Átha Cliath ag an deireadh
seachtaine.

Páirtí Eorpach é an ELDR a bhfuil Fianna Fáil

bainteach leis anois mar aon le liobrálaigh ó
thíortha éagsúla eile an Aontais.

Agus cruthú é den ardmheas atá ag páirtithe
na hEorpa ar Fhianna Fáil, dar le Fianna Fáil féin. 

“Nílimid linn féin,” a dúirt teachta amháin
liom. “Aithníonn na páirtithe eile go bhfuil muid
ar an mbealach ar ais!”

An n-aithníonn, muis. An bhfuil rud éicínt ar
eolas acu nach bhfuil ar eolas againne?

FF bródúil as Comhdháil an ELDR

Tá an Spáinn idir dhá Chomhairle
Seán Ó Tuairisg ag tuairisciú ó Ghreanada na Spáinne 
DEIR na Spáininigh, go magúil, gurb é
an saghas duine é/í duine as an nGailís,
ná duine a chasfadh ort, leathbealaigh
suas staighre, agus nach mbeadh a
fhios agat an mbeadh an duine sin ag
dul suas, nó anuas. 

Duine éiginnte, nó duine gur maith
leis nó léi fanacht idir dhá chomhairle!
Deirtear anois sa tír seo gurb shin an
saghas duine é Mariano Rajoy, Príomh-
Aire na Spáinne, agus Gailíseach: sin
duine as Réigiún na Gailíse.

Tá rud amháin cinnte, áfach, agus
sin nach é siúd saghas duine atá ag
teastail i gceannas na tíre seo faoi
láthair! Is cosúil go bhfuil Rajoy éigin-
nte faoin am ar cheart dó glacadh le
mála mór airgid ón AE. Tá fhios ag an
madadh beag go bhfuil géarghá leis sin
anois, agus i bhfad roimhe seo.

Fad is go bhfuil an retranca a
chleachtadh aige, tá cursaí na tíre seo
ag dul le fána in aghaidh an lae: 25.7%
den phobal dífhostaithe, a lán ógánach
fuinniúil, bríomhar ina measc sin, eas-
namh 9% ar an Olltáirge Naisiúnta,
agus ollghluaiseacht ágóidíochta atá ag
dul i dtreise agus i bhfiántas in aghaidh
an lae.

An chaint sa tsráidbhaile ná go
bhfuil an tír álainn seo ar a bealach
chun na Gréige! Éist liom: Tá an saol ag
dul in olcas sa tír seo, agus tá sin ar siúl
le scata de bhlianta anois: liúntais
dífhostaíochta an-lag, go háirithe don
óige agus níl na liúntais leasa
shóisialaigh baol ar bith a bheith ar
chomhchaighdeán linne sa mbaile, in
Éirinn.

Anuas sa mullach ar na fadhbanna
móra eacnamaíochta atá sa Spáinn faoi
láthair, tá fadhb chasta bhunreachtúil
ag Rajoy freisin. 

Níl aon chosúlacht idir struchtúr na
tíre seo, agus mórán chuile thír eile san
Eoraip, mar go bhfuil 17 réigiún

neamhspleácha anseo, agus sin iad, le
chéile, An Spáinn. Nuair a deir Rajoy go
gcaithfear ciorrú a dheanamh ar
chaiteachas Sláinte, Leasa Shóisialaigh,
agus rl i réigiúin ar nós Thír na mBas-
cach, agus go háirithe, na Catalóine, níl
mé cinnte ar chor ar bith go dtuigeann
státsheirbhísigh arda na Bruiséile cén
toradh a bheas ar a leithid de bheartas.

Tá na Spáinnigh taghdach, gan
dabht. Ach ní tada iad i gcomparáid leis
na Bascaigh agus na Catalónaigh! Ná
bíodh aon amhras ort ach go bhfuil
sruth láidir náisiúnachais – féinmheas
mas é sin an focal ceart - ag sníomh
thríd an gCatalóin anois, an réigiún is
saibhre agus is cumasaí agus is rathúla
atá sa Spáinn, ar gach uile bhealach,

ach ag an am céanna, a chaitheann
meall mór airgid a chur isteach i
lárchiste na Spáinne chuile bhliain.  

Tá an ghoin seo ag dul go smior agus
go smúsach sna Catalónaigh agus sna
Bascaigh, mar a thuigtear dóibhsean é,
san am i láthair, agus an domhan mór
de shíor ag cur is ag cúitimh is ag caint
faoi airgead, agus ar lag-trá eacna-
maíochta, gach uile lá, ó mhoch maid-
ine; seasta.

Thuas ansiúd sa gCatalóin, le linn na
léirsithe iomadúla, feicfidh tú bratacha
ildaite, chuile lá, a fhógairt gurb í an
Chatalóin an chead nuastáit eile san
AE. Agus chuige seo, beidh Uachtárán
an Catalóine, Artur Mas, ag tnúth go
mor le dea-thoradh san olltoghchán a

bheas ar siúl ar an 25ú lá  den mhí seo,
agus é ag bagairt neamhspleáchas na
Catalóine. Níl se soiléir domsa ar aon
nós, ná dá lán eile, na do MAS ach
oiread, dar liom, cén toradh go baileach
a bheadh ar bhua den tsaghas seo, san
olltoghchán úd.

An mbeadh sé ag iarraidh reifreann
neamhspleáchais a chur sa tsiúl sa
gCatalóin? Chaithfí sin a dhéanamh ach
an mbeadh cead aige? An stopfadh An
Spáinn é? Conas? Céard a cheapfadh an
AE? Céard a dhéanfaidís thall sa
mBruiséil?

Aisteach an scéal é NACH bhfuil
leath dóthain airde a dtabhairt ar na
ceisteanna seo go dtí go mbeidh se ród-
héanach.

Ar ais chuig cursaí airgeadais, mar go
bhfuil an retranca údan ar siúl go síoraí
ag Rajoy, le fada anois agus na billiúin
mhóra ag teastail. Cén uair? " Beidh a
fhios agamsa," a deir Rajoy. Deir an AE
go bhfuil €100 billiún ag teastáil ach
bíonn Rajoy anonn is anall le €45 bil-
liún don Spáinn!

Nil aon dabht faoi ach gurb é Aontas
na hEorpa a chuir deireadh le réimeas
gránna lofa an Ginearál Francisco Fran-
co. Deir cuid mhór de mhuintir na
Catalóine san am i láthair, gur mar bhall
neamhspleách d’Aontas na hEorpa is
fearrde an Chatalóin feasta.

Tá Uachtárán na Catalóine, Artur
Mas, ag rá lena lucht leanúna sa
gCatalóin nach ga aon eagla a bheith
oraibh, mar nach féidir airm a úsáid
chun iad a stopadh. OK deir tú, ach
dúirt an Gailíseach is cáiliúla ar fad, ar
bhealach an-ghránna, Francisco Fran-
co, go bhfuil dhá shaghas faidhbe ann:

1. Fadhb is féidir a leigheas le
imeacht aimsire, agus

2. Fadhb nach féidir a leigheas.
Caithfidh Rajoy adios a rá le retran-

ca, muy rapido!

Tugann Seanadóir nua cuairt ar fhathach an ‘Union’
Máirtín Ó Catháin 

BHÍ an bua a bhí ag Elizabeth Warren
sa toghchán Seanaid i Massachusetts
ar cheann de na scéalta móra i
Meiriceá ar an 6ú lá de Shamhain –
seachas, ar ndóigh, bua Barack
Obama féin. D’éirigh le Warren an
ceann is fearr a fháil ar an Seanadóir
Scott Brown (Poblachtánach) tar éis
feachtais ar caitheadh os cionn
$60m air. 

Bhain Brown an mhothú as na
Daonlathaigh trí bliana ó shin nuair a
bhuaigh sé an suíochán a bhíodh ag
Ted Kennedy i Massachusetts i
bhfothoghchán a bhí sa Stát sin,
théis bháis an Chinnéidigh. B’shin é
an chéad uair ó 1972 ar éirigh le
Poblachtánach suíochán Seanaid a
bhuachaint i Massachusetts. 

Ar a camchuairt timpeall chathair

Bhostúin maidin an toghcháin, stop
Elizabeth Warren ag uimhir 54
Neponset Avenue i Dorchester. Is
ansin a chónaíonn an ceannaire
clúiteach ceardchumainn Pat Walsh
– nó Páraic Mháirtín Tom as Carna i
gConamara ó dhúchas. 

Chuaigh Elizabeth Warren isteach
ag breathnú ar Phat. Tá sé go dona
tinn le scaitheamh agus é ag tabhairt
uaidh go mór faoi láthair. 90 bliain
d’aois atá Pat anois. 

Bhí Pat in ann í a aithneachtáil
agus luaigh sé léi gur thuig sé gur lá
toghcháin a bhí ann. 

Bhí an t-am ann nuair a bheadh
Pat amuigh lá toghcháin agus é ag
gríosadh lucht ceardchumainn coin-
neáil orthu agus na vótóirí a thab-
hairt isteach. Cuidíonn na ceardchu-
mainn leis an bpáirtí Daonlathach. Is
é mac Phat, Martin Walsh, an cean-

nasaí anois ar chraobh cheardchu-
mann na n-oibrithe tógála i gcuid
mhór de Bhostún. Is Feisire i Massa-
chusetts é mac dearthára Phat, sin é
an tIonadaí Stáit Martin Walsh. 

Thuig Elizabeth Warren an ceangal
a bhí ag na Breathnaigh leis na ceard-
chumainn agus níl amhras ach gur
chuala sí faoi cháil Pat Walsh. Chuala
sí freisin go bhfuil a ghlór téagartha,
fuinniúil lagtha ag an tinneas anois
agus shocraigh sí cuairt a thabhairt
air. 

Tá a chlann agus a gharchlann
seasta ag coinneáil cuideachta le Pat
anois agus bhíodar  an-bhródúil gur
thug an Seanadóir nua cuairt air. Bhí
lá den tsaol ann agus bheadh comhrá
bríomhar eatarthu agus bheadh sé
meabhraithe di ag Pat go gcaithfí
‘fair play’ a sheasamh don fhear
oibre. 

SAM

Elizabeth Warren

Réigiúin na Spáinne 

Mariano Rajoy, Príomhaire na Spáinne 

Feachtas
Oxfam
‘Unwrapped’
faoi lán seoil
Méabh Ní Thuathaláin 

RINNE Oxfam an feachtas
náisiúnta ‘Unwrapped’ a sheo-
ladh ar na mallaibh ina
gcuirtear bronntanas ar fáil do
dhaoine sna háiteanna is
boichte sa domhan. 

Tá an charthanacht Oxfam
ag ceiliúradh deich mbliana
den fheachtas ‘Unwrapped’
agus iad ag lorg tuilleadh
daoine i mbliana le bron-
ntanais a cheannach. 

“Bronntanas Nollaig den
scoth iad na bronntanais atá ar
fáil, bronntanas na beirte, sin
mar atá muid ag cur síos air.
Bronntanas fiúntach do chara
nó do dhuine muinteartha, rud
a rachaidh i bhfeidhm ar
dhuine nó ar chomhphobail
sna áiteanna is mó bochtanais,”
arsa Michéal Mac Giolla Cearr,
duine de chuid Oxfam atá ag
obair ar an bhfeachtas. 

Ón am ar chur Oxfam tús
lena bhfeachtas in 2002, tá os
cionn 500,000 bronntanas
‘Unwrapped’ ceannaithe ag
muintir na hÉireann a chuaigh
chuig daoine sna tíortha is
boichte ar domhan. I mbliana,
tá an feachtas ag díriú ar an
Tansáin, Uganda agus an
Mhaláiv. 

“Déanann na bronntanais
difear mhór do na daoine seo

agus is breá le muintir na
hÉireann na bronntanais
chomh maith. Faigheann an té
a fhaigheann bronntanas
‘unwapped’ cárta le teach-
taireacht phearsanta ann agus
féilire le pictiúir ildaite a
léiríonn an dóigh a dtéann na
bronntanais i bhfeidhm ar
dhaoine.

Tá titim sa mhéid airgid atá
Oxfam a bhailiú in Éirinn i
mbliana, agus níos lú daoine ag
tabhairt níos lú airgid don
charthanacht. 

“Cé go bhfuil titim go for-
leathan mar gheall ar an lagtrá,
tá deontóirí dílse againn a
chuireann airgead ar fáil agus
tá níos mó daoine ag ceannach
earraí agus éadaí sna siopaí
carthanachta timpeall na tíre,”
ar seisean

“Rud, b’fhéidir, nach bhfuil a
fhios ag daoine ná go bhfuil na
tíortha is boichte buailte ag an
gcúlú eacnamaíochta agus go
bhfuil sé níos tábhachtaí ná
riamh cúnamh a thabhairt
dóibh,” a dúirt Mac Giolla
Cearr.

Is féidir bronntanas na Nol-
lag a cheannach ó aon cheann
de na 51 siopa carthanachta de
chuid Oxfam atá timpeall na
tíre agus tá gach eolas ar fáil ar
an suíomh. www.oxfamire-
land.org/unwrapped 

Iarrachtaí an Ghaeilge a chur chun
cinn mar ábhar GCSE agus A-Leibhéal
Méabh Ní Thuathaláin 

BEIDH ‘Lá Gairmeacha
Gaeilge’ a reáchtáil ag Coiste
Forbartha Charn Tóchair
amárach, Déardaoin, an 15
Samhain, i gCo. Dhoire le daltaí
meánscoile a spreagadh i leith
Gaeilge a roghnú mar ábhar
GCSE agus Ard Leibhéal. 

“Tá muid ag iarraidh cur le
líon na ndaltaí atá ag roghnú
Gaeilge mar ábhar GCSE agus A
Leibhéal. Rinne muid an lá seo
a eagrú le daltaí a chur ar an
eolas faoi na féidearthachtaí
oibre a bhaineann le hearnáil
na Gaeilge,” a dúirt Leonne Ní
Loinsigh, Oifigeach Forbartha
de chuid Charn Tóchair. 

Tá titim suntasach ar líon na
ndaltaí atá ag roghnú Gaeilge
mar ábhar GCSE le blianta
beaga anuas ó Thuaidh. Tá dhá
churaclam a bhaineann leis an
nGaeilge leagtha amach ag
leibhéal GCSE, GCSE ‘Irish’ a
dhíríonn ar scoláirí atá ag fogh-

laim na teanga ar an meánscoil
agus GCSE ‘Gaeilge’ atá ar
chaighdeán níos airde, a
dhíríonn ar dhaltaí atá nó a bhí
ar scoileanna lánGhaeilge. Cé
go bhfuil curaclam ar leith i
dtaobh GCSE ‘Gaeilge’ níl sé
mar rogha ach i bhfíorbheagán
meánscoileanna. 

In 2006/07, rinne 2,512 dalta
an scrúdú GCSE ‘Irish’ agus
anuraidh ní dhearna ach 1,889
an scrúdú céanna. Tá ardú
tagtha ar líon na ndaltaí a rinne
an scrúdú GCSE ‘Gaeilge’,
áfach mar thoradh ar na daltaí
atá ag teacht tríd na
Gaelscoileanna. In 2006/07,
rinne 96 dalta GCSE ‘Gaeilge’,
anuraidh rinne 117 i 2011/12,
titim ó 133 dalta i 2009/10.

In 2007, tháinig athruithe i
bhfeidhm sa chóras oideachais
ó Thuaidh a chiallaíonn nach
bhfuil sé riachtanach ag daltaí
an ‘dara’ teanga a dhéanamh
ag leibhéal GCSE, rud a chuir
leis an titim i líon na ndaltaí atá

ag roghnú Gaeilge mar ábhar
GCSE, dar le Ní Loinsigh. 

Tá sé ráite ag an Roinn
Oideachais gur tháinig an cura-
clam athbhreithnithe chun
cinn to give pupils more choice
and flexibility over the courses
they wish to follow so that they
can choose courses of most rel-
evance and interest to them.

“Tá muid ag cur moltaí
isteach chuig an Aire Carál Ní
Chuilín maidir leis an gcin-
neadh seo a tharraingt siar
agus i leith Straitéis don
Gaeilge faoi láthair agus mhol-
fainn d’eagraíochtaí eile a mha-
casamhail a dhéanamh,” arsa
Ní Loinsigh 

Cé go bhfuil ardú measartha
ar líon na ndaltaí atá ag
déanamh Gaeilge ag an A-Leib-
héal, tá na huimhreacha ion-
tach íseal go fóill. In 2006 rinne
254 dalta an scrúdú A-Leibhéal
agus anuraidh roghnaigh 319
dalta é. 

Beidh pánáil de chainteoirí

ag an ócáid a dhéanfaidh plé ar
an taithí atá acu in earnáil na
Gaeilge, rud a chuirfidh go mór
le tuiscint na ndaltaí ar an
éagsúlachta post atá ar fáil, dar
le Ní Loinsigh. I measc na n-
aoichainteoirí beidh Ursula Uí
Dhonnghaile (Oifigeach For-
bartha Líofa), Síne Nic Ailí
(Conradh na Gaeilge), Antoine
Ó Donnghaile (BBC), Tomaí Ó
Conghaile (Nós), agus an
damhsóir agus fear gnó, Tura
Artura. 

Beidh réimse leathan d’ea-
graíochtaí Gaeilge, ollscoilean-
na agus gnólachtaí ag glacadh
seastáin eolais ann a léireoidh
an réimse gairmeacha atá le fáil
in earnáil na Gaeilge. Beidh an
ócáid ar siúl idir a 10.r.n agus
12.in amárach. Tá spás go fóill
do scoileanna ar bith ar mhaith
leo a bheith i láthair ach
teagmháil a dhéanamh le
Leonne Ní Loinsigh ar 028
7549978 / www.ancarn.org.

Béim ar an gcaint ag an Tionól Teagaisc 2012
Méabh Ní Thuathaláin 

REÁCHTÁLADH an dara
seimineár náisiúnta, An
Tionól Teagaisc 2012, do
mhúinteoirí Gaeilge dara
leibhéal ag an deireadh
seachtaine, dírithe ar ‘An
chumarsáid sa Ghaeilge:
guthanna ón seomra ranga’. 

“Eagraíodh an seimineár
chun tacaíocht a thabhairt
do mhúinteoir chun dul i
ngleic leis na hathruithe atá
tagtha ar an gcuraclam le bli-
ain anuas,” a dúirt Hilari de
Barra, atá ag obair leis an
Tionól Teagaisc.

Baineann 40% de na mar-
canna i scrúdú na hArdteiste
anois leis an scrúdú béil, in
áit 25% mar a bhí sular

tháinig na hathruithe i bhfei-
dhm mí Meán Fómhair, 2011.
“Tá sé níos ciallmhara go
bhfuil an bhéim anois á lea-
gan ar an chaint in áit a bhei-
th ag plé chomh mór sin leis
na téacsleabhair. 

Leis an seimineár seo, bhí
muid ag iarraidh a thais-
peáint do mhúinteoirí conas
na scileanna teanga a
chomhtháthú le chéile in
aon cheacht amháin,” a dúirt
sé. 

Tá an Tionól teagaisc ar an
bhfód le cúig bliana anuas
chun seirbhís tacaíochta a
chur ar fáil do mhúinteoirí
meánscoile Gaeilge. 

Rinne an tOllamh Gearóid
Denvir, as Ollscoil na hÉire-
ann Gaillimh, an tionól a

oscailt agus leag sé béim
láidir ar an tionchar a bhíonn
ag múinteoirí ar shaol
scoláirí agus ar an sochaí i
gcoitinne. Thug Dónall Mac
Diarmada aiseolas do
mhúinteoirí ar scrúdú cainte
na hardteiste i mbliana agus
chuir sé roinnt moltaí i
láthair maidir le freagraí na
ndaltaí a fhorbairt.

Cuireadh ceardlanna ar
leith ar siúl do mhúinteoirí
atá ag teagaisc sna Gael-
choláistí a dhírigh ar chruin-
neas na ndaltaí, idir scríobh
agus labhairt, a fheabhsú
agus a rachadh i ngleic riach-
tanais speisialta na ndaltaí a
bhfuil Gaeilge acu ó
dhúchas, dar le de Barra. 

D’fhreastal timpeall 350

múinteoir ar réimse leathan
ceardlanna thar an deireadh
seachtaine. Bhí Gaelscéal ar
Scoil i láthair ag an ócáid
agus roinnt eagraíochtaí eile
a bhaineann le teagasc na
Gaeilge agus soláthar ábhar
teagaisc a chur ar fáil.  

Chuir Foras na Gaeilge,
Comhlacht Oideachais na
hÉireann, Coiste Gair-
moideachais Chontae na
Gaillimhe agus Coiste Gair-
moideachais Chathair na
Gaillimhe an maoiniú ar fáil. 

Is féidir le múinteoirí dul i
dteagmháil leis an Tionól
Teagaisc i rith na bliana chun
tacaíocht a fháil ag
www.tionolteasgaisc.com nó
www.muinteoirgaeilge.com 

Seirbhís aerthaistil go hÁrainn i mBaol
Méabh Ní Thuathaláin 

THÁINIG ionadaithe ó na trí
oileán le chéile ar an Luain seo
caite in Óstán an Meyrick, i
gCathair na Gaillimhe, le
riachtanais na seirbhíse
aerthaistil a chur in iúl d’ion-
adaithe tofa, do Chomhairlí
agus do Mhéara Chontae na
Gaillimhe.

Chuir cathaoirleach an
chruinnithe, Tarlach de Bla-
cam, fear gnó in Inis Meáin,
síos ar an tseirbhís aeir go
hÁrann mar “bhunseirbhís
éigeantach”.

“Rachaidh an cinneadh seo
i bhfeidhm ar bhonneagar na
n-oileán, beidh impleachtaí
uafásacha aige ar chúrsaí
sláinte, oideachais, gnó, saol
sóisialta agus turasóireachta,”
a dúirt sé. 

Labhair an Dochtúir Marion
Broderick, atá ag obair ar na
hoileáin le 30 bliain anuas,
faoi na contúirtí a bhainfeadh
le soláthar cúram sláinte dá
stopfaí an tseirbhís agus dúirt
sí go mbeadh muintir Árann i
mbaol sláinte gan í. 

“Tá muid ag troid ar son
shlánú chomhphobail na n-

oileán. Ní bheidh daoine ag
iarraidh a theacht chun cónaí
anseo gan an tseirbhís éige-
andála aerthaistil mar ní bhei-
dh sé sábhailte cónaí ann,”
arsa an Dr. Broderick. 

“Tá an bád mí-oiriúnach go
hiomlán do dhaoine tinne atá
ag taisteal ón oileán chuig an
ospidéal agus ar ais arís,” a
dúirt sí. 

Dúirt Marie Mulrooney,
bean atá ag obair in Aer Árann
le 20 bliain anuas gur ‘chéim
siar 50 bliain’ a bheidh i gceist
má tharlaíonn sé go stopfar an
tseirbhís. 

Eagraíodh an cruinniú mar
gheall ar an mbagairt atá ann
go ngearrfaidh An Roinn
Ealaín, Oidhreacht agus
Gaeltacht an deontas d’Aer
Árann. Rinneadh an baol ní ba
shoiléire nuair a dhiúltaigh an
tAire Mac Fhionnlaoich a
shéanadh le gairid go raibh an
baol ann go stopfaí an fóird-
heontas de €2milliúin don
tseirbhís. 

Tá cruinniú beartaithe i
mBaile Átha Cliath leis an
gceist seo a phlé leis an Aire
Mac Fhionnlaoich agus leis an
Aire Howlin. 

Na Gaeil Óga, foireann CLG lánGhaeilge Bhaile Átha Cliath.
Bhain siad Corn Uí Bhroin Dé Domhnaigh, 2-12 v 2-10 i gcoinne
Geraldine Morans.

Conall Ó Móráin 

Ní hé an cáineadh a rinne
an réalta scannáin,
Gabriel Byrne, an t-aon
íde béil atá faighte ag an
togra Tóstal Éireann

2013 a bhfuil sé mar aidhm aige
350,000 cuairteoir sa bhreis a thab-
hairt go hÉirinn i rith na bliana seo
chugainn. 

Tá tráchtairí ag cur ceiste faoi na
fáthanna go bhfuil titim tagtha sa
chéad dul síos ar líon na gcuairteoirí
agus aon cheangal idir é agus an luach
atá le fáil sa tír nó easpa airgid ag
cuairteoirí de bharr laigeacht geillea-
gair ina dtíortha féin.

Tá an mhatamaitic cuíosach simplí. 
Go garbh, caitheann cuairteoirí

eachtrannach thart ar €600 i rith
gnáthchuairte acu anseo. Dá bhrí sin,
más féidir 350,000 duine, nach raibh
chun a theacht anseo, a mhealladh
inár dtreo, go garbh is fiú €210 milliún
sa bhreis don tír é sin. 

Tá buiséad thart ar €5 mhilliún
tugtha ag an rialtas leis an Tóstal a
chur chun cinn agus ar na suimeanna
sin tá sé ciallmhar. Ach…agus bíonn
‘ach’ i gcónaí ann, tá dhá rud nach
féidir a bheith cinnte faoi. Ní féidir a
bheith cinnte go bhfuil daoine chun a
theacht anseo de bharr na Tóstail an
bhliain seo chugainn nó an de bharr
titim i bpraghsanna é. 

Níos mó ná aon rud, cheapfainn
féin go bhfuil níos mó seans daoine a
mhealladh ar laethanta saoire in aon
áit má cheapann siad go bhfuil luach a

gcuid airgid á fháil acu. Deir mé
‘luach’ mar ní féidir a rá riamh go
bhfuil, nó go mbeidh, an tír seo saor
mar ionad saoire. Ní féidir linne dul i
gcomórtas leis na pacáistí saoire is
féidir a fháil sa Spáinn nó sa Phor-
taingéil. 

Glacann muid leis an méid sin. Ach
níl aon rud cruthaitheach ar siúl ag
bainistíocht an Tóstail chun daoine a
thabhairt anseo. Táim tar éis breathnú
ar an gcuid is mó de na cláir theilifíse
atáthar á taispeáint ar RTÉ sa tsraith
atá urraithe ag An Tóstal agus ní fhe-
icim ach achainí á dhéanamh ar
dhaoine a theacht abhaile. Ar ndóigh
ní thuigim cén fáth gur ar RTÉ atá na
cláir seo. Cheapfainn go mbeadh sé i
bhfad níos éifeachtúla iad a thais-
peáint ar chainéil teilifíse thar lear, áit
ar a bhfuil an achainí dírithe.

I mo thuairim, tá an cás gnó, a bhei-
th ag díriú ar eisimircigh a theacht
abhaile, an achainí atá le clos i ngach
ceann do na cláir, mícheart. Sna scéal-
ta atá taispeáinte, tá sampla i ndiaidh
sampla le feiceáil de dhaoine atá ina
gcónaí, abair, i Sasana, agus nach
bhfuil tagtha abhaile leis na blianta
fada.  Cé gur deas an rud é a bheith ag
iarradh orthu a theacht abhaile, níl
siad tar éis an stró a chur orthu féin an
turas (gairid agus simplí) sin a
dhéanamh – roinnt acu le daichead
bliain anuas. 

Cur amú ama agus airgid i mo
thuairim-se. Agus más fíor an méid a
bhí le rá ag Gabriel Byrne, ábhar
doichill atá ann d’an-chuid daoine
freisin – an diaspóra - an focal galánta
a thugann muid anois orthu siúd go
raibh orthu an tír seo d’fhágáil, glúin i
ndiaidh glúine.

Dá beifí ag rith an Tóstail mar ghnó
(agus ní dóigh liom go bhfuil) nach
mbeadh sé i bhfad níos cliste díriú ar
mhargaí nua – daoine nach gnách

dóibh smaoineamh ar Éirinn mar spri-
oc saoire? 

Má thagann muintir na hÉireann
beidh sé go breá, ach dá gcaithfí an t-
airgead céanna ar mhargaíocht chun
lucht gailf, nó iascaireachta, nó
seoltóirí (nach do bhunaidh Éirean-
nach iad), bheadh dhá bhuntáiste leis
sin. Níor thóg sé ach cúig bomaite orm
a fheiceáil, de réir fhigiúirí oifigiúla
Fáilte Éireann, go bhfuil an chuma air
go gcaitheann an sórt sin cuairteora a
dhá oiread airgid agus  a chaitheann
an ‘gnáthchuairteoir’. Ós rud é go
bhfuil Cáin Bhreisluacha ag leibhéal
23% á dhíol ag cuairteoirí ar roinnt
mhaith de na seirbhísí agus earraí a
cheannaíonn siad anseo, is figiúr an-
mhór é don rialtas más féidir leo,  go
han-garbh, €100 milliún d’fháil ar an
mbuiséad €5 mhilliún atá á
chaitheamh in áit a leath sin.

Anois, deir mé go bhfuil na hiar-

rachtaí atá á dhéanamh ag an Tóstal
maidir le margaíocht iomlán leamh.
Má cheannaíonn éinne acu Gaelscéal
is féidir liomsa, ar an leathanach seo,
nod amháin a thabhairt dóibh a thab-
harfaidh deich n-uaire na poiblíochta
agus b’fhéidir dúbailt ar an líon cuair-
teoirí trína bheith beagán réabh-
lóideach.

Dá bhfógródh an Rialtas go dtab-
harfadh siad ticéid saor in aisce – abair
céad míle ticéad ó Shasana go hÉirinn,
chosnódh sé €50 ina iomláine de réir
thráthchlár Ryanair i gcomhair mhí
Bealtaine seo chugainn. Dá mbeadh
tú ag ceannach an oiread sin ticéad bí
cinnte go bhféadfaí lacáiste mhór
d’fháil. 

Abraímis go bhféadfaí na ticéid a
cheannach ar €40 an ceann ar thuras
fillte. Chosnódh sé €4 mhilliún é sin a
dhéanamh agus ar a laghad bheadh a
fhios agat go mbeadh an tríú cuid den

sprioc comhlíonta agat. Ina theannta
sin gheobhadh an rialtas an cáin tais-
til ar ais freisin – lacáiste eile don
togra. 

Ach i bhfad, i bhfad, níos tábhachtaí
smaoinigh ar an bpoiblíocht?
Poiblíocht dhomhanda a thiocfadh
lena leithéid do sheift. Ní fhéadfadh
airgead na ceannlínte sna meáin a
cheannach dá mbeadh teachtaireacht
á thabhairt leis go raibh cóisir mhór, An
Tóstal, le tarlú agus i dtraidisiún fáilte
mhuintir na hÉireann go raibh fáilte
roimh chách a theacht agus an chraic a
bheith acu.

Thaispeánfadh a leithéid sin freisin
go raibh fuinneamh nua ag baint lenár
dtír agus go raibh rudaí ag feabhsú. Ní
‘shake down’ a bheadh ann, mar a
dúirt Byrne gur fhéach ár n-eisimircigh
air, ach croith suas dúinn chun breath-
nú ar ár dtír ar bhealach nua agus sean-
rudaí a dhéanamh ar bhealaí nua. 

Tuilleadh creimthe daonlathais   
Páidí Ó Lionaird

Sin é mar sin. Ceist eile nach
gcaithfidh an rialtas a chur
orainn arís agus bosca eile
ticeáilte acu dá gclár comhri-
altais. 

Is cuma nár vótáil ach duine as gach
seisear a bhí i dteideal san a dhéanamh
i bhfábhar na leasaithe a dhéanfar ar

Bhunreacht na hÉireann de bharr reif-
reann na leanaí, glacfar lena leithéíd. 

Ach cén fáth an dímhothú nó ‘cuma
liom’ i measc an dá mhilliún duine nár
chaith vóta? 

An é nach bhfuil cearta leanaí táb-
hachtach a ndóthain le daoine a
ghníomhú le dul amach chun an t-aon
cheart atá againn in aisce a chleach-
tadh? 

Bhuel táimse tinn agus tuirseach dá
leithscéalta agus tá sé in am stad a
ghairm!

Tá go leor leithscéalta cloiste agam
le roinnt laethanta anuas agus ina
measc bhí na cinn seo a leanas
coitianta: “Ní thuigim cad atá i gceist,”

“Níl mo dhóthain eolais agam faoi’,”
“Níl aon pháistí agam féin, mar sin ní
bhaineann sé liom,” agus bhí cinn eile
ann. Is cuma sa diabhal leo gurb seo an
t-aon tionchar atá acu ar an mBun-
reacht - ar bhunchearta agus ar
bhundlíthe na tíre. 

Ní ghlacaimse le haon cheann de na
leithscéalta sin – ó dhuine ar bith sa lá
atá inniu ann. Agus níl brón orm má tá
comhghleacaithe agus cairde san
áireamh anseo; mo náire sibh mura
bhfuil sibh in ann sibh féin a chur ar an
eolas i ré seo an eolais – leabhráin sa
phost, fógraí teilifíse (dátheangach
agus snasta ag Séamus Ó hAodha), níl
aon leithscéal ann.

Is cuma liomsa conas a bheartaíonn
daoine vótáil, ach an cheart sin a
chleachtadh! Ba cheart reifreann a
ghairm láithreach le ceart vóta i reifre-
ann nó i dtoghchán stáit ar bith a
bhaint don chéad cheann eile, uathu
siúd a dteipeann orthu dhá vóta as a
chéile a chaitheamh! 

Táim cinnte gur baineadh geit as an
rialtas nuair a chuala siad tráthnóna
Dé Sathairn go raibh an líon vótálaithe
chomh híseal sin, an mbeadh baol ann
go ndiúltófaí do na leasuithe? 

Bhí, agus diúltaíodh dóibh i dtrí
dháilcheantar agus bhí an toradh i
bhfad níos gaire ná mar a bhíothas ag
tuar roinnt seachtainí ó shin.

Ar bhonn náisiúnta, as an mbeagán
le cois milliún saoránach a chaith vóta,
bheartaigh 42% díobh dul i gcoinne na
ceiste a bhí curtha ag an gcomhrialtas. 

I bhfianaise nach raibh ach aon TD
amháin i bhfoirm an neamhspleáigh
Mattie McGrath ag lorg vóta in
aghaidh an reifrinn, nach léir díscor
idir pholaiteoirí agus an pobal – 1xTD =
42%? Tá rud éigin mícheart leis an
tsuim sin.

Níor tugadh mórán éisteachta do
McGrath ar na meáin náisiúnta ach an
oiread agus cúis an-chiallmhar leis sin,
óir nuair a bhíonn díospóireacht
theasaí ar bun, uaireanta deir Mattie
rudaí nach ndéarfadh sé murach an

‘An Tóstal’
i dtrioblóid

An tAisteoir is Gaeilgeoir Gabriel Byrne a labhair amach go láidir i gcoinne 'The Gathering' [PIC : MARK STEDMAN/PHOTOCALL IRELAND]

Maith sibh, Trócaire! 
Eoghan Ó Néill

Ibhfianaise Dhuais Síochána
Nobal a bheith  faighte ag an
Aontas Eorpach ar na mallaibh,
d’eisigh Trócaire ráiteas a thar-
raing aird ar cheist cearta daon-

na i gcúlchlós an Aontais féin. Thagair
siad don ghnó nach beag a dhéanann
an tAontas le  háitribh
mhídhleathacha Iosraelacha. 

Chuir Trócaire ar a súile don Aontas
go bhfuil áitribh Iosraelacha lonnaithe
ar thalamh a ghoid siad ó na
Palaistínigh. Tá na háitribh seo
mídhleathach de réir an dlí
idirnáisiúnta. Nár cheart mar sin don
Aontas cosc a chur ar iompórtáil earraí
ó na háitribh mhídhleathacha sin
seachas a bheith á gcothú le hairgead
Eorpach? 

Ráiteas tomhaiste, ciallmhar, prion-
sabálta agus loighiciúil, dar liom.

Ní ionsaí ar Iosrael a bhí ann. Níor
mhol Trócaire cosc ar iompórtáil ear-
raí as Iosrael. Thagair siad don dóigh a
bhfuil an tAontas Eorpach ag sárú a
bprionsabail féin agus ag tacú le
daoine atá ag briseadh an dlí
idirnáisiúnta. 

Bhí sé de cheart ag Trócaire a mhe-
abhrú don Aontas go bhfuil an
chumhacht ag an mBruiséil  rud a
dhéanamh ar son cearta daonna ina
gcúlchlós féin seachas díriú ar rudaí i
bhfad i gcéin 

Dá mba cara le hIosrael thú, shílfeá
gurb an rud ba chéillí a bheadh le
déanamh agat i bhfianaise an ráitis sin
ó Trócaire ná malairt polasaí a mho-
ladh do rialtas Iosrael. 

A chur ina luí ar do chairde in Iosrael
nach bhfuil duine ar bith ar domhan,
seachas na hIosraelaigh is antoiscí, a
chreideann gurb é plandáil na dtailte
Palaistíneacha an bealach chun
síocháin a bhaint amach. 

Shílfeá gurb é an rud a dhéanfadh

‘cara’ Iosrael sa chás seo ná a cur in iúl
d’Iosrael go bhfuil a dtacaíocht do na
háitritheoirí sin mímhorálta agus míc-
heart, go ndéanann sé dochar mill-
teanach dá n-iarrachtaí síochána, agus
go milleann sé íomhá Iosrael thar lear. 

Ach ina áit sin seo chugainn ‘cara’
Iosrael, Charlie Flanagan, Cathaoir-
leach Fhine Gael.

Maíonn ár laoch go bhfuil Trócaire i
mbun feachtais i gcoinne Iosrael. Go
bhfuil an feachtas seo ‘claonta agus
aontaobhach.’ 

Anois, an lá sula ndearna Charlie a
ionsaí ar Trócaire as a bheith ‘claonta’
rialaigh an Chúirt Uachtarach go raibh
rialtas Charlie ‘claonta agus aontaob-
hach’ san fheachtas reifrinn. 

Ar éigean go raibh an dúch tirim ar
an rialú sin ná go raibh Charlie ag cur i
leith Thrócaire go bhfuil siadsan
‘claonta agus aontaobhach.’ 

Bíonn iontas ort in amanna go

bhfuil an oiread de mhuineál ag
polaiteoirí áirithe go ligeann sé ligeann
dóibh bliústaráil mar seo a dhéanamh.
Ach ní cheart go mbeadh iontas ort.

Tá Charlie inchurtha leis an duine is
bliústaraí acu. Agus i bhfírinne, b’f-
hearr liom é a bheith ina ‘chara’ ag Ios-
rael ná é a bheith ar an taobh eile. 

Seachas a bheith ag moladh Thró-
caire as a seasamh, mheabhraigh
Cathaoirleach Fhine Gael do dhaoine
a thugann bosca bailiúcháin Thrócaire
abhaile leo a bheith airdeallach roimh
‘the true nature of Trócaire’s cam-
paign in the Middle East.’ 

Dá léifeadh Charlie Flanagan an
nuachtán Iosraelach Haaretz an
tseachtain seo d’fheicfeadh sé sa
tuairisc seo (a d’aistrigh mise go
Gaeilge) ‘the true nature’ de pholasaí
plandála Iosrael. 

Dar le Haaretz, tá rialtas Benjamin
Netanyahu i ndiaidh dúbláil a

dhéanamh ar an maoiniú ón
mbuiséad náisiúnta atá á chur ar fáil
do na háitribh Ghiúdacha ar an mBru-
ach Thiar, dar leis an Aire Airgeadais,
Yuval Steinitz. 

“Rinneamar ar an gciúnas é,” ar
seisean, “le nach dtiocfadh le heilim-
intí áirithe in Iosrael nó thar lear cur
isteach air.”

Níl Iosrael ag cur srian ar phlandáil
tailte Palaistíneacha. Tá siad ag cur leis
an bplandáil. 

Ar luas lasrach ag goid an oiread de
thalamh Palaistíneach agus a thig leo
le nach bhféadfadh réiteach dhá stát a
bheith ann, mar gurb é an rud deire-
anach ba mhaith leis na háitritheoirí
ná comhréiteach dhá stát. 

Léigh Haaretz nó aon nuachtán
Palaistíneach ar bhonn laethúil agus
léifidh tú faoin anró laethúil atá le
fulaingt ag an bpobal Palaistíneach ina
dtír féin. An dóigh a bhfuil an

phlandáil ag déanamh teifigh de
dhaoine a chónaigh i dteach áirithe
leis na glúnta. An scaradh pianmhar
idir gaolta nach dtig cuairt a thabhairt
ar a chéile cionn is na bacáin agus na
línte deighilte a thóg Iosrael eatarthu.
An síor-fhanacht i scuainí ag bacáin
Iosraelacha ina a dhéanann saighdiúirí
Iosraelacha beag is fiú do shean agus
óg. 

Tá taifead agus cairn de, a chuire-
ann síos ar an leatrom a fhulaingíonn
Palaistínigh cionn is nach bhfuil Ios-
rael sásta caitheamh leo ar bhonn
cothrom.

‘I dtreo domhan cothrom’ an sluán
atá ag Trócaire. Dar liom go raibh a
ráiteas faoin Aontas Eorpach a bheith
ag ceannacht earraí ó na háitribh Ios-
raelacha iomlán i dtiúin go huile is go
hiomlán lena dtiomantas chun
bogadh i dtreo domhan cothrom.
Maith iad. 

  le vóta rí-íseal
paisean a chur ó dhoras Fhianna Fáil
an chéad lá riamh é. 

Le linn cheann de na cláracha raidió
a chraol RTÉ ar an Domhnach, luadh
ann gur roghnaigh an craoltóir
náisiúnta agus an scríbhneoir John
Waters mar urlabhraí náisiúnta in
aghaidh an reifrinn. Anois níl rud ar
bith mícheart leis sin ach amháin go
bhfulaingíonn Waters ón ngalar céan-
na agus atá ag McGrath bíodh sé
beagán níos soiléire agus aondaite. 

Chaitheas mo vóta in aghaidh an
reifrinn. 

Ní hé go raibh aon chúis mór idéo-
laíoch nó ceist fealsúnachta i gceist.
Nílim in aghaidh cearta leanaí, níl ná é

ach go mór ina bhfábhar. Ach bhí ceist
faoi bhailíocht an reifrinn de bharr ar
thug an Cúirte Uachtarach faoi deara
agus gach a cuireadh in aghaidh an
Aire, Frances Fitzgerald. 

Agus sin mo dhóthain domsa, má tá
aon scáth os cionn nó os comhair
ceiste chomh tábhachtach le leasú
bunreachta, ní theastaíonn uaimse cur
leis.  Dúradh sa rialú cúirte gur chaith
an rialtas airgead poiblí ar fheachtas
míchothrom i bhfábhar an leasuithe. 

De réir na faisnéise atá ar fáil, cait-
headh €1.1 milliún de chuid airgid leat-
sa agus liomsa ar fheachtas a fritheadh
a bheith aontaobhach, míchóir agus
claonta. 

Agus cad a tharlóidh anois? 
Cé a íocfaidh ar ais an tsuim airgid

sin? An tAire? Mo léan lom! Bhí drogall
fiú uirthi a rá go raibh áiféala nó brón
uirthi faoin gcaiteachas míchóir, míc-
heart, míchothrom, claonta sin. Ar a
laghad ghabh sí leath-leithscéal, níos
mó ná mar a ghabh an tAire Dlí, Alan
Shatter.

Is léir, áfach, go bhfuil ceisteanna
fós le cur agus le freagairt faoi chur
chuige an rialtais i gcás an reifrinn seo.
Táim cinnte go mbeidh achomhairc ag
eirí as cinneadh na Cúirte Uachtaraigh
ach táim ag tuar nach mbeidh aon
athrú ar an toradh. 

Thug an pobal a mbreith. Bhuel

thug fíorbheagán díobh breith i
bhfírinne.

Dúirt an Taoiseach agus an Tánaiste
araon nach féidir iachall a chur ar
dhaoine a gceart a chleachtadh. 

Dúirt an tAire Coimirce Sóisialaí,
Joan Burton, gur cóir Coimisiún
Reifrinn a bhunú ar bhonn níos buaine
agus níos seasta agus go mbeadh ról
níos seasmhaí aige leis an pobal a chur
ar an eolas agus a ghríosadh le vóta a
chaitheamh. 

Má tá cuimhne mhuintir na hÉire-
ann chomh gann sin nach dtuigeann
siad an luach lenar ceannaíodh a
gcead vótála, níor chóir cead vótála a
thabhairt dóibh in aon chor!

Chaitheas mo vóta in aghaidh
an reifrinn. Ní hé go raibh aon
chúis mór idéolaíoch nó ceist
fealsúnachta i gceist. Nílim in
aghaidh cearta leanaí, níl ná é
ach go mór ina bhfábhar. Ach
bhí ceist faoi bhailíocht an
reifrinn de bharr ar thug an
Cúirte Uachtarach faoi deara
agus gach a cuireadh in
aghaidh an Aire, Frances
Fitzgerald. 

'Claonta is aontaobhach' :
Cathaoirleach Fhine Gael,
Charlie Flanagan [Pic : Sam
Boal/Photocall Ireland]



SÚIL SIAR na Seachtaine

10 • TRÁCHTAIREACHT GAELSCÉAL 
Dé Céadaoin, 14 Samhain, 2012

Cad a thabharfadh muintir na
Gaeltachta amach ar na bóithre? 

IS breá liom an fógra sin mar gheall ar
an dráma faoi Tom Crean, an tais-
céalaí ó Chiarraí a chuaigh go dtí an
tAntartach le Shackleton, ina bhfó-
graíonn duine dá mheitheal agus iad
ar strae sa bhfiántas, “I made a mis-
take”. 

An tseachtain seo caite, rinne mé
botún i m’alt faoin Oireachtas mar gur
scrígh mé go ndúirt an tAire Donn-
chadh Mac Fhionnghaile liom nach
dtabharfadh muintir an Údaráis na
sráideanna orthu féin ar son an
Údaráis. 

Is éard a dúirt sé nach dtabharfadh
muintir na Gaeltachta na sráideanna
orthu féin ar son an Údaráis. 

An cheist a ritheann liom, cad é a
thabharfadh muintir na Gaeltachta na
sráideanna orthu féin ar a shon?   

Go dtí seo, tá deireadh curtha le
deontais chun tithe a thogáil sa
Ghaeltacht, Scéim Labhairt na
Gaeilge agus toghcháin don Údarás.
Agus ar éigean go raibh gíog nó míog
ó phobal na Gaeltachta.  

Agus cinnte ní raibh aon léirsithe ar
mhórbhóithre ná ar fhobhóithre sa
Ghaeltacht faoi cheann ar bith de na
ceisteanna sin.

Ní chuirim an locht ar ghnáth-
phobal na Gaeltachta faoi seo.  Seo
cuid de straitéis na n-údarás agus na
rialtas i ndiaidh a chéile - tá siad ag
déanamh talamh tirim d’easpa tola an
phobail dul i mbun léirsithe ar chon-
spóid ar bith.   

De bharr go bhfuil gach duine
brúite faoi chois - seachas na
baincéirí, agus iarpholaiteoirí, gan
amhras - ar éigean go bhfuil an t-am
ag daoine dul i mbun agóide.  

Ní chuirim loitiméirí ag cur péint
dhubh ar chomharthaí ar thaobh an
bhóthair san áireamh.  

Sin é atá ar chúl an ráitis ón Aire
thuas.   Cuireann sé ráiteas Brian
Lenihan cúpla bliain ó shin i
gcuimhne dhom nuair a dúirt sé go
mbeadh léirsithe sráide in aon tír eile
ar domhan dá mbeadh na ciorruithe
agus an mí-rialtas ar bun ansan is a
bhí anseo nuair a thug Rialtas Fhian-

na Fáil bannaí do na bainc. 
Tar éis na sceanairte ar fad atá

déanta ar an nGaeltacht, seo
chugainn plean RTÉ chun ath-eagar a
chur ar Nuacht Raidió na Gaeltachta
agus Nuacht TG4, de réir mar a
tuairiscíodh i nGaelscéal na seach-
taine seo caite.   

Is é sin, go mbainfí an cúram de
Nuacht Raidió na Gaeltachta
tuairisciú a dhéanamh ar nuacht
náisiúnta agus idirnáisiúnta agus go
mbeadh Nuacht TG4 ag sóláthair
nuacht náisiúnta agus idirnáisiúnta i
nGaeilge do Raidió na Gaeltachta
agus i mBéarla agus i nGaeilge do
sheirbhísí nuachta uile RTÉ.  

Cibé rud a deir bainisteoirí Raidió
na Gaeltachta agus Nuacht TG4, crei-
dimse go láidir gur iarracht é seo ag
RTÉ  a thuilleadh imeallú a
dhéanamh ar na seirbhísí Gaeilge atá
ar an gcraoltóir náisiúnta a chur ar fáil
de réir dualgas reachtúil.    

Is ciorrú substaintiúil é ar Raidió na
Gaeltachta, seirbhís atá ag iompar
ualaigh róthrom de chiorruithe
cheana féin.  Go deimhin is ionann é
agus scian a chur go feirc i gcroí an
stáisiúin agus a leithéid seo de chior-
rú a chur i bhfeidhm.

Fiú ag an am is fearr, le linn ré an
Tíogair Cheiltigh, ní raibh buiséad

substaintiúil ag cláracha Gaeilge RTÉ
ná ag na seirbhísí nuachta Gaeilge ach
chomh beag.   

Tráth a bhfuil an BBC ag cur seirb-
hís nuachta ar líne ar fáil i mBreatnais
agus i nGaeilge na hAlban, níl oiread
agus focal nuachta i nGaeilge le
léamh ar shuíomh nuachta RTÉ. 

Thar na blianta, agus mé ag obair le
Lá, bhí orm tuairisciú a dhéanamh ar
sceanairt leanúnach ar bhuiséid RTÉ
Raidió na Gaeltachta.  Is cuimhin
liom, mar shampla, nuair a chuir
iarCheannaire RnaG, Tomás Mac an
Iomaire, deireadh leis an gcomórtas
Réalta chun amhrán Gaeilge a fháil
don chomórtas Eoraifís agus leis an
gcóisir Nollag le Daidí na Nollag i
gCasla.  Ag an am sin, dúirt Liam Ó
Cuinneagáin, Cathaoirleach Bhord an
Údaráis,go raibh sé in am do phobal
na Gaeilge/Gaeltachta fearg a léiriú.
Tharla sin in 2003, más buan mo
chuimhne, agus táim fós ag
feitheamh ar an racht feirge. 

Agus an craoltóir náisiúnta anois ag
déileáil, mar atá gach meán
cumarsáide, le hioncam fógraíochta
atá laghdaithe go mór agus, anuas air
sin,  billí móra dlí a eascraíonn ón
gclúmhilleadh a deineadh i gclár
Primetime Investigates ar an Athair
Kevin Reynolds, tá an tua á leagadh

níos troime ar sheirbhísí Gaeilge ná ar
aon seirbhís eile ag an gcraoltóir
náisiúnta.  

Ciorrú 20% atá á dhéanamh ar
Raidió na Gaeltachta tráth is gur 14%
an ciorrú ar méan atá á dhéanamh ar
an tseirbhís ina hiomláine.  Tá baill
foirne RnaG ag dul amach ar phin-
sean agus níl na poist á líonadh agus
deirtear go bhfuil imní láidir ann nach
fada eile a mhairfidh an staisiún i
mBaile na nGall a dheineann riar ar
an saol ó dheas. 

Má cheapann éinne go gcuirfidh sé
seo críoch leis an bpróiseas, tá dul
amú orthu.  Má ligimid, sinne pobal
na Gaeltachta,  leis an sceanairt seo,
bhuel is cinnte go gcuirfear faobhar
arís ar na sceana chun tabhairt faoi
dhoirteadh fola a bheidh i gcónaí ag
dul níos goire don chroí. 

An rud a bhain ár sinsir amach le
hagóidíocht tréan ar bhóithre na
Gaeltachta agus gníomhartha cean-
nródacha dúshlánacha eile, an lig-
fimid dó bás a fháil mar gheall ar
leisce agus ar neamhshuim?  Botún
mór a bheadh ansan.

Beidh cruinniú poiblí ar na nithe
seo ar siúl ag 9in san oíche amárach
(Déardaoin) in Ionad Óige Dónal Ó
Liatháin i gCúil Aodha.  Tá sé in am
tús a chur leis an aisthroid. 

Raidió na Gaeltachta i mBaol

Donncha Ó hÉallaithe 

Ní rud nua é Raidió na Gaeltachta a
bheith faoi bhagairt, nuair a bhíonn cru-
achás airgid ag RTÉ, mar atá faoi
láthair.  Ag tús na n-ochtóidí tharla an
rud céanna. Dúirt Fred O’Donavan,
Cathaoirleach Údarás RTÉ ag an am, go
gcaithfí deireadh a chur le Raidió na
Gaeltachta, leis an gCeolfhoireann
Siansach agus nithe eile nach
saothraíonn ioncam do RTÉ mura
mbeadh an Rialtas sásta an ceadúnas
teilifíse a ardú. 

Bhí caillteanas trom ar RTÉ sa bhliain
1981. Cuireadh iarratas os comhair an
Rialtais i Meitheamh na bliana sin ag
iarraidh ardú sa gceadúnas teilifíse ach
bhí cúinsí polaitíochta ag tíocht sa
mbealach ar ardú a cheadú. Ag an am ní
raibh móramh ag an rialtas sa Dáil agus
baol toghcháin ag bagairt i gcónaí, mar

go raibh an rialtas ag braith ar  tha-
caíocht Páirtí na nOibrithe sa Dáil. Ba
bheag an seans go ndéanfadh aon Rial-
tas ardú a cheadú sa ceadúnas teilifíse
agus feachtas toghchánaíochta ag
bagairt i gcónaí mar gheall ar
mhísheasmhacht an rialtais. 

Cluiche géar polaitíochta a bhí ar bun
ag Údarás RTÉ:  bagairt oscailte go gcuir-
fí deireadh le RnaG, mura ngéillfeadh an
Rialtas don éileamh ar ardú sa cheadú-
nas teilifíse. Bhí RnaG á úsáid mar a
bheadh giall faoi choinneáil agus airgead
fuascailte á lorg ar a spáráil. 

Níl dabht ar bith ach go raibh RTÉ i
gcruachás airgid ag an am agus theast-
aigh ardú sa gceadúnas teilifíse ón
eagraíocht. Ní RnaG amháin a bhí faoi
bhagairt. Fógraíodh chomh maith go
mbeadh deireadh ag tíocht leis an
gComórtas Náisiúnta Amhrán, a n-
úsáidtí le amhrán a roghnú le dul ar
aghaidh sa gComórtas Eoraifíse. Bhí
caint fiú amháin ar dheireadh a chur le
craoladh Raidió a hAon ag 7.00 tráthnó-
na. 

Tá sé suntasach, ón dtuairisc thíos ó
INNIU ar an scéal, gur léiríodh tacaíocht
láidir do RnaG ag an am: ráitis á eisiúint

ag eagraíochtaí agus rúin á mholadh ag
cruinnithe ar fud na tíre ag cur i gcoinne
aon ghearradh siar a bheith déanta ar
chláracha Raidió na Gaeltachta. Ag an
am céanna, bhí roinnt i measc lucht na
Gaeilge á gcúisiú sna cúirteanna mar go
raibh siad ag diúltú aon cheadúnas a íoc
le RTÉ, an fhad is nach raibh RTÉ sásta a
dhóthain cláracha Ghaeilge a chraoladh
ar an teilifís.

I mí na Samhna 198,2 toghadh
chomhrialtas idir Fine Gael agus an
Lucht Oibre, ag a raibh móramh glan sa
Dáil agus a mhair go dtí 1987. Gan baol
toghcháin ann go ceann píosa, fógraíodh
i mí Feabhra ’83 go raibh ardú £7 á
cheadú sa cheadúnas teilifíse. Bhí RnaG
slán ar feadh tamall eile. Tá cruachás
mór airgid arís ag RTÉ agus, mar a bhí
tríocha bliain ó shin, agus tá seirbhísí
RnaG arís faoi bhagairt. 

INNIU, 12 Samhain, 1972

An Bhagairt ar Raidió
na Gaeltachta
‘I ráiteas ó iriseoirí Raidió na Gaeltachta
deir siad gur doiligh leo a thuiscint cén

fáth a mbeadh dúnadh nó laghdú
céimnithe RnaG ar cheann de na nithe
is túisce a luaitear in aon gearradh siar a
chuireann RTÉ roimhe – go háirithe ós
rud é nach mó ná 1.5% de lán-
chaiteachas RTÉ é costas iomlán sheirb-
hís RnaG.

Ar an 1.5% sin solátharaíonn RnaG 35
uaire a chloig d’am craolta sa tseach-

tain….
Is i ranna nach ngineann teacht

isteach a bhí RTÉ ag beartú gearradh
siar a dhéanamh ach cuireann iriseoirí
RnaG i gcuimhne dóibh nach mar
sheirbhís ghinte teacht isteach a
beartaíodh Raidió na Gaeltachta aon
uair….

Ag tagairt don bhaol atá ann go
ndúnfaí Raidió na Gaeltachta mar chuid
de ghearradh ar chaiteachas in RTÉ
dúirt Príomhfheidhmeannach Bhord
na Gaeilge, Micheál Grae, go mba chúis
mhór imní dó go mbeadh sé beartaithe
ag RTÉ aon ghearradh siar a dhéanamh
ar sheirbhísí Raidió na Gaeltachta “gan
trácht ar chéimeanna níos déine ná sin
a ghlacadh”….

Dé Céadaoin na seachtaine seo thart
d’iarr Conradh na Gaeilge ar Aire na
Gaeltachta casadh le toscaireacht ón
gConradh go práinneach “chun
impleachtaí an ghearradh siar atá
fógartha ag RTÉ ar Raidió na Gaeltachta
a phlé”.

Ar ndóigh an lá dár gcionn buadh ar
an Rialtas agus fógraíodh go mbeadh
olltoghchán ann Dé Chéadaoin 24
Samhain….”

Focail le 
Gaoth
Le 
Concubhar 
Ó Liatháin

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

Dearcadh Dhónaill 
Uí Chnáimhsí ar 
thodhchaí na
Gaeltachta 
A eagarthóir, a chara,
Ba mhaith liom mo dhearcadh féin a
thabhairt i dtaca leis an
díospóireacht a chothaigh tú i do
pháipeár ar na mallaibh maidir le
todhchaí na Gaeltachta.

1. Sílim go bhfuil géar gá le oifigí
tacaíocht teaghlaigh a bheith fos-
taithe sna Gaeltachtaí faoi scéim
éigin, chun dhul i ngleic le fadhban-
na  atá ag tuismitheoirí óga nach
bhfuil aon  Gaeilge acu agus iad ag
tógail a gclann sa Ghaeltacht. (Tá go
leor daoine fuinnúil le cáilíochtaí cuí
dífhostaithe sna ceantair ceanna.)

2. Ba chóir comhdháil a thionól do
phríomhoidí bunscoileanna na
Gaeltachta ar fad, (dar ndóigh b'iad a
leagan síos polasaí a scoile) leis an t-
aire Gaeltachta agus ba chóir dosean
a chuir ina luí orthu an tabhacht go
gcuirfidh an luath-tumoideachais i
bhfeidhm i ngach scoil laithreach.
(Tá an moladh seo déanta arís agus
arís ag na saineolaithe) 

3. Ba chóir cursaí gearr (saíocht na
Gaeilge) a ghairm chun deagoirí na
Gaeltachta a mhealladh chun úsaid
níos mo a bhaint as a dteanga
luachmhar. Tá go leor deiseanna fos-
taíochta i saol na Gaeilge.

4. De réir Acht na dteangacha, tá
sé de dhualgas ar Rannóga stait agus
comhluchtaí pobail, seirbhisí,
cáipéisí agus fógraíocht a chuir ar fáil
i Gaeilge. Cén fáth nach bhfuil sé
amhlaidh do comhluchtaí atá
maoinithe ag Údarás na Gaeltachta?
Ba chóir go mbeadh coinnéal tean-
gan le gach deontas de chuid an

Údaráis.
5. Tá géarghá le feachtas

bolscaireacht ón roinn sna Gaeltach-
taí ar fad, le cuir in iúl do dhaoine
áitúil an tabhacht don gheilleagar
Ghaeltachta  an Ghaeilge a chaomh-
nú. B'fiú go mór do dhuine éigin
figúir cruinn a chuir ar luach an
Gaeilge do na ceantair Gaeltachta.
Le meas,
Dónall Ó Cnáimhsí,
Gaoth Dobhair

Cá bhfuil na 
Gaeilgeoirí sna
tríochaidí imithe ó
Oireachtas na 
Samhna?
A Eagarthóir, 
An tseachtain seo caite – bhuail mé
bóthair le haghaidh a thabhairt ar
Leitir Ceanainn agus Oireachtas na
Samhna 2012. Is gnách liom dul go
dtí an Oireachtas gach bliain agus
cheana féin tá lóistín na bliana seo
chugainn 2013 curtha in áirithe
agam!

Mar is eol do ghaelgóirí na tíre,
féile a leanann ar feadh seachtaine
nach mór atá ann ón Mháirt go dtí an
Domhnach. Ag tús na seachtaine
bíonn Scléip na hÓige ar siúl mar a
bhí i mbliana agus bíonn freastal
maith ar seo ag na eagrais ar fad a
reáchtálann clubanna óige fud fad na
tíre, ina measc Ógras, Cumann na
bhFiann, Feachtas, Spleodar agus
Óige na Gaeltachta. Freastalaíonn
páistí idir 7 mbliana d’aois agus 18
mbliana d’aois ar na chlubanna seo
agus tugann Oireachtas na Samhna
deis dóibh ar fad bailiú le chéile agus

a neart a léiriú don saol mór.
Dream eile a bhíonn le feiceáil ag

an Oireachtas ná na mic léinn ó na
coláistí tríú leibhéal timpeall na tíre.
Ón méid a bhí le feiceáil agamsa ag
Club na Féile, Oireachtas na bliana
seo níl cíos, cás ná cathú ag cur
isteach orthu seo. D’aithneofá na mic
léinn go soiléir leis an mbandarosta
lonrach-glas a bhí á chaitheamh acu
go léir. Chonac iad ag club na féile
agus bhí oíche go maidin acu agus
aoibh mhaith orthu freisin. 

Bíonn idir comórtais amhrá-
naíochta, scéalaíochta, sceitse,
lúibíní agus go leor eile ar siúl le linn
na féile. Ní haon eisceacht é Oireach-
tas na bliana seo, bhíodar ar fad ann
agus freastal maith go leor orthu,
mheas mé. Ach rud suntasach a thug
mé faoi deara i mbliana ná daoine le
haois faoi leith don chuid is mó a bhí
i láthair. 

Le feiceáil go rí-léir i rith na seach-
taine ag glacadh páirte sna comórtais
agus sa lucht féachana bhí daoine
sna daichidí, sna caogaidí, sna sea-
caidí agus os a gcionn. Fiú ag na sem-
inar agus na hócáidí seolta thug mé
sracfhéachaint timpeall an tseomra
‘cinn liath fireann’ a bhí go láidir sa
lucht féachana. Faraor, ní raibh
mórán daoine sna fichidí déanacha
nó sna tríochaidí ar chomh aois liom
féin le feiceáil thart ach amháin gan
amhras lucht oibre na n-eagrais
Ghaeilge féin a bhí ag obair don
fhéile.  Feictear domsa go raibh an
bearna seo an-soiléir, ábhar buartha
atá anseo dar liom. Is iontach an rud
é na mic léinn a fheiceáil ann leis na
bandaí lonracha ach n’fheadar an
mbeidh siad ann arís nuair nach
mbeidh lascaine le fáil acu ón
gcoláiste agus nuair nach mbeidh
siad ar cíos ón gcoláiste don deireadh

seachtaine. An cheist atá agamsa ná
cad faoi ndear an bearna seo? Easpa
airgid? Easpa ama? nó Easpa suime? 

Tar éis dom freastal ar Oireachtas
na bliana seo caithfidh mé a rá nach
raibh sé chomh costasach sin  €135
costas lóistín (L&B) ar feadh trí oíche,
mar sin ní dóigh liom gur easpa air-
gid a bhí i gceist. Mar gheall ar chúr-
saí ama, bhuel mar is eol dúinn go
léir má tá suim agat is cinnte go
mbeidh an t-am agat. Ní deas an frea-
gra é ach an bhfuil sé fíor.... 
Joan O'Dee,  Cúl Ostaigh, 
Áth Liag,  Co. Roscomáin. 

Oideachas nó
Seicteachas?
Go stairiúil, sa tír seo tá an córas
oideachais fréamhaithe i gceann
eicínt de na heaglaisí: Caitliceach nó
Protastúnach.  Le tamall anuas, shíl
mé go raibh “tón phoill” sroiste i stá-
das na hEaglaise Caitlicí i measc
muintir na hEireann.  Is cosúil nach
mar sin atá an scéal, de réir an
príomhscéal i nGaelscéal an
24/10/2012:  “ An Eaglais
Chaitliceach: Osclóidh muid
Gaelscoileanna”.

Ba chúis dóchais do mo leithéidse
an rath mór a bhí ag an ngluaiseacht
gaelscoileanna le blianta beaga
anuas, mar don chéad uair, chomh
fada agus is eol dom, cuireann siad
oideachas tuatach ar fáil do thi-
smitheoirí, saor ó chuile tioncur
seicteach.  Anois áfach, tá dealramh
air go bhfuil institúd na heaglaise ag
iaraidh cosc a chur ar an dul chun
cinn seo.

Uimhir a haon, ní foláir a thuiscint
nach bhfuil baint ar bith le teagasc
chreidimh agus oideachas.  I

ndáiríre, is é a contrátharacht ar fad.
Is claonadh intinne i dtreo amháin nó
i dtreo eile atá ann.

Uimhir a dó, ní féidir oideachas
chreidimh a chur ar fáil gan claon-
adh.  Go mórmhór, níl sé indhéanta
ag leibhéal na bunscoile ná na meán-
scoile.  Arís, is claonadh intinne atá i
gceist.  I dtíortha a bhfuil teagasc
creidimh mar chuid den am chlár, is
iad tíortha ina bhfuil foréigean agus
cogadh chreidimh, bíodh siad:
Madrasanna sa Phacastáin; scoilean-
na Iúdacha in Iosrael; scoileanna
Coránnacha sa Mheán Oirthear;
scoileanna Caitlicigh nó Protastú-
nacha in Éirinn.  Is scoileanna
seicteacha iad agus fanann siad amh-
laidh.  Más mian le tuismitheoirí tea-
gasc creidimh a thabhairt dá gcuid
leannaí, cinnte, tá chuile ceart acu é
sin a chur ar fáil, ach glan taobh
amuigh de tráthclár na scoile agus
íoctha acu féin, más gá.  Níl sé ceart
ná cóir go mbeadh ar oibrithe cáin
ioncaim a íoc ar teagasc chreidimh a
chur ar fáil i gcóras oideachais
phoiblí.

Ag labhairt dhó I gColáiste na Ban-
ríona, Béal Feirste, an tseachtain seo
caite, dúirt Uachtaráin na hÉireann,
Mícheál D. Ó hUigínn (Irish Times, 3ú
Samhna, 2012): “ Is focal é an gráin
atá caillte ón ár gcaint.  Tá muid
éirithe cleachtaithe ar seicteachas,
ach nach bealach eile le gráin a rá.”  (
Hatred is a word that has dropped
from our discourse.  We have become
accustomed to talking of sectarianism
but is it not hatred by another name?).
B’shin an tUachtaráin i léacht
bhliantúil, Comhairle na Briotáine.
Beir bua,
Seán Gately, Royston, Herts., 
Sasana.    Cathair na Mart
Co. Mhaith Eo

An Poipín, saoirse agus rogha an duine aonair 

Drochsheachtain do chearta teanga
‘Rialtas ag diúltú do rialú an Choimis-
inéara Teanga’, ‘Bunús ar bith le Gael-
choláiste Mhaigh Nuad a dhiúltú,’ ‘Údarás
na Gaeltachta fós gan Bord’, gabhtar ár lei-
thscéalta nach féidir le ceannteidil
Ghaelscéal a bheith níos dearfaí an tseach-

tain seo.
Ach mar a dúirt Seosamh Mac Grianna,

“Deir siad go bhfuil an fhirinne searbh ach,
creid mise, ní searbh atá sí ach garbh agus
sin an fáth a seachantar í.”

Ní féidir í a sheachaint, áfach, agus cé go

séanfaidh siad féin é, tá an rialtas seo
frithGhaeilge.

Deir an tAire Mac Fhionnghaile, áfach,
agus an ceart ar fad aige, nár mhothaigh
seisean éinne amuigh ar na bóithre ag
ágóidíocht mar gheall ar an nGaeilge nó an

Ghaeltacht. 
Ach ní ceart a bheith ag maíomh as sin

mar gur mór an trua é. 
Agus rud amháin cinnte, ní athróidh an

rialtas seo a bport i leith na Gaeilge go dtí
go n-ardófar ár nglórtha faoin scéal. 

Tá an poipín agus an Royal British Legion go
mór sa nuacht an tseachtain seo tar éis gur
roghnaigh peileadóir óg sacair, James McClean,
gan ceann a chaitheamh ar a gheansaí agus é ag
imirt do Sunderland ag an deireadh seachtaine.

Tá go leor drochíde faighte ag an McClean ar
líne ó shin agus tuigtear dúinn go bhfuil sé faoi
bhagairtí báis anois. 

Caithfear an cheist a chur, mura bhfuil an

poipín roghnach, cad is fiú é.
Cloistear daoine a rá go bhfuil sé neodrach,

uilíoch agus ar son na síochána agus go
mbaineann sé leis an gcéad chogadh domhan-
da amháin.

Níl focal de sin fíor, ar ndóigh. Déanann agus
díolann an Royal British Legion an poipín chun
cuidiú le hiarshaighdiúirí. 

Baineann sé le harm na Breataine amháin, ní

le gach arm nó le gach duine a fuair bás i gco-
gadh. Baineann sé le gach cogadh a throid
Sasana riamh, ní leis an gcéad chogadh
domhanda amháin. 

Deirtear nach bhfuil sé polaitiúil an poipín a
chaitheamh agus aontaíonn Gaelscéal leis sin.

Ach mura bhfuil sé polaitiúil é a chaitheamh,
níl sé polaitiúil gan é a chaitheamh ach an
oiread. 

Ba cheart go mbeadh an ceart agus an rogha
ag gach duine in Éirinn an poipín a chaitheamh
gan bac, ach ba cheart cuimhneamh ar cad atá
ann go fírinneach – níl a leagan féin den scéal ag
gach duine.

Agus ba chóir go mbeadh sé roghnach anseo
agus thall i Sasana, ní dhéanann ‘Poppy
Facism’ ach a bheag den íobairt a rinne
saighdiúirí Sasana ar son a dtíre féin. 

Lámh chúnta
do lucht an
chamáin  –
ach Aer Lin-
gus cáinte de
bharr táillí
Máirtín Ó Catháin

BEIDH Aer Lingus sásta suíochán in
aisce a chuir ar fáil d’fhoirne iomána
as Meiriceá le theacht chuig ócáid
iomána i nGaillimh i mí Mheán
Fómhair seo chugainn.  

Bord na Gaillimhe den Chumann
Lúthchleas Gael atá ag reáchtáil na
hócáide seo i gcomhar le hAer Lingus
mar chuid de bhliain an Tóstail;
teacht le chéile na nÉireannach.  

Ach fiú agus go bhfuil fonn ar Aer
Lingus a bheith roinnt flaithiúil leis an
ócáid, ní dóigh go bhfaighidh siad aon
bhualadh bos mór i measc na nGael i
Meiriceá – go háiríthe i gcathracha ar
nós Bostún.  

Tá scéalta as éadan le cloisteáil thall
faoi dhaoine nach dtiocfadh abhaile i
mbliana de bharr a chostasaí agus a
bhí na táillí ar eitleáin Aer Lingus.  

Tá cuid de na táillí dúbailte, nó geall
leis, le cúig bhliana. Níl aon aerlíne
eile ag eitilt díreach as Bostún go
hÉirinn.  

Is féidir táille níos ísle a fháil má
théann tú chomh fada le cathair eile
agus do chuid taistil a dhéanamh go
hÉirinn le comhlacht eile.  

“Ach tá trioblóid mhór ag baint leis,
go háiríthe má tá clann óg agat,” a deir
Agnes Nic Dhonnchadha-de Blacam
as an gCaiseal i gConamara atá ina
haltra in Ospidéal Tufts i mBostún.   

Mhínigh Agnes go gcosnódh sé os
cionn $5,000 uirthi féin, a fear agus a
triúr clainne an turas fillte a

Imní nach n-éireodh eitleáin go lá Philib
an Chleite - €10m imithe le gaoith?
Máirtín Ó Catháin

BHEADH sé chomh dóigh nach n-
éireodh aon eitleán as dhá aerstráice
nua i gConamara go lá Philib an
Chleite –fiú agus go bhfuil €10m.
caite orthu. 

Mhéadaigh an imní an tseachtain
seo faoina bhfuil in ann don tseirb-
hís a bhí beartaithe idir an Cloigeann
i dtuaisceart Chonamara agus oileán
Inis Bó Finne i bhfianaise na cainte
go bhféadfadh fóirdheontas sheirb-
hís aeir Oileáin Árann a bheith i
gcontúirt.  

Dúirt foinsí atá bainteach leis an
iarracht ar mhaithe le seirbhís
aerthaistil go hInis Bó Finne go
gcuireann na ráflaí faoi sheirbhísí
Árann lagmhisneach orthu.  

“Is deacair a shamhlú go gcuirfear
fóirdheontas as an nua ar fáil d’Inis
Bó Finne má tá srian á chur ar
sheirbhísí Árann,” arsa fear amháin
atá ag gníomhú ar mhaithe le haer-
stráice i dtuaisceart Chonamara le
25 bliain. 

Os cionn €10m. atá caite go dtí seo
ar na haerstráicí ar Inis Bó Finne
agus i Leacht an Aba ar an
gCloigeann.  

Níl le déanamh anois, le
bailchríoch a chur ar an obair ach
foirgintí oifige agus riaracháin a
thógáil ag gach aon cheann den dá
aerstráice.  

Idir €300,000 agus €400,000 a
chosnódh an obair sin uilig agus tá
cead pleanála faighte ó mhí na Nol-
lag seo caite.  

Ach tá ceist mhór ann anois faoin
gcaiteachas breise seo féin mar go
gceaptar go mbeadh an-drogall ar an
Rialtas fóirdheontas a thabhairt le
haghaidh seirbhís eile oileáin.

Fágadh cúramaí pleanála agus

forbartha na n-aerstráicí in Inis Bó
Finne agus i Leacht an Aba ar an
Roinn Ealaíon, Oidhreachta agus
Gaeltachta agus is leo siúd socrú a
dhéanamh anois faoi bhailchríoch a
chur orthu.  

Beagnach 30 bliain ó shin a
tosaíodh iarracht le haerfort a
thógáil in iarthar Chonamara.  

Chuir comhlachtaí agus lucht gnó

ciste láidir go maith airgid i dtoll a
chéile agus íocadh suimeanna de
chúig mhíle punt Éireannach san
am isteach ann.  

Bhíothas sa tóir ansin ar dheontas
as cistí Eorpacha. 

Ach chuaigh an plean i bhfostú i
gcúrsa timpeallachta agus thosaigh
conspóid mhór.  

Le himeacht aimsire, facthas nach
mbeadh aon ghlacadh leis an bplean
muna laghdófaí an scála oibre agus
muna ndéanfaí ceangal le hInis Bó
Finne; bhí sé mar pholasaí ag an iar-
Aire Gaeltachta Éamon Ó Cuív, go
mbeadh seirbhís aeir ar fáil ag oileá-
naigh ar fud na tíre. 

Ba ansin a chuaigh an plean
anonn chuig an Státchiste. 

Idir an dá linn tá comhlacht Aer-
fort an Chlocháin agus Iarthar
Chonamara – bunaitheoirí an tion-
scnaimh – ag  feidhmiú i gcónaí.  Bhí
an cruinniú cinn bhliana is deirean-
naí acu le gairid.  

Tuigtear go bhfuil os cionn leath
mhilliún euro ina gciste acu.   Bhí
caint ann go ndéanfaí forbairtí eile
in aice leis an aerstráice in Inis Bó
Finne. 

Ach tá an ghaoth imithe as seolta
an phlean leis an lagtrá eacna-
maíochta agus tá sé ina imní go
bhféadfadh dhá ghlugar a bheith
fágtha sa taobh ó thuaidh de Chona-
mara.    

dhéanamh go hÉirinn an samhraidh
seo caite, agus b’shin é an praghas ba
shaoire.  

“Ní dhearna muid é,” a dúirt sí
“agus tá aithne agam ar dhaoine eile
nach n-íocfadh an méid sin ar an
turas.”   

Níl comhlacht ar bith eile ach Aer
Lingus ag cuir seirbhíse ar fáil díreach
idir Éirinn agus Bostún anois.  Crei-
deann go leor daoine go bhfuil na táillí
ardaithe acu mar nach bhfuil dream
ar bith eile sa gcoimhlint leo. 

Tá an tAthair John McCarthy, séi-
plíneach na n-imirceach i Massachu-
setts, ina measc siúd a chloiseann an
gearán faoin bpraghas atá Aer Lingus
a bhaint amach ar eitiltí go hÉirinn.
“Tá a gcuid turas curtha ar ceal ag
daoine dá bharr” arsa an tAthair
McCarthy. 

Dúirt Tomás Ó Conaire as Ros Muc
atá gníomhach in imeachtaí Éirean-
nacha i mBostún gur thárla sé sa
samhraidh seo caite nach bhféadfadh
sé turas fillte a fháil ar Aer Lingus as
Bostún go hÉirinn ar chostas níos ísle
ná $1,400 dollar.  “Íslíonn an costas
istigh i lár an 

gheimhreadh nó amach san Eanáir
nó Feabhra.  Ach is minic nach am
cóiriúil é sin ag go leor daoine le dhul
go hÉirinn,” a dúirt sé.  

Maigh Eo

Leaca le cur
ar phíblíne
na Coirbe 
Anton Mac Cába

TÁ cead tugtha ag an mBord
Pleanála do Shell E&P Ireland leaca
a chur os comhair trí ciliméadar de
phíblíne gháis na Coirbe atá
beartaithe d’Iorras, i gCo. Mhaigh
Eo.  Tugadh an cead mar go
gcaítear leis an scéim mar infreas-
truchtúr straitéiseach, rud a chial-
laíonn nach gá don iarrtas pleanála
dul tríd an údarás áitiúil. 

Rialaigh an Bord nár athrú

ábharach a bhí i gceist. Tá na leaca
leis an bpíblíne gháis a chosaint ó
dhaoine a bheadh ag iarraidh cur
isteach uirthi.

Rinne an Bord an rialú in ain-
neoin gur mhol cigire s’acu go
ndiúltófaí don iarrtas. Dúirt
seisean go dtabharfadh na leaca
seo isteach ábhar “a raibh sain-
tréitheanna aige a bhí difriúil go
maith ón ábhar líonta a
dhíláithreoidh sé.” 

Rachadh sin i bhfeidhm ar an
dóigh a socródh an talamh tar éis
na hoibre tógála. Rachadh sé i
bhfeidhm, leis, ar dhraenáil na
talún agus ar an chomhdhéanamh
ceimiceach na talún. 

Bhí imní, leis, ar an gcigire mar
gur trí Cheantar Speisialta Caomh-
naithe is Iarrthóir agus trí phortach
atá an píblíne gháis le dul fríd. D’éi-
ligh sé go ndéanfaí measúnacht ar
thionchar timpeallachta ann, beart
nár éiligh an Bord.  

Dúirt Michéal Ó Seighin, duine
de chúigear Ros Dumhach, nár
chuir seo aon ionadh air. “Ní fhaca
muid tada a mheallfadh sinn len

iad a chreidbheáil,” ar seisean.

Gradam Gnó
le Gaeilge
TÁ Gnó Mhaigh Eo ag lorg ainm-
niúchán do Ghradaim Gnó le Gaeilge
i láthair na huaire. Táthar ag lorg
comhlachtaí a úsáideann Gaeilge ina
gcuid gnó, idir sheirbhísí, earraí,
comharthaí, stáiseanóireacht,
suíomhanna idirlín agus eile. I
measc na nduaiseanna a bheidh ar
fáil beidh fógraíocht leis an Mayo
Advertiser agus le Mid West Radio,
dearadh agus clódóireacht le Cashin
Print, cúrsa traenála le Bord Fiontar
Chontae Mhaigh Eo agus cúrsa
Gaeilge le Gnó Mhaigh Eo. Deir Gnó
Mhaigh Eo gur fiú €7,000 na
duaiseanna san iomlán. Caithfidh
foirmeacha iarratais a bheith istigh
roimh 11 Eanáir 2013. Tá tuilleadh
eolais ar fáil ó
www.gnomhaigheo.ie.

Aerstráice Inis Bó Finne [PIC : JIMMY NORMAN]

Baile Átha Cliath
‘Tionól na
Gaeilge’
beartaithe i
gCluain Dolcáin
BEIDH ‘Tionól na Gaeilge’ á reáchtáil
in Áras Chrónáin i gCluain Dolcáin
san athbhliain. Beidh an imeacht ar
siúl thar deireadh seachtaine, 22-24
Feabhra, san ionad cultúrtha in iard-
heisceart Bhaile Átha Cliath. Tá sé á
eagrú mar chuid de Thóstal 2013.

Beidh imeachtaí éagsúla ar siúl le
linn an tionóil, idir cheol, rince,
damhsa agus amhránaíocht ar an
sean-nós, lúibíní agus eile. Cuirfear
dráma Gaeilge ar siúl Dé Sathairn, 23
Feabhra.

Tá sé mar aidhm ag an Áras go
mbeadh daoine a bhí ag Oireachtas
na Gaeilge in 1991, a bhí ar siúl gClu-
ain Dolcáin, in ann freastal ar an
Tionól, mar aon le pobal na Gaeilge i
gcoitinne. 

“Bheadh sé go deas na daoine a
bhí i láthair ag an Oireachtas i gClu-
ain Dolcáin a thabhairt ar ais le
chéile don Tionól,” arsa Lile Ní
Annracháin ó Áras Chrónáin.

Scaip Áras Chrónáin 2,500 bileog
faoin Tionól ag Oireachtas na
Gaeilge i Leitir Ceanainn agus tá tuil-
leadh poiblíochta beartaithe amach
anseo. 

Seimineár
faoin Óige 
agus an 
tÉireannachas
RACHAIDH an tUachtarán Micheál
D. Ó hUigínn i mbun an chéad
cheann dá chuid Seimineár
Uachtaránachta in Áras an
Uachtaráin Dé Sathairn seo
chugainn. 

‘An Óige agus an tÉireannachas
2012’ an téama don seimineár seo. 

Beidh 100 duine óg i láthair Dé
Sathairn thar ceann na ndaoine óga a
ghlac páirt i gceithre cheardlann
réigiúnacha faoin ábhar faoi phátrú-
nacht an Uachtaráin i mí Mheán
Fómhair. 

Mar bhailchríoch ar an lá, cuirfidh
daoine óga forógra "Glac Seilbh ar
Athrú" i láthair an Uachtaráin agus a
chuid aíonna.

Níos luaithe i mbliana, thug an
tUachtarán cuireadh do dhaoine óga
insint dó faoin bhfís atá acu d'Éirinn
agus an chaoi leis an bhfís sin a
bhaint amach. 

Ghlac 439 duine óg páirt sa
chomhairliúchán ar líne agus tríd an
bpost agus bhí 294 díobh i láthair ag
na ceardlanna réigiúnacha i mBaile
Átha Cliath, Corcaigh, Muineachán
agus Gaillimh. 

Tá foireann de thaighdeoirí ó
Institiúid Teicneolaíochta Bhaile
Átha Cliath i mbun anailíse ar na
moltaí agus tá siad ag cur Tuarascáil
An Óige agus an tÉireannachas 2012 i
dtoll a chéile faoi láthair. 

LAIGHIN
NUACHT

Seoltar scéalta chuig:
nuacht@gaelsceal.ie

Áras Chrónain, Ionad Cultúrtha i gCluain Dolcáin i mBaile Átha Cliath.

An tUachtarán Michael D. Higgins.
GRIANGHRAF: LAURA HUTTON/PHOTOCALL IRELAND.

An ceathrú ‘Comhluadar
Ceoil’ sa Spidéal
Treasa Bhreathnach

IDIR an 16 agus an 18 Samhain, cru-
inneofar suas le 60 ceoltóir ar bhaile
beag an Spidéil.  Is é seo an ceathrú
bliain den fhéile, ‘Comhluadar
Ceoil’, a bheith á reáchtáil sa
Spidéal. 

Deir Tom Giblin, duine de bhu-
naitheoirí an ‘Comhluadar Ceoil’,
“Bhog mé féin agus mo pháirtí,
Maria, chuig an Spidéal ceithre
bliana ó shin.  Ag an am, bhí cairde
linn ar fud na tíre, a lán acu ina gce-
oltóirí, ag fiafraí dúinn cén uair a
raibh sé i gceist againn cóisir cheil-
iúrtha tí a bheith againn, agus is
mar sin a thosaigh an Comhluadar
Ceoil.  Tháinig suas le 50 cara agus
ceoltóir an chéad bhliain, an t-úafaa
as  Tuaisceart Éireann, agus
shocraigh muid gur cheart dúinn
ócáid bhliantúil a dhéanamh as,
agus táthar fós ag teach tar ais chuig
an Spidéal bliain i ndiaidh bliana.”

Is as cathair na Gaillimhe é Tom ó
dhúchas, agus é ag obair in Indreab-
hán leis na mblianta.  Casann sé féin
agus a pháirtí ceoil traidisiúnta
agus, dar leis, is baile iontach é an
Spidéal don cheoil tradisiúnta. 

“Is rud an-neamhghnách é go
mbíonn fáil ag ceoltóirí agus lucht
éisteachta ar sheisiún ceoil ó Dhéar-
daoin go dtí an Domhnach sna tithe
tábhairne i mbaile chomh beag leis
an Spidéal agus fáil acu orthu sa
samhraidh agus sa gheimhreadh,”
arsa Tom.  

Tá cáil ar an Spidéal don cheol
traidisiúnta leis na blianta anuas
agus é i gceist ag an lucht eagraithe
tógáil ar an gcáil seo sa lá atá inniu
ann.  Tá scoth na gceoltóirí ina gcó-
naí sa Spidéal féin, agus sna
ceantracha thart timpeall air, agus
meallann siadsan ceoltóirí eile ó
gach cearn den tír. Deis atá sa

‘Chomhluadar Ceoil’, chomh maith
do cheoltóirí agus d’amhránaithe
tiúineanna agus amhráin a
mhalartú lena chéile, dar le Tom
Giblin.

S na tithe tábhairne a bheas an
cheoil le cloisteáil, agus beidh
éagsúlacht mhór de na healaíona
traidisúnta ar fáil don lucht
féachana agus éisteachta, idir
dhamhsa, scéalaíocht agus filíocht.
Cuirfear tús leis an deireadh seach-
taine ceolmhar ar an Aoine, agus
leanfaidh sé ar aghaidh ar feadh an
deireadh seachtaine uilig.  Níl aon
chlár leagtha amach don fhéile
neamhfhoirmiúil seo, ach tá sé i
gceist go mbeadh seisiún ceoil le
cloisteáil Tigh Hughes, sa Tobar
agus sa Nead don deireadh seach-
taine uilig, lá agus oíche.  Níl le
déanamh acu siúd a bhfuil suim acu
sa cheoil ach buaileadh isteach
chucu.  

Mar sin cé hiad na ceoltóirí a
bheas le cloisteáil ag an fhéile seo?
“Beidh meascán ollmhór ceoltóirí le
cloisteáil, ach níor mhaith linn aon
duine a ainmniú roimh an bhféile.
Táimid ag iarraidh gur féile, ‘gan
ainm’, a bheadh i gceist anseo ina
mbeidh an deis ag muintir an
phobail éisteacht le meascán de
cheoltóirí aitheanta, agus iad siúd
b’fhéidir nach bhfuil an aithne fhor-
leathan chéanna orthu,” a deir Tom.

Tá na trí theach tábhairne sa
Spidéal ag tabhairt tacaíochta don
fhéile, agus iad ag cur bairillí beo-
rach ar fáil dóibh saor in aisce.
“Síleann muid go bhfuil sé táb-
hachtach go dtabharfaí tacaíocht do
na gnólachtaí atá lonnaithe timpeall
ar an Spidéal, agus do na tithe táb-
hairne araon,” arsa Tom. Tá sé mar
chuid d’aidhm na féile seo, sprea-
gadh a thabhairt do dhaoine tacú
leis na comhlachtaí agus na

gnólachtaí beaga atá ina gceantar
féin.  “Mura dtugann muidne
tacaíocht do na tithe tábhairne
áitiúla, cén chaoi gur féidir leo
fanacht sa ghnó ina bhfuil siad?”
ceistníonn Tom. 

Ní íocfar aon cheoltóir a bheidh
ag glacadh páirt sa ‘Chomhluadar
Ceoil’, agus beidh siad ar fad ag íoc
as a lóistín féin.  Dá bharr sin, ní
ghearrfar táille ar bith ar an bpobal
agus iad ag iarraidh suí isteach chun
éisteacht leis na seisiún. 

Mar is iondúil ag féile ar bith, ní
mórán seans ann go dtiocfaidh
deireadh leis an gceol ná leis an
gcraic nuair a dhúnfar doirse na
dtithe tábhairne.  

“Tá muidne inár gcónaí i gcroílár
an Spidéil, agus é i gceist againn go
leanfar ar aghaidh leis an bhféile
inár dteach féin i ndiaidh do na
seisiún oifigiúla.  Beidh marquee
beag á thógáil againn taobh leis an
teach, agus is ansin a bheas bia
curtha ar fáil do na ceoltóirí uilig
agus is ann chomh maith a leanfar
ar aghaidh leis an gceol tar éis na
seisiún sna tithe tábhairne.”

Beidh fáilte roimh chách chuig an
bhféile seo, idir lucht éisteachta
agus aon cheoltóir gur mhaith leo
páirt a ghlacadh san fhéile.   

“Tá súil againn go dtiocfaidh an
pobal fhéin amach chun scoth an
cheoil a chloisteáil thar an deireadh
seachtaine uilig.  

Beidh ceoltóirí i láthair ó ‘chuile
chearn den tír, agus roinnt ag teacht
ó thar lear chomh maith, ina measc
siúd as Oileáin Mhanainn agus
Leeds,” a deir Tom.  

Más mian libh tuilleadh eolais a
fháil faoin bhféile féin, nó faoi
lóistín sa Spidéal don fhéile, is féidir
dul chuig,
http://www.facebook.com/spid-
dal.gathering. 

Buíon ceoil Mhairtín O'Connor a bheidh ag seinm sa Taibhdhearc ar an 22 Samhain, ceolchoirm atá á léiriú ag Tigh
Choilí san amharclann nua athchóirithe. Beidh na haoicheoltóirí Rónán O'Flatherty ar an bhfidil, Brian McGrath ar an
mbainseó agus an t-amhránaí Dessie O'Halloran i láthair chomh maith. Tosóidh an ceolchoirm ag a 8.00i.n agus tá
€15 ar thicéad. Sa phictiúr ón chlé: Jim Higgins (bodhrán), Cathal Hayden (fidil), Mairtín O'Connor (bosca ceoil),
Seamie O' Dowd (giotár).



Siamsaíocht@6
le John O’Brien
agus Paudie
O’Connor
BEIDH an píobaire John O’Brien
agus an boscadóir Paudie O’Connor
ag seinm ag Siamsaíocht@6 i
mBaile Átha Cliath Dé Máirt seo
chugainn.

Is san Óstán Central ar Shráid an
Chiste i gceartlár na cathrach a
bheidh an ócáid, ó 6.00in – 8.00in,
agus é mar chuid den tsraith ceol-
choirmeacha míosúla a eagraíonn
Gael Linn.  

Tógadh John O’Brien i gclann
cheolmhar in Ard Aidhin, Baile Átha
Cliath. Is óna dheartháir Mick a tho-
saigh sé ag foghlaim na bpíob agus é
ina dhéagóir agus ba mhór an tion-
char a d’imir Mick ar a chuid
píobaireachta, mar a rinne leithéidí
Séamus Ennis, Johnny Doran agus
Willie Clancy. 

Tá duaiseanna agus gradam
buaite aige thar na blianta ag Fleadh
Cheoil na hÉireann agus ag an
Oireachtas. Rinne sé neart cam-
chuairteanna sna Stáit Aontaithe,

san Eoraip, sa tSín agus sa tSeapáin
le ‘Riverdance’ agus le ‘Celtic
Woman’.

Is de bhunadh Shliabh Luachra,

Co. Chiarraí, é Paudie Ó Connor. Tá
tionchar láidir ag leithéidí Phádraig
O’Keefe agus Denis Murphy, beirt
fhidléirí mór le rá ón gceantar, le
haithint ar a chuid ceoil. Fuair sé
inspioráid, chomh maith, ó thriúr
seinnteoirí cairdín ó Shliabh
Luachra - Johnny O’ Leary, Jimmy
Doyle agus John Brosnan agus é ag
fás aníos. Tá tuilleadh eolais ar fáil
faoi Shiamsaíocht@6 ó Ghael Linn.

Cill Mhantáin
€195,000 do
chosáin, clós
agus áit picnice
TÁ €195,727 le tabhairt do Chomh-
pháirtíocht Pobail Chontae Chill
Mhantáin le cosáin a leathnú agus
clós súgartha agus áit picnice
pobail a fhorbairt i dTigh na hÉille,
Contae Chill Mhantáin. Tá an
maoiniú á chur ar fáil faoin mbeart
d’Fhorbairt agus Athnuachan
Bailte agus Tuaithe den Chlár um
Fhorbairt Tuaithe 2007-2013. Ag
fógairt an mhaoinithe, dúirt an
tAire Comhshaol, Phil Hogan, go
mbeadh tairbhe mhór do Thigh na

hÉille sa tionscadal, a chosnóidh
€260,970 in iomlán.

“Tá a fhios agam go bhfeabh-
sóidh sé an caighdeán saoil do

mhuintir na háite ar fad agus go
láidreoidh sé an pobal go sóisialta
agus go heacnamaíoch,” ar
seisean.

Baile Átha Cliath 

Comhdháil faoin gcéad leabhar Gaeilge
Colm Ó Broin 

BEIDH comhdháil ar siúl an tseachtain seo
chugainn faoin gcéad leabhar as Gaeilge, ‘Lebor
na hUidhre’.

Scríobhadh é i gCluain Mhic Nóis sa 12ú hAois
agus is é an saothar Gaeilge is sine atá ann é.

Déanfar plé ar an leabhar agus ar an tábhacht a
bhaineann leis ag an gcomhdháil atá eagraithe ag
Acadamh Ríoga na hÉireann agus Ollscoil na
hÉireann Maigh Nuad. Beidh sé ar siúl san
Acadamh ar Shráid Dawson thar dhá lá, 22-23
Samhain.

Tá na leaganacha is sine de Tháin Bó Cuailnge,
Tógáil Bruidne Da Derga, Fled Bricrenn, Mesca
Ulad, Tochmarc Emere agus scéalta eile le fáil ann,
mar aon le saothair staire agus Críostaí eile. Ina
measc tá Amra Choluim Chille, an téacs Gaeilge is
sine dá bhfuil ann, dar le neart saineolaithe

De réir an Acadaimh, fuair Clann Uí Dhomhnaill
i nDún na nGall seilbh ar an leabhar nuair a
scoireadh an mhainistir i gCluain Mhic Nóis.
Tugadh é chuig Cathal Óg Ó Conchubhar ó
Shligeach in 1359 nuair a d’fhuadaigh sé roinnt de
mhuintir Uí Dhomhnaill ach d’éirigh le Aodh
Ruadh Ó Domhnaill seilbh a fháil ar an leabhar in
athuair in 1470.  Ní fios cad a tharla dó idir sin agus
an 19ú hAois. Bhí sé mar chuid de Bhailiúchán
Hodges Smith a cheannaigh an tAcadamh Ríoga
in 1844.

Rinneadh athchóiriú air idir an dá linn. Tá 67
leathanach párpháipéir ann.

I measc na gcainteoirí a bheidh ag an gcomhd-
háil tá Elizabeth Boyle (Ollscoil Cambridge), Abi-
gail Burnyeat (Dún Éideann), Donnchadh Ó Cor-
ráin (UCC), Nollaig Ó Muraíle (OÉG), Ruairí Ó
hUiginn (Ollscoil na hÉireann, Maigh Nuad) agus
Gregory Toner (Ollscoil na Banríona).

An Chéad Ghaelcholáiste i gContae Lú le n-oscailt
Gráinne Campion 

TÁ fáilte mhór curtha ag Coiste Gair-
moideachais Chontae Lú roimh an
gcéad Ghaelcholáiste iar-bhunscoile
‘Choláiste Lú’ a bheidh le n-oscailt i
nDún Dealgan i Meán Fómhair 2013. 

Faoi láthair, tá siad ag earcú daltaí
don Chéad Bhliain. Dar le Príomhfhei-
dhmeannach an Choiste Gair-
moideachais, Dr. Pádraig Kirk go
bhfuil “cur chun cinn substaintiúil ag
dul ar aghaidh maidir le pleananna
don Gaelcholáiste nua”.

Rinneadh staidéar chuimsitheach in
2010 ar an éileamh atá ann d’oideachas
trí mhéan na Gaeilge ag an dara leib-
héal sa contae. Tháinig sé chun cinn go
raibh éileamh air i nDroichead átha, i
nDún Dealgan agus i mBaile Átha
Fhirdhia. Tá sruth Gaeilge ar fáil i
gColáiste Rís, Dún Dealgan, ach ní
Gaelcholáiste é seo mar tá oideachas ar
fáil trí mhéan an Béarla ann chomh
maith. 

Dar le Pádraig Hamill, príomhoide
Choláiste Rís, “Tá  24 daoine ann i
mbliana atá ag déanamh an Teastais

Shóisearaigh trí mhéan na Gaeilge sa
scoil  ach le beagnach cúig bliain anuas
ní féidir leis an scoil freastal ar dhaltaí
Ardteiste ó thaobh ábhar cosúil le fisic,
ceimic agus grafaic theicniúla mar níl
na hacmhainní ar fáil acu”. Seo seirb-
hís, dar leis, gur féidir le Coláiste Lú  a
chur ar fáil.

Ach an mbeidh aon imní ann faoi
thodhchaí oideachas na Gaeilge sa
scoil amach anseo?

I dtuairim Pádraig, “B’fhéidir go
bhfuil seans ann go dtiocfaidh ísliú ar
an méid daltaí a bheidh ag freastal ar

an scoil amach anseo ach tá tradisiúin
na Gaeilge ag dul ar aghaidh le 85 bliain
agus go seasfaidh an traidisiúin seo go
deo”.

Bhí cruinniú pobail ag Coláiste Lú le
deanaí inár bunaíodh grúpa tacaíochta
ag na tuismitheoirí. Dar le Dr. Kirk, “le
déanaí tá foireann na scoile ag dul ar
cuairteanna chuig na bunscoileanna
áitiúla sa cheantar agus beidh lá
oscailte ann ag tús na mbliana nua.” 

Tá beartas rollaithe beagnach réidh
agus beidh an réamheolaire seolta
amach chuig tuismitheoirí sna seach-

tainí amach romhainn. Tá siad ag súil
le dhá rang a líonadh don chéad bhli-
ain mar thús. Beidh príomhoide na
scoile ainmnithe ag tús na bliana 2013.

Fuair Gaelscéal eolas go bhfuil
suíomh aitheanta ag Sráid Chéipil i lár
an bhaile ach de réir mar a thiocfaidh
méadú ar líon na ndaltaí scoile sna
blianta amach romhainn beidh ar an
scoil suíomh nua a aimsiú.

Má tá níos mo eolais de dhíth ort is
féidir leat dul i dteangmháil le Pauline
White ag 042 9334047 ná ar ríomh-
phoist ag pauline.white@louthvec.ie.

Bronnadh na Céime i gColaiste Phádraig, Baile Átha Cliath ar an Satharn 10
Samhain. Ón chlé: Rónán O Raghallaigh as Baile Átha Cliath, Gráinne Campi-
on as Muineacháin agus Shane Clifford as Co.Lú.  

Is é Lebor na hUidhre an leabhar Gaeilge is sine
dhá bhfuil ann.

John O’Brien
agus Paudie
O’Connor.



Scéalta Chorca 
Dhuibhne
Breandán Mac Gearailt 

Polaitíocht na
Ríochta - i
ndeireadh a
gcoda a
throideann na
coileáin
LE linn na deireadh seachtaine seo
caite bhí clipí cealgacha agus
sáiteáin mhagaidh le clos tar éis do
Choiste Dháilcheantar Chiarraí
Theas de FF agus Chiarraí Thuaidh a
theacht le chéile go foirmiúil i dTrá
Lí le moltaí agus socruithe a bhí
déanta ag an dá Choiste Dáilcheantar
a shéalú. 

Bheadh seisear ar an lárchoiste,
triúr as gach sean-Dáilcheantar. I
gcás amháin ar a laghad, mar a raibh
duine molta ag Dáilcheantar Chiarraí
Thuaidh, bhí moladh eile faoi bhráid
an choiste duine a mholadh in ionad
duine a bhí socair roimh ré. Bhuaigh
an duine sin gur ó champa an iarTD
Thomáis Mhic Listriúim dó. 

Ar an dtaobh eile don scéal, b’ábh-
har goimh dhearg do roinnt daoine i
nDáilcheantar Chiarraí Theas a
mheas go mba cheart dóibh
cuireadh a bheith acu, le triúr a
thoghadh don lárchoiste ag cruinniú
a bhí ag coiste an Dáilcheantair le
déanaí. Sea, ní bhfuaireadar
cuireadh, deirid. 

Seans i gcónaí go raighead litir ar
strae. Cibé rud é, an gearán is mó a
bhí ag cuid acu siúd a bhí dTrá Lí, ná
gur ansúd a ceart an cinneadh a
dhéanamh agus go mba cheart go
mbeadh sé faoi bhráid bhaill uile an
pháirtí.

“Tá an tuairim ann go bhfuil cúpla
oifigeach sinsearach san eagraíocht
ag iarraidh greim scornaí a choimeád
ar an gcumann in ainneoin rialacha,
nó cóiriú na heagraíochta sin,” a
dúirt fear ó Lios Tuathail. 

Bhí daoine a bhí go láidir riamh sa
pháirtí agus ná chuaidh go dtí an
gcruinniú den tuairim ná beadh aon
lá don rath ar an bpáirtí go gcuir-
feadh siad bunphrionsabail agus fís

an pháirtí roimh an bpobal agus i
bhfeidhm sa pháirtí. Dar leo gur
cheart do cheannasaíocht an pháirtí
féachaint chuige ná beadh aon duine
ag cuartú aon saghas oifige go mór
mhór sa Dail nó sa Seanad ach duine
a bheadh glan ó aon saghas smáil. 

Ba cheart, dar le bean óg, “go
bhféadfá iontaoibh a bheith agat
astu, iad éirimiúil, crua-oibríoch
coinsiasach i measc an phobail mar
go gcaithfí a admháil go bhfuil an
pobal bréan tuirseach de dhaoine
nach féidir leo iontaoibh a bheith
acu astú atá, dar léi, sa chóras
polaitíochta. Mar sin, an mbeidh FF
mar cheannródaithe sa réimse seo?
Dar le cuid acu siúd atá sa pháirtí
agus cuid acu siúd atá tar éis é a
thréigint, ná fuil aon iarracht fónta
déanta ag Ceannaire FF le tús nua an
ionracais a chur chun cinn. Sea, is
dócha gur minic a chualaís gur ‘i
ndeireadh a gcoda a throideann na
coileáin’.

Dar le fear géar i saol na
polaitíochta, dá mbeadh toghchán ar
maidin ann sa Dáilcheantar nua
chúig shuíochán, bheadh 2
shuíochán ag FG, ceann ag FF, ceann
idir na neamhspleáigh [tá beirt TD
neamhspleách sa Dáil ó Chiarraí
Theas faoi láthair] agus ceann idir
Sinn Féin agus Páirtí an Lucht Oibre.
Cé nach saineolaí mise ach a bheith
ag éisteacht leo, is dócha gur mar sin
a bheadh. “Dá gcloífeadh muintir FF
le bunphrionsabail a bpáirtí,” arsa
seanghníomhaí, “agus iad féin a
iompar mar is ceart bheadh siad ag
troid don tríú suíochán. faoi láthair,”
dar leis, agus bheadh suíochán acu,
‘ar éigin’. 

Is dócha go mbíonn gach páirtí ag
iarraidh a ndícheall a dhéanamh ar
chloí leis an gconair cheart, ach
bíonn fochall i gcuid dos na húlla is
breátha crot. San idirlinn, beidh cru-
inniú eile ag an gcumann nua i dTrá
Lí roimh Nollaig. Ní raibh aon
achrann poiblí ann an oíche dheire-
annach, ach bhí raistí feirge ag
brúchtaíl de thoradh ‘cóiriú na circe
mar is áil léi féin é’, ar an gcoiste nua,
agus ná fuil dada déanta a dúirt bean
ó Thrá Lí in agallamh liom i dtaobh
na tréithe a cheart a bheith ag baint
le haon duine a sheasfadh in aon
toghchán thar cheann an pháirtí.
“Thóg sé blianta fada ar Theachtaí
Dála Fhianna Fáil éirí díomasach,”
dar léi, “ach níor thóg sé ach cúpla
mí ós na daoine atá i rialtas an lae
inniu. Tá’s agat,” ar sí, “cad a tharla
do Sheán An Díomais?” “Ach dao-
radh Seán le feall?” a dúirt. “nach
mar sin a tharlóidh do FF chomh
maith,” ar sí. D’fhágas mar sin aici é.

Corca 
Dhuibhne na
bhFilí 
IS gearr go mbeidh an oiread filí i
gCorca Dhuibhne agus a bhí de
scríbhneoirí ar an mBlascaod Mór.
Sin a mheasfá as an líon daoine a bhí
ag spalpadh filíochta ar an
mBuailtin/Baile an Fhirtéaraigh agus
sa Díseart sa Daingean, an deireadh
seachtaine seo caite. 

Seán S Ó Briain a sheol an fhéile

filíochta go fileata críochnúil ar an
Aoine. Sheol an file aitheanta,
Pádraig de Buis, an chéad leabhar
filíochta de chuid Louis Maolchatha,
’Dhá Chlog ag Bualadh’, agus thagair
sé do chaighdeán na filíochta agus
fiú don chlúdach mealltach a bhí ar
an leabhar. Má bhí a chéad leabhar
saolaithe do Louis, bhí páiste óg sao-
laithe ar an lá dá mhac Lasse agus a
bhean Emer Fallon, comhtharlú tait-
neamhach. 

Thug an file Nuala ‘Rua’ Ní
Dhómhnaill léacht daichead
nóíméad ar iontaisí seandálaíochta
dhá chathair sa Tuirc a shín siar go
dtí 8,000 bliain R.C. Ba léir gur éirigh
léi ábhar casta a shimpliú don éis-
teoir. Ceann de bhuaicphointí an
deireadh seachtaine ná an dá thais-
peántas, ‘Rince Comhtháite’ a thug
fear óg ó Bhagdad atá i gcathaoir
rotha, Sultan Kakar agus bean óg
Lisa Ní Chathaill, ó Chromtha
Luimnigh. Bhí lá fada ag Pádraig de
Buis ar an Satharn le dhá cheardlann
filíochta, trí uair an cloig an cheann
agus léamh filíochta an oíche sin
agus an mhaidin ina dhiaidh. 

Thagair sé d’fhilíocht ina ndein-
tear beag den ‘phoncaíocht agus
ceannlitreacha i dtús línte’. Bhí an
lucht eagair, Louis Ó Maolchatha,
Donal Mac Síthigh [a thug seal mar
Fhear an Tí agus mar threoraí
siúlóide], Bríd Ní Mhóráin agus
Ceaití De Bheildiún an sásta go raibh
sárfhilí mar Gabriel Fitzmaurice ar
stáitse agus filí ó Chorcaigh, Ciarraí
Thuaidh, Luimneach, Cill Orglan,
Mainistir Fhear Maí agus áitiúil. 

Tá filí luaite agus scata mór ná fuil
luaite a ghlac páirt i maratón
filíochta oíche Dé Sathairn óna hocht
i.n. go dtí 11.30 i.n. Bhí filíocht, an
rince comhtháite agus dráma mar
chuid de shólás scoir mhaidean Dé
Domhnaigh. ‘Codlód ar feadh seach-
taine’, arsa an file, aisteoir, bainis-
teoir traochta, Áine Moynihan.

Maitiú Ó Maonaigh, Áine Uí Dhúshláine, Padraig de Búis, Caitie  de Bheildiún, Áine Moynihan Peadar Ó hUalaigh,
cuid acu siúd a d’fhreastail ar Cheardlann Filíochta fé stíúir Phádraig de Búis.

Brian Ó Murchú ó Cheann Trá a roghnaíodh ar scuad faoi 18 Chlubanna na
Mumhan le déanaí. Tá dhá bhliain caite ag Brian le Scuad Forbartha Réigiún-
da Iarthar na Mumhan.



Dún na nGall
Éigse
Sheagháin
Bháin Mhic
Meanman
BEIDH an 25ú Éigse á cheiliúradh in
ómós an scríbhneora Seaghán Bán
Mac Meanman i mBaile na Finne,
Contae Dhún  nGall ag an deireadh
seachtaine.

Déanfaidh Steve Ó Cualáin,
Príomhfheidhmeannach Údarás na
Gaeltachta an Éigse a oscailt go
hoifigiúil in Áras Sheagháin Bháin ag
a 8.30in, oíche Aoine.

Cuirfidh  Edel Ní Chuirreáin,
Ceannaire Raidió na Gaeltachta,
léacht na hÉigse ‘RTÉ Raidió na
Gaeltachta- 40 Bliain ar an aer’  i
láthair i mbliana agus cuirfear críoch
leis an oíche le ceol ón ngrúpa  ‘An
Crann Óg’.

I measc na n-imeachtaí beidh
‘Deis a labhartha’,  comórtás
filíochta do pháistí bunscoileanna
agus meánscoileanna ar siúl ar an
Satharn. Tosóidh an comórtas ar
11.00rn. Beidh oíche cheoil san Áras
oíche Shathairn ag tosú ar a 9.00in
leis an gceoltóir Fearghas Mac Aoidh
agus a chairde.

Déanfar Aifreann na hÉigse á
chraoladh beo ar RnaG as Teach
Pobail Cholm Cille ar an Domhnach
ag a 11.00rn. Tá Seaghán Bán curtha i
reilig Bhaile na Finne agus beidh
paidreacha ag an uaigh i ndiaidh an
Aifrinn.

Is féidir tuilleadh eolais a fháil ar
Éigse Sheagháin Bháin Mhic Mean-
man ach scairt a chur ar Mháire ag
074 9546071.

Closleabhair
le canúint
Thír Chonaill
seolta
SEOLADH dlúthdhioscaí den fhocal
labhartha ‘go dtí an lá bán’ agus leab-
har do pháistí, ‘Baidín Fheidhlim-

idh’, ina bhfuil dlúthdhiosca ag
Oireachtas na Gaeilge ar na mallaibh.

Tá 15 ghearrscéal ón leabhar ‘go dtí
an lá bán’ á léamh ag 12 léitheoirí as
Gaeltacht Thír Chonaill, a ndearna
Niall Hackett taifeadadh agus meas-
cadh orthu.

“Bhí muid thall in Albain ag ócáid
de chuid Cholmcille, eagraíocht a
dhéanann na nascanna idir Albain
agus Éirinn a láidriú, agus chuir
duine ceist orm a bhí ag foghlaim na
Gaeilge faoi chlosleabhair ina raibh
canúint Uladh le cluinstin ann,” arsa
Eoghan Mac Giolla Bhríde de chuid
Éabhlóid, an chomhlacht a d’fhoil-
sigh an dá leabhar. 

“Is dóigh gur spreagadh ansin mé
chun an tionscadail seo a
dhéanamh.”

Tá taifead déanta de chainteoirí ó
na trí pharóiste, Gaoth Dobhair, Na
Rosa agus Cloich Chionnaola. 

“Bheadh sé ina cuidiú ag fogh-
laimeoirí maidir le cúrsaí
foghraíochta agus bheadh sé go deas
ag daoine eile éisteacht leis na scéal-
ta agus iad ag taisteal thart,” ar
seisean. 

Is iad Máire Dinny Wren, Brighid
Ní Mhonacháin, Máirín Uí Fhear-
raigh agus Síle Uí Ghallchóir na
húdair. Tá an grúpa seo ag teacht le
chéile mar Chiorcal Scríbh-
neoireachta Ghaoth Dobhair le cúig
bliana anuas agus tá an bailiúchán
mar thoradh ar a gcuid oibre go dtí
seo. 

Tá ‘Baidín Fheidhlimidh’ dírithe ar
pháistí agus tá dhá dhlúthdhiosca
leis ina bhfuil amhráin thraidisiúnta
agus dánta atá coitianta fá cheantar
Dhún na nGall. 

“Tá ganntanas mór leabhar do
pháistí, go háirithe i gcanúint Uladh,
mar sin tá sé iontach go bhfuil seo an
leabhar seo amuigh ansin.
Siamsaíocht do pháistí óga atá ann,
bheadh sé ina áis iontach do mhúin-
teoirí agus do theaghlaigh atá ag
tógáil a gcuid páistí le Gaeilge,” a
dúirt Mac Giolla Bhríde. 

Is iad Dara McGee, as Gaillimh
agus Deirdre Breanainn ó Ghaoth
Dobhair a rinne an obair ealaíne sa
leabhar, ghlac 60 páiste óg ón gcean-
tar páirt sa tionscadal agus tá siad le
cluinstin ar na dlúthdhioscaí.

Tuairimí á
lorg faoi
sheirbhísí
Gaeilge i
nDoire
TÁ Comhairle Cathrach Dhoire ag
reáchtáil suirbhé le tuairimí phobal
na Gaeilge a bhailiú maidir le seirb-
hísí Gaeilge na Comhairle.

“Tá sé tábhachtach go mbain-
feadh pobal na Gaeilge feidhm as an
deis seo le tuairim a thabhairt ar na
seirbhísí le go mbeidh siad in ann na
seirbhísí sin a mhúnlú agus a fhe-
abhsú,” arsa Pól Ó Frighil, Oifigeach
na Gaeilge i gComhairle Cathrach
Dhoire. 

“Tá éileamh ar na seirbhisí i
nGaeilge ach tá obair fós le déanamh

An Reifreann i gCorca Dhuibhne 
Breandán Mac Gearailt 

BHÍ an líon daoine a chaith vóta sa
reifreann ar an Satharn sa cheantar
seo, an íseal, mar a bhí i bhformhór
áiteanna eile.

Measaim gurbh é ceann de na
cinn ab ísle ná an Buailtín ina bhfuil
600 vóta agus gur 23% a chuir an
strus  orthu féin dul agus a nguth a
chlárú. 

Bheadh an dála céanna, más fíor
na huimhreacha a bhí ann timpeall
a hocht, ar an Muiríoch agus i
gceantar an Chuasa, an Daingin,
Lios Póil, Fhionn Trá agus seans
Chill Mhic an Domhnaigh ach mar
is gnáthach bhí Dún Chaoin pas
beag éagsúil ag 56%. D’fhéadfadh
gurb é Dún Chaoin ceann dos na
cinn ab airde sa chontae. 

Bhí an chosúlacht air ná raibh aon
fheachtas ar bun ag aon dream ón
saol polaitíochta sa cheantar. Mar
sin, seachas a gcualadar ar na meáin
agus i litir mínithe, b’shin é. Nuair a
chuireas ceist ar roinnt daoine a bhí
sásta a rá conas a chaitheadar vóta,
bhí na freagraí an éagsúil ar fad. 

Dar le fear amháin, “ní fhéadfadh
na páirtithe ar fad sa Dáil a bheith
mícheart, mar sin vótálas ar a
shon”. “Ní vótálfainn don dream
atá i gcumhacht faoi láthair arsa
bean ghairmiúil, “mar is léir ná fuil
ar a gcumas aon dath a dhéanamh
ceart”. Mheas bean eile ná fuil aon
mhuinín aici sa chóras stáit sa chás
seo, mar cibé cumhachtaí a bhí acu
i leith an phobail go minic “is
bacach go maith a bhí a n-iarrach-
taí”. Chaith duine eile vóta ar son an
reifrinn “mar dúirt an páirtí é”, ach
bhí sé imithe uaim sula raibh caoi
agam ceist a chur air cén páirtí a bhí
i gceist aige. 

Cinnte, óna raibh le rá, bhí daoine
atá an-mhór faoi thionchar a bpáirtí
mar Fine Gael [FG], Fianna Fáil [FF]
Lucht Oibre [LO], Sinn Féin [SF]
chaith siad vóta in aghaidh an
reifrinn, rud a thabharfadh le
tuiscint dhuit go bhfuil daoine
bréan de pholaiteoirí, ach sin scéal
gan puinn de bhonn leis, óir is iad
na daoine is mó gearáin is ghnáthaí
is mó glóir ar shon pháirtí éigin
roimh go leor toghchán, seachas na

daoine a dúirt go raibh gá le reach-
taíocht le leanaí a chosaint. 

Is dócha gur easpa gnímh an
státchórais thar na blianta i gcásan-
na truamhéileacha agus aisteacha
nó fiú simplí agus cur chuige an
stáit, is mó mheasfá a thug ar an
oiread san daoine vóta diúltach a
chaitheamh, a mheas seanfhondúir
i gcúrsaí polaitíochta 

I nDáilcheantar Chiarraí Theas,
bhí 57% ar son an reifrinn agus 43%
ina aghaidh agus bhí 54% ar a shon
i nDáilcheantar Chiarraí Thuaidh
agus 46% ina choinne. Seo í an uair
dheireannach go mbeidh aon
trácht, dar liom, ar Chiarraí Theas
ná ar Chiarraí Thuaidh in aon
toghchán Dála ná, seans, reifrinn,
ach cinnte i gcás Olltoghchán Dála
mar is Dáilcheantar amháin a bhei-
dh ann feasta agus 5 shuíochán Dála
ann. Mar sin, caillfear suíochán
Dála mar bhí dhá Dháilcheantar trí
shuíochán le blianta i gCiarraí. Gan
amhras d’fhéadfadh an líon
suíochán laghdú a thuilleadh in
ainm an daonlathais agus na
cothromaíochta. 

Diultú d’ 
fheabhsúcháin
an N86
DE thoradh spáis, tá an scéal mór
ann go bhfuil an Bord Pleanála tar éis
diúltú do na feabhsúcháin a bhí

meáite ar stráice bóthar 28km ón
Daingean go dtí an Cam, ar an N86. 

Tá an obair a bhí ar siúl le tamall in
aice le Abhainn an Scáil stoptha. Bhí
fadhbanna casta eile ag baint leis, óir
bhí fostaithe le hinnill throma a bhí
gan aon íocaíocht ar feadh seach-
tainí. 

Tá san réitithe meastar.  Tionchar

míshásúil na hoibre ar an timpeal-
lacht an príomhfháth atá luaite leis
an ndiúltú.  Níor ceadaíodh conair
rothaíochta a bhí meáite ar thaobh
an bhóthair ach an oiread.  Beidh
agallaimh againn le duine acu siúd a
bhí i gcoinne an togra seo, ó thús, an
tseachtain seo chugainn agus focal ó
dhuine a bhí ar a shon.

Tá sé beo! D'ainneoin ráflaí Twitter tá an ‘té’ is clúití i gCorca Dhuibhne, Fungie an deilf, beo leis i gcónaí!

“Rud le ceiliúradh” ag
Fleadh Feirste 2012

maidir le muinín an phobail a
mhéadú ar mhaithe le seirbhísí a iar-
raidh i nGaeilge. Faigheann muid
ríomhphoist go fóill scríofa i mBéar-
la ó dhaoine a bhfuil Gaeilge líofa
acu cé go bhfuil muid ábalta glacadh
le fiosrúcháin i nGaeilge,” ar seisean. 

Ó 2008, tá an pobal ábalta
litreacha nó ríomhphoist a chur agus
freagra a fháil i nGaeilge, foirmeacha
a chomhlánú i nGaeilge, cumarsáid a
dhéanamh i nGaeilge, ateangaire a
iarraidh, úsáid a bhaint as logainm-
neacha, sráideanna agus ainm-
neacha i nGaeilge agus iad ag plé le
Comhairle Chathrach Dhoire.  

Rinne Comhairle Cathrach Dhoire
a mhacasamhail de shuirbhé in 2009
le moltaí agus tuairimí phobal na
Gaeilge ar na seirbhísí trí Gaeilge. 

“Nuair a rinne an Chomhairle
suirbhé mar seo in 2009, bhí frea-
gairt mheasartha air, rud a raibh
muid ag dúil leis i ndáiríre, mar go
raibh na seirbhís díreach bunaithe
tamall beag roimhe. Tá feasacht an
phobail ar ár seirbhísí agus ar ár
dtionscnaimh Ghaeilge méadaithe
go mór ó shin agus tá muid ag dréim
leis go léireofar an borradh seo go
soiléir i dtorthaí an tsuirbhé nua,” a
dúirt sé. 

Ba léir ón suirbhé in 2009, áfach,
go raibh imní i measc roinnt daoine
scairt a chur ar an gComhairle agus
Gaeilge a úsáid ar fhaitíos nach
mbeidh Gaeilge ag an té a d’fhrea-
gródh an guthán nó go mbeadh
moill ar sheirbhís dá bharr. Tá pobal
mór d’fhoghlaimeoirí i nDoire
chomh maith agus bíonn roinnt
daoine buartha faoin leibhéal
cumais atá acu, dar le Ó Frighil.

“Tá muid ag iarraidh atmaisféar
fáilteach a chothú ina n-úsáideann
daoine cibé leibhéal Gaeilge atá acu,
foghlaimeoirí ina measc,” ar seisean.

I measc na moltaí a tháinig chun
cinn bhí daoine ag iarraidh: go gcuir-
feadh an Chomhairle níos mó airgid
ar fáil chun an Ghaeilge a fhorbairt
sa Chomhairle féin agus i gceantar
na Comhairle; go mbeadh bileoga
eolais agus foirmeacha ar fáil i
nGaeilge chomh furasta céanna is
atá cinn i mBéarla; go mbeadh duine
éigin ag obair taobh istigh de gach
Roinn sa Comhairle sa dóigh is go
mbeadh duine amháin ainmnithe le
déileáil le fiosrúcháin ón bpobal as
Gaeilge agus gur chóir poiblíocht a
dhéanamh ar na seirbhísí Gaeilge. 

“D’éist muid leis na moltaí sin
agus chuir muid roinnt athruithe i
bhfeidhm. Chuir muid tús le clár
feasachta trí bliana ó shin, mar
shampla, ionas go mbeadh daoine ar
an eolas faoi na seirbhisí atá ar fáil trí
Ghaeilge,” arsa Ó Frighil. 

Faoi láthair, tá 23 oibrithe

Comhairle ag tabhairt faoi scéim oil-
iúna ceithre bliana ina bhfuil siad ag
obair i dtreo fáinní airgid agus óir a
bhaint amach ionas go mbeadh
oifigigh i rannóga éagsúla ábalta
freastal ar phobal i nGaeilge. Is féidir
le fostaithe na Comhairle freastal ar
rang Gaeilge seachtainiúil taobh
istigh de na huaireanta oibre.
Ghnóthaigh deichniúr ón Chomhair-
le fáinní in 2011 agus d’éirigh le beirt
acu an fáinne óir a bhaint amach i
mbliana.                                                                                                                           

Tá na meáin shóisialta agus na
heagraíochta Gaeilge ag cuidiú leis
an gComhairle an scéal faoi na Seirb-
hísí Gaeilge a scaipeadh, dar le Ó
Frighil.  

“Tá sé thar a bheith tábhachtach
go mbeadh na heagraíochtaí Gaeilge
agus na Comhairlí ag obair as lámh a
chéile agus go mbeadh na meáin ag
scaipeadh eolais faoi na rudaí
éagsúla atá ag titim amach,” a dúirt
sé.  Ní mór an suirbhé a bheith
comhlánaithe roimh mheán lae ar an
Aoine 23 Samhain. Is féidir teacht air
ag
https://www.surveymonkey.com/s/
WXV6ZKF.

Síneadh cúig bliana ar chead pleanála Leitir Ceanainn 
Anton Mac Cába

FUAIR ceann de na comhlachtaí
tógála is mó i nDún na nGall síneadh
cúig bliain le cead pleanála ar fhor-
bairt tithíochta ar imeall Leitir
Ceanainn – de bharr an mheath-
laithe.

Thug Comhairle Contae Dhún na
nGall cead in 2007 do McGettigan
Construction le 85 teach a thógáil ag
Cill Chloig, ar an taobh thiar-thuaidh
de Leitir Ceanainn. Chuir an chomh-
lacht isteach ar an síneadh mar “due
to the current economic climate no
finance available to commence the

development.”
Is iad stiúrthóirí McGettigan Con-

struction ná Edward agus Declan
McGettigan, a bhfuil seoltaí acu i
gCill Mhic Réanáin, Dún na nGall,
agus Brendan McGettigan, go bhfuil
seoladh aige i gCaisleán na Deirge,
Tír Eoghan. Is le McGettigan Con-

struction tábhairne agus bialann an
Metropolitan i Leitir Ceanainn: agus
Macs Partners, comhlacht
infheistíochta réadmhaoine go
bhfuil seoladh aige ar an mbaile
céanna. 

. Ceapadh leachtaitheoir air seo
anuraidh. Leis, is le McGettigan

Construction 50% de Three M’s Har-
wich, comhlacht tógála i Harwich,
Sasana.

Thug an Chomhairle Contae, leis,
síneadh cúig bliana ar chead
pleanála don triúr McGettigan fá
choinne áise cúram páistí sa bhfor-
bairt ag Coill Chloig.

Katie McGreal

BEIDH Fleadh Feirste ar siúl i mBéal
Feirste ó 22 – 25 Samhain i mbliana,
don cheathrú bliain as a chéile. 

Cuirfidh mic léinn Ghaeilge
Choláiste Ollscoile Naomh Muire
‘Tóg Amach Mé’ ar siúl ar an Déar-
daoin, 22 Samhain, i gCultúrlann
Mac Adam Ó Fiaich ag 8in. Is
imeacht é atá bunaithe ar an gclár
teilifíse ‘Take Me Out’ agus beidh
fáilte roimh chách. 

Osclófar taispeántas grianghraf de
chuid Chomharghrúpa Ceamara na
Cultúrlainne tráthnóna Déardaoin
freisin ag 7in agus beidh sé le feiceáil
ar Bhallaí Bána na Cultúrlainne le
linn na féile.  Labhrófar faoi
Phádraig Mac Piarais agus faoin scoil
a bhunaigh sé i mBaile Átha Cliath in
1908, Scoil Éanna, ag léacht ag
10.30rn in Ionad Uibh Eachach ar an
Aoine, 23 Samhain. Craolfaidh
Raidió Fáilte beo ó Chaifé Feirste ar
an lá sin freisin agus beidh mórc-
heardlann drumadóireachta ar siúl le
linn an lae chomh maith. 

Beidh neart seisiún ceoil ar siúl i
gCaifé Feirste sa Chultúrlann freisin.
Tosóidh siad ag 12in ar an Déardaoin
agus beidh céilí speisialta do
phinsinéirí ag siúl ag an am céanna,
ó 1.30in. Míneoidh Máire Uí Bhru-
adair na damhsaí d’éinne nach bhfuil

siad ar eolas acu. Is imeachtaí saor in
aisce iad sin agus beidh fáilte roimh
chách.  Beidh neart ceoil ar siúl ar an
Aoine, 23 Samhain, le seisiún mór na
féile ag 5in i gCaifé Feirste le haíonna
áirithe. Mar chuid de sin, beidh
geansceitse (comedy sketch) gairid le
Tony Devlin agus Piaras Ó Donnaile
sa Chaifé ag 6in agus seinnfidh The
Bonny Men agus Aodh Mac Ruairí ag
príomh-cheolchoirm na féile an
oíche sin ag 8in sa Chultúrlann. Tá
ticéad ar fáil ón gCultúrlann ar 10/7
punt.  Beidh dianchúrsa Gaeilge ar
siúl ó 10rn go dtí 2in i nGaelscoil an
Lonnáin ar an Satharn, 24 Samhain,
agus seolfar leabhar Bríd Uí
Mhonacháin ‘An Teachta Dála agus
Scéalta Eile’ sa Cheathrú Póilí ag 1in
an lá sin freisin. 

“Sílimid go bhfuil rud le ceiliúradh
againn,” a deir Frainc Mac Cionnaith,
ón gCultúrlann mar gheall ar an
bhfáth go gcuirfear an fhéile ar siúl.
Táimid ag iarraidh ealaín agus
Gaeilge an cheantair a chur chun
cinn.”

Beidh neart eile ar siúl mar chuid
den fhéile, ar nós Portráidí 10
Nóiméad, Oíche na mBan i
gCumann Chluain Ard agus neart
eile. Tá tuilleadh eolais ar fáil ón
gCultúrlann ag 028 9096 4180 nó ó
leathanach Facebook na Fleadh,
Fleadh Feirste 2012.

Léitheoir óg ag seoladh an leabhair
do phaistí 'Báidín Fheidhlimidh' ar
na mallaibh. 

Tá coiste nua, "Scaoil saor ó Ailse" bunaithe i nGaoth Dobhair anois. Bhí oíche eolais acu in Ionad Naomh Pádraig,
Dobhar, an tseachtain seo caite. Sa phictiúr, tá baill an choiste, Jim Chonaill Ó Domhnaill, Máire Nic Giolla Chomhaill,
Joe Ó Duibhir, Aodhán Ó Gallchóir agus Freddie Ó Domhnaill.  Ina gcuideachta tá na aoíchainteoirí a bhí i láthair ag
an  chruinniú, An Dr. Treasa O'Neill, Máire Mhic Fhionngháile, Bernie Ní Ghallchóir agus Robert O'Connor. [PIC. TOMÁS Ó

CUIREÁIN]

TEILIFÍS agus RAIDIÓ
Le Méabh Ní Thuathaláin

‘Buail Cos’ - sraith úr  ar stair
an damhsa Ghaelaigh
Caithfidh ‘Buail Cos’, sraith úr sé chlár, súil siar
ar gach gné den damhsa Gaelach; damhsa céilí,
rince céime, seit agus sean-nós ina measc

Sraith cláracha de chuid Sonas Pro-
ductions atá ann a bheas á gcraoladh
ar TG4 Dé Domhnaigh ag10.00in
agus á n-athchraoladh Dé hAoine ag
8.00in.

Tabharfar léargas ar an dóigh a
d’fhás na cineálacha damhsa a mhair
ó thús an 18ú aois ar aghaidh. Deir na
léiritheoirí go bhfaighidh an lucht
féachana tuiscint ar chúrsaí damhsa
na linne tríd an taithí atá ag Niamh
Taylor agus Pádraig Ó Dubháin, beirt
dhamhsóirí a ghlac páirt sna comór-
tais mhóra rince ar fud an domhain
agus na comórtais Sean-Nós timpeall
na tíre.

“Rud suntasach faoin tsraith ná go
léiríonn sé go bhfuil difear mór idir
na cineálacha damhsa. Tá cosúlach-
taí eatarthu, ar ndóigh, mar go
mbaineann siad le ceol Gaelach agus
tá siad fréamhaithe sa traidisiún, ach
tá nósanna, teicnící, agus cur chuige
iomlán éagsúil acu. Faigheann muid
tuiscint ar an difear sin agus muid ag
leanúint Niamh agus Padraic,” arsa
Méabh O’Hare, léiritheoir agus
stiúrthóir na sraithe. 

Tá craobh dhomhanda damhsa
buaite ag an bhFeirsteach, Niamh
Taylor, le ceithre bliana anuas agus
déanann sí cosaint ar a gcorn le linn
na sraithe. Lean lucht na gceamaraí
Pádraig Ó Dubháin as Conamara, ar a
bhealach chuig an Oireachtas, áit a
raibh sé ag glacadh páirte sa chomór-
tas sinsear rince ar an sean-nós agus
é ag súil go mbeadh an bua aige. 

Dhírigh Sonas ar chláir faisnéise a
bhain le cúrsaí ealaíne agus tá
sraitheanna a rinne siad ar nós Ceird

an Cheoil, Stair na mBannaí Céilí
agus Ceol na bhFánaithe craolta ag
TG4. Is í Méabh O’Hare, fidléir as
Béal Feirste, agus a hathair Sean
O’Hare, atá taobh thiar den chomh-
lacht Sonas.

“Bhí muid ag obair ar an tsraith
‘Stair na mBannaí Céilí’ agus bhí
m’athair ag rá gur tháinig sé ar an
oiread sin ábhair físe sna cartlanna a
bhain le damhsa agus bhí an leabhar
le Helen Brennan léite agam, The
Story of Irish Dance, agus thosaigh
muid ag déanamh tuilleadh taighde
as sin,” a dúirt sí. 

“ Chuir muid an smaoineamh
chuig TG4 agus dúradh linn gur
tháinig an smaoineamh céanna
isteach chucu cúpla uair roimhe sin
ach gur cheap siad go mbeadh sé ró-
acadúil. Bheartaigh muid mar sin
stair an damhsa a insint le cur chuige
pearsanta agus muid ag leanúint
Niamh agus Phádraig, beirt atá sáite
i gcúrsaí damhsa sa lá atá inniu ann,”
ar sise. 

Léirítear stair an damhsa Gaelaigh
trí ábhar cartlainne agus ábhar físe
úr nua agus cluintear ó dhaoine a
bhfuil baint mhór acu le saol an
damhsa. Chuaigh lucht na gceamaraí
ar chúl stáitse le Niamh agus Pádraig
agus iad ar ardán ag na comórtais
damhsa. 

Tá an dara clár sa tsraith ‘Buail
Cos’ le bheith athchraolta ar an
Aoine beag seo agus an tríú clár a
chraoladh den chéad uair oíche Dé
Domhnaigh. Is féidir amharc siar ar
an gcéad chlár de ‘Buail Cos’ ag
www.tg4.ie/en/tg4-player.

Mo High Nelly Álainn
Clár úr a dhéanann ceiliúradh ar thábhacht an ‘High Nelly’ in Éirinn

CRAOLFAR ‘Mo High Nelly Álainn’ ar
TG4 ar an Domhnach, 18 Samhain ag a
9.30i.n, agus déanfar é a athchraoladh
ar an Luan, 19 Samhain ag a 8.00i.n.

“Is siombal é an High Nelly do shaol
na hÉireann san am atá caite. Ba
chuma an ar shráideanna cathrach nó

ar bhóithríní tuaithe, bhí an sean-
rothar seo ina chara dílis do ghlúine
Éireannacha idir fhir agus mhná.
Rinne an High Nelly réabhlóidí ar an
saol in Éirinn sna cathracha agus faoin
tuath,” arsa Máirín Seoighe, stiúrthóir
bainistíochta de chuid Scannáin Dob-

harchú, a rinne an clár.
I measc na n-aoichainteoirí atá

páirteach sa chlár, tá Joe Molly a
chuireann síos ar an ról a bhí ag an
High Nelly in iompar teachtaireachtaí
rúnda i measc baill den IRA le linn
Chogadh na Saoirse. Déanann Beartlaí

Seoighe agus Seamus Ó Droma cur
síos ar an athrú mór a tháinig ar shaol
na nGardaí agus bhaill den arm nuair a
dáileadh amach rothair orthu.
Smaoiníonn Paraic Ó Cadhain siar ar
an aistear a rinne sé ar a rothar ón
Doirín Glas, Leitir Móir, chomh fada le

Baile Áth an Rí le hobair
feirmeoireachta a fháil. Chomh maith
leis sin tagraíonn Máire Ní Loideáin
faoin dóigh a ndeachaigh an sean-
rothar i bhfeidhm ar a caidreamh
rómánsúil nuair a bhí sí ag fás suas i
gCo na Mí.

Cruinneas

Ag ciorrú is ag gearradh
NÍ fada uainn an 5 Nollaig agus ní
fios cén sceanairt a dhéanfaidh
Michael Noonan agus Brendan
Howlin orainn. Ach fágfaidh mé an
tráchtaireacht pholaitiúil faoi
dhaoine eile agus pléifidh mé ceist
eile ar fad: an ‘buiséad’ nó ‘cáinais-
néis’ a bheas á fhógairt acu? 

Cloisfidh tú an dá rud ag tráchtairí
maithe ach an bhfuil ceann ar bith
acu níos cirte ná a chéile? 

Bhuel, seans go mbeadh col ag
daoine áirithe le ‘buiséad’ ó tharla é
a bheith cosúil le budget. ‘Béarla le
sínte fada!’ a déarfaidh siad, in ain-
neoin gur ón Fhraincis bougette
(mála beag leathair) a tháinig an
focal isteach sa Bhéarla féin. 

Ón aon fhréamh amháin, seans
maith, a tháinig an focal Fraincise
agus an focal Gaeilge ‘bolg’. Cibé faoi
sin, níl ‘cáinaisnéis’ gan locht. Is iad
na míreanna atá sa chomhfhocal ná
‘cáin’ agus ‘faisnéis’. ‘Faisnéis ar
chúrsaí cánach’ an bhrí atá leis. 

D’fhéadfaí a mhaíomh go mbíonn
rudaí eile i gceist i budget náisiúnta
seachas cuntas ar fhoinsí ioncaim an
stáit. Ráiteas faoi chaiteachas stáit
atá ann chomh maith. Tá ‘buiséad’
sách leathan chun an dá ghné sin a
chuimsiú agus is mar gheall air sin, is
dócha, atá ‘cáinaisnéis’ i ndiaidh dul
ar gcúl le blianta anuas.

Cibé rud a tharlóidh lá an
bhuiséid, féadaimid a bheith ag
dréim le tuilleadh ‘ciorruithe’. Focal
suimiúil é ‘ciorrú’ agus ní miste dom
a shanas a mheabhrú daoibh i
gcomhthéacs an bhuiséid atá ag

teacht: ‘...act of cutting, slaughtering,
mutilation, cutting short; destruction,
as by witchcraft or the evil eye...mor-
tification of the body, austerity.’ Sin

mar a mhínigh an Duinníneach an
focal ‘ciorrbhadh’ ina fhoclóir siúd.
Shíl mé Noonan a bheith dian, ach is
beag a shíl mé an tSúil Mhillte a bhei-

th aige.  
Bíonn ‘ciorrú’ in iomaíocht le lea-

gan eile, mar atá ‘gearradh siar’. Má
tá blas leathdhlíthiúil féin ar ‘ciorrú’

tá sé de bhuntáiste aige gur furasta é
a chur san uimhir iolra. Ní beag sin,
óir is annamh a bhíonn ciorrú ina
aonar na laethanta seo.

Dhá fhocal eile a bhaineann le
hábhar agus a bhíonn in iomaíocht
lena chéile: ‘eacnamaíocht’ agus
‘geilleagar’. Úsáidtear an dá fhocal
amhail is gurb ionann ciall dóibh ach
tá difear ann a thugtar slán sa
Ghaeilge fhoirmiúil, mar shampla sa
reachtaíocht nó in obair na téar-
maíochta. Moltar ‘eacnamaíocht’ a
úsáid ag trácht ar an disciplín a dtug-
tar economics air sa Bhéarla, mar
shampla ‘Tá céim san Eacnamaíocht
ó Princeton aige.’ Moltar ‘geilleagar’
a úsáid ag tagairt don economy agus
a mbaineann leis: an Stocmhalartán,
boilsciú, rátaí úis agus mar sin de.
‘Tá drochdhóigh ar an ngeilleagar,’ a
déarfá. Is cabhair dúinn sanas an
fhocail: ‘geall’ (socrú airgid) móide
‘eagar’ (córas). 

Más ait leat úsáid an fhocail ‘geall’
ansin, féach leat sainmhíniú Uí
Dhuinnín: ‘a pledge, a pawn, bond or
token; anything pledgeable or capable
of producing money, hence an asset,
an investment, real or personal
estate; guarantee, consideration; a bet
or wager.’ 

Bhainfeadh Karl Marx súp as an
tuiscint sin, agus a rá go bhfuil gaol
gairid idir an córas caipitleach agus
an cearrbhachas.  Seans nach mbei-
dh na ciorruithe go holc lá an
Bhuiséid, ach ní chuirfinn geall air.

Tá tuilleadh áiseanna Gaeilge ar
www.aistear.ie. 

Dúshláin agus deismireachtaí Gaeilge á bplé ag Antain Mac Lochlainn

Cath na dTaibléidí faoi lán seoil i dtólamh 
Nuacht Teicneolaíochta le Diarmuid Ó Muirgheasa 
AG deireadh na míosa seo caite,
chuaigh an triúr fathach
ríomhaireachta úd - Microsoft, Apple
agus Google - srón le srón, agus in
achar díreach cúpla lá d'fhógraíodar
agus d’eisíodar eatarthu os cionn
dosaen táirge úrnua. 

Is ag Apple agus Microsoft a bhí an
méid ba shuimiúla le rá, agus le
séasúr na Nollag ag druidim, is fiú
súil a chaitheamh ar na giuirléidí is
nua atá ag teacht chun margaidh
uathu araon.

Apple ar dtús, agus bhí leagan nua
acu siúd de nach mór chuile táirge
atá acu. Tá aird ar leith á tharraingt
acu ar an iPad Mini, a chosnaíonn
€329 agus atá ar fáil anois, ach taobh
leis sin, tá iPad nua acu ar a dtugann
siad an “iPad with Retina display”. 

Tagann sé seo isteach in áit an
“New iPad”, nach raibh fiú bliain ar
an margadh, agus maíonn siad go
bhfuil an leagan nua a dhá oiread

níos tapúla. 
Tá iMac nua ann, atá breá sciobtha

agus nach bhfuil ach 5mm ar tiús ar a
thaobh. Tá sé gleoite, gan dabht, ach
freisin iontach costasach, le bun-
phraghas a mbeidh i bhfoisceacht
€1300, agus leaganacha níos costasaí
ag dul i dtreo €3000. Chomh maith
leis seo, bhí Mac Mini nua, agus Mac-
Book Pro 13” le scáileán nua Retina
air.

Ó thaobh Microsoft de, tá Win-
dows 8 eisithe anois agus ar fáil i
siopaí mórthimpeall na tíre. Má
cheannaíonn tú ar líne é níl ach €30
ar uasghrádú ó Windows 7, ach tá
díospóireacht ann go fóill an fiú uas-
ghrádú ar chor ar bith. 

Mura bhfuil scáileán tadhaill agat,
agus gach seans nach bhfuil, níl
mórán gá fuadar a bheith fút agus tú
ag smaoineamh ar chóip a chean-
nach. 

Níos suimiúla tá an ‘Surface’ ar fáil

ó Microsoft. Is gléas é seo ar dearadh
é le Windows 8 ar intinn aige, agus tá
sé leathslí idir ríomhaire glúine agus
ríomhaire táibléid. Is freagra mall é
ag Microsoft ar an iPad, agus tá tuair-
im ag teacht chun cinn gur tús ion-
tach láidir é do Microsoft. Ní mór a
bheith cúramach má tá tú ag
smaoineamh ar cheann a cheannach
áfach, mar go bhfuil dhá leagan ann.
An chéad leagan, ar a nglaoitear
díreach “Surface”, ní bheidh sé de
chumas aige déileáil le sean-chláir
Windows. 

Má tá cláir agat a chaithfidh tú a
choimeád, fan leis an ‘Surface Pro’, a
ritheann gnáthleagan de Windows 8
seachas Windows RT, atá ar Surface. 

I gcás an dá cheann, tá siad ar fáil i
nGaeilge. 

Eiseofar an Surface Pro in 2013. Tá
an Surface ar fáil in 8 dtír cheana féin.
Ní fios fós an mbeidh sé ar fáil in
Éirinn roimh Nollaig. An 'Surface Pro' ó Microsoft

NUACHT Litríochta
Le Meadhbh Ní Eadhra

Ochtar údar Éireannacha ainmnithe
do ghradam idirnáisiúnta liteartha
Impac Bhaile Átha Cliath
154 teideal ainmnithe ag leabharlanna ar fud an domhain

Tá ocht gcinn d’úrscéalta le
húdair Éireannacha i measc
154 teideal atá ainmnithe ag
leabharlanna ar fud an
domhain le haghaidh

Ghradam Idirnáisiúnta Liteartha
IMPAC Bhaile Átha Cliath. 

Tá luach €100,000 ag an duais seo,
an duais bhliantúil liteartha is
luachmhaire ar domhan le haghaidh
saothar aonair ficsin foilsithe i mBéar-
la. 

Áirítear leis na hainmniúcháin
freisin 43 úrscéal ó Mheiriceá, 22
úrscéal ón mBreatain agus 12 ó
Cheanada. 

Is iad Leabharlanna Poiblí Chathair
Bhaile Átha Cliath a d’eagraigh Gradam
2013 agus is é Ardmhéara Bhaile Átha
Cliath, an Comhairleoir Naoise Ó
Muirí, Pátrún an Ghradaim, a sheol é
ag an deireadh seachtaine ag sear-
manas i Leabharlann agus Cartlann
Chathair Bhaile Átha Cliath.  Is iad seo
a leanas na teidil Éireannacha: ‘On
Canaan’s Side’ le Sebastian Barry, ‘The
Absolutist’ le John Boyne, ‘The Dulang
Washer’ le Paul Callan, ‘City of Bohane’
le Kevin Barry, ‘Long Time’, ‘No See’ le

Dermot Healy, ‘Cold Eye of Heaven’ le
Christine Dwyer Hickey, ‘Twice Born’
leis an údar (Éireannach/Iodálach)
Margaret Mazzantini, agus ‘double talk’
le Patrick Warner (atá ina chónaí i
gCeanada anois).

"Is é seo an líon is airde d’údair Éire-
annacha a ainmníodh riamh in aon
bhliain amháin ag leabharlanna ar fud
an domhain don Ghradam IMPAC
Bhaile Átha Cliath," a deir Margaret
Hayes, Leabharlannaí Chathair Bhaile
Átha Cliath. “Is maith mar a léirítear
leis sin ardchaighdeán na scríbh-
neoireachta ó scríbhneoirí Éirean-
nacha faoi láthair agus treisítear leis
stádas Bhaile Átha Cliath mar Chathair
Litríochta EOECNA."

Luaigh an tArdmhéara, Naoise Ó
Muirí, gur ainmníodh Jane Gillespie, a
rugadh i mBéal Feirste, freisin dá céad
úrscéal, The Map of Time, agus mhol
sé Gradam IMPAC Bhaile Átha Cliath as
an sármhaitheas i litríocht an domhain
a chur chun cinn agus as ucht na deise
chun scríbhneoireacht na hÉireann a
chur chun cinn go hidirnáisiúnta. 

“An 154 saothar incháilithe atá ain-
mnithe i gcomhair IMPAC Bhaile Átha

Cliath 2013, tagann siad ó 120 cathair
agus 44 tír ar fud an domhain. Saothair
aistrithe is ea 42 díobh sin, lena gcuim-
sítear 19 dteanga, agus céad úrscéal is
ea 47 de na saothair ainmnithe,” a dúirt
sé.   

"Is é seo an líon is airde úrscéalta
aistrithe, céad úrscéalta agus úrscéal-
ta le húdair Éireannacha a ainmníodh
ó cuireadh tús le Gradam IMPAC in
1996.  “Mar is amhlaidh gach uile bhli-
ain," a dúirt sé, “aimseoidh tú leabhair
nua agus údair nua, go háirithe na
húrscéalta aistrithe sin nach dtabhar-
fá faoi deara, b’fhéidir, murach liosta
an ghradaim, agus is féidir leat tú féin
a chur i gcoinne an phainéil
idirnáisiúnta moltóirí agus an t-
úrscéal is fearr leat féin a roghnú sula
bhfógróidh mé an buaiteoir ar 6
Meitheamh na bliana seo chugainn."

Tá gach ceann de na húrscéalta atá
ainmnithe don Ghradam ar fáil ar
iasacht do léitheoirí ó leabharlanna
poiblí Bhaile Átha Cliath. Tá liosta
iomlán na 154 teideal ar fáil ar
www.impacdublinaward.ie. 

Bronntar Gradam IMPAC DUBLIN
go bliantúil agus is é cuspóir an

ghradaim an sármhaitheas a chur
chun cinn i litríocht an domhain agus
aird léitheoirí agus leabharlannaithe a
dhíriú ar shaothair idirnáisiúnta nach
mbeadh tugtha faoi deara acu,
b’fhéidir, murach an Gradam a bheith
ann. Beidh gearrliosta IMPAC ar fáil ar
an 9 Aibreán 2013.  

Ar Phainéal Moltóirí na bliana 2013
tá an t-údar Éireannach, Patrick
McCabe; Salim Bachi, úrscéalaí ón Ail-
géir a bhfuil cónaí uirthi i bPáras;
Krista Kaer, aistritheoir, bean léinn
agus foilsitheoir ón Eastóin; Kamila
Shamsie, úrscéalaí ón bPacastáin a
bhfuil cónaí uirthi i Londain, agus
Clive Sinclair, údar agus fear léinn ón
mBreatain. Beidh Eugene R. Sullivan
sa chathaoir agus ní bheidh vóta ar
bith aigesean.

I measc na n-úrscéalta eile atá ainm-
nithe do Ghradam na bliana 2013 tá
The Sense of an Ending le Julian
Barnes, buaiteoir na duaise Man Book-
er 2011, Pure le Andrew Miller,
buaiteoir Dhuais Costa 2011 agus
buaiteoir an ghradaim seo in 1999,
agus The Sisters Brothersle Patrick de
Witt, buaiteoir Ghradam Ard-Ghob-

harnóir Cheanada don Fhicsean 2011.
I measc an 42 údair a bhfuil saothair

aistrithe leo san áireamh tá siad seo a
leanas: Haruki Murakami (An
tSeapáin) Jean Echenoz (An Fhrainc),
Umberto Eco (An Iodáil), Roy Jacob-
sen (An Iorua) agus Ingo Schulze (An
Ghearmáin).     

Is é an leabhar is minice a ainmníodh
The Sense of an Ending le Julian
Barnes, a fuair cúig cinn déag d’ainm-
niúcháin ó leabharlanna san Astráil, sa
Bheilg, i gCeanada, sa Chróit, i
bPoblacht na Seice, sa Ghearmáin, sa
Ghréig, in Éirinn, san Ísiltír, sa Ríocht
Aontaithe agus sna Stáit Aontaithe. I
measc na saothar eile ar ainmnigh níos
mó ná leabharlann amháin iad tá The
Sisters Brothers leis an scríbhneoir
Patrick de Witt ó Cheanada, agus dhá
úrscéal Mheiriceánacha ó údair nua,
The Art of Fielding le Chad Harbach,
agus The Tiger’s Wife le Téa Obreht.

Beidh an gearrliosta ar fáil don
phobal ón 9 Aibreán 2013 agus beidh
an tArd-Mhéara ag fógairt an bhuaite-
ora ar an 6 Meitheamh. 

Is féidir na sonraí iomlána a fheiceáil
ar www.impacdublinaward.ie.

Seolfaidh an t-aisteoir Linda Bhreath-
nach pictiúrleabhar álainn nua do
phaistí, scríofa ag a deirfiúr, Bridget,
agus foilsithe ag Futa Fata, Dé
Sathairn beag seo, 17 Samhain. Beidh

an seoladh ar siúl ag meán lae i Leabharlann na
Cathrach, Sráid San Aibhistín, i nGaillimh, agus
beidh fáilte roimh chách.

Is é ‘Ní mise a rinne é!’ an dara leabhar atá
foilsithe ag an údar Bridget Bhreathnach le
Futa Fata.  D’éirigh go han-mhaith lena céad
leabhar, ‘Lúlú agus an Oíche Ghlórach’. Bhí sé
ar an gcéad bhunleabhar de chuid Futa Fata a
díoladh thar lear.  

Aistríodh é go Sínis agus go Gaeilge na hAl-
ban.  

Is é Donough O’Malley a mhaisigh an leabhar
nua. Seo an dara huair aige siúd a bheith foil-
sithe ag Futa Fata chomh maith – mhaisigh sé
‘An Coileach Codlatach’ (Futa Fata 2011). 

Fuair Donough ard-mholadh agus aitheantas
suntasach de bharr a chuid oibre ar an leabhar
sin.  Roghnaíodh an leabhar don taispeántas
idirnáisiúnta White Ravens 2012 a seoladh ag
Aonach Leabhar Bhologna san Iodáil san ear-
rach agus foilsíodh íomhánna as in Images 36,
rogha scoth an mhaisithe a foilsítear go
bliantúil i bhfoirm leabhar.  

Scéal é ‘Ní mise a rinne é!’ faoi leaidín beag
darbh ainm Séimí.  Bíonn samhlaíocht Shéimí
ag obair go treán agus é ag cumadh cairde nua
dó féin!  Ach, nuair a tharlaíonn timpistí de
bharr na ‘gcairde’ seo, ní chreideann Mamaí
riamh Séimí nuair a deireann sé “Ní mise a
rinne é!”  

Tá fáilte roimh chách, idir óg agus aosta chun
an ócáid seo a cheiliúradh; is cinnte go mbeidh
neart spraoi agus craic ann do pháistí óga agus
a dtuismitheoirí.  Beidh Bridget agus Donough
ar an bhfód le leabhair a shíniú.   

An Bhéaltriail
Cuid 2 (Ar Lean) 

(iv)   Laethanta Saoire agus Taisteal

(a) Conas a chaitheann tú na laethanta saoire?
Cad iad na laethanta saoire atá i gceist agat, a dhuine uasail? Bhuel, ní bhíonn stró ar 
bith agam laethanta saoire na Nollag agus na Cásca a mheilt! I mbliana, chaith mé an 
Nollaig ar fad ag déanamh staidéir agus is baolach go mbeidh orm saoire na Cásca a 
chaitheamh ar an dóigh chéanna. Is aoibhinn liom laethanta saoire an tsamhraidh. 
Tugann siad deis dom m’anáil a tharraingt i gceart. An samhradh seo caite, chaith mé 
mí an Mheithimh ag obair in ollmhargadh Tesco. Bhí mé ag obair ansin go lár mhí Iúil. 
Chuaigh mé féin is mo mhuintir ar saoire ansin. Chuamar go dtí an Spáinn ar feadh trí 
seachtaine. Bhain mé an-taitneamh as an tsaoire sin.

(b) An bhfuil suim agat sa taisteal?
Tá, is dócha. Go dtí seo, bhí mé sa Spáinn, sa Fhrainc, san Iodáil agus sna Stáit 
Aontaithe. Bhí mé sna Stáit Aontaithe dhá bhliain ó shin. Chuamar go hOrlando i 
bhFlorida. Saoire iontach a bhí inti. Ba bhreá liom post a fháil i bhFlorida nuair a 
fhágfaidh mé an scoil, dá bhféadfainn é in aon chor.

(v) Ceol
(a) An dtaitníonn an ceol leat?

Is breá liom ceol. Is oth liom a rá, áfach, nach bhfuil or mo chumas uirlis cheoil a 
sheinm. Níl nóta ceoil i mo chloigeann, dáiríre. Is geall le préachán mé!

(b) Cén sórt ceoil a thaitníonn leat?
Gach saghas ceoil, dáiríre. D’éistfinn le ceol ó dhubh go dubh dá bhféadfainn. Ar 
ndóigh, bíonn mo thuismitheoirí ag faire orm agus dá bhfaighidís an deis bhrisfidís mo 
sheinnteoir CDanna agus bheadh mo iPod caite sa tine acu! Is breá liom popcheol, 
leithéidí U2, Beyoncé, Snow Patrol, Britney Spears, Na Coronas agus thar éinne eile dar 
mhair riamh, The Beatles. Ceapaim gurb iad The Beatles an grúpa ceoil is fearr a chan 
amhrán riamh. Bhí siad níos fear ná The Rolling Stones fiú. 

(vi) Cad ba mhaith leat a dhéanamh nuair a fhágfaidh tú an scoil?
Níl m’aigne déanta suas i gceart agam fós ach dá bhféadfainn é in aon chor ba mhaith 
liom bheith i m’aeróstach. Dúirt mé leat ar ball beag go raibh suim mhór agam sa 
taisteal. Bhuel, ba bhreá liom post a fháil le TransAmerican Airlines – an comhlacht a 
théann ó Nua Eabhrac go Miami – agus cur fúm áit éigin i bhFlorida. Nó bheinn sásta 
post a fháil le Ryanair nó le hAer Lingus dá dteipfeadh orm post a fháil le 
TransAmerican Airlines. Níor mhaith liom post a fháil in oifig agus níl sé i gceist agam 
dul go dtí coláiste tríú leibhéal.

Gairmeacha beatha eile: Cuntasóir, dochtúir, múinteoir, ailtire, iriseoir, altra, garda, píolóta, meic-
neoir, aisteoir, craoltóir, mainicín, bainisteoir óstáin, rúnaí oifige, dlíodóir, ríomhchláraitheoir, srl.

Ábhair bhreise

(vii) Éadaí agus Faisean

(a) An bhfuil suim agat i gcúrsaí faisin?
(b) Cad iad na héadaí a thaitníonn leat?
(c) An gceannaíonn tú a lán éadaí?
(d) An bhfuil tionchar ag cúrsaí faisin ar an aos óg, dar leat?
(e) Cad a cheapann tú faoi na héadaí nua-aimseartha?
(f) An gcuirtear brú rómhór ar dhaoine óga ‘a bheith san fhaisean’ sa lá atá inniu ann, dar leat?
(g) Cad a cheapann tú faoi éide scoile?

(viii) Déagóirí an lae inniu

(a) An bhfuil saol deas ag déagóirí an lae inniu, dar leat?
(b) Cad iad na fadhbanna is mó a bhíonn ag daoine óga?
(c) Cad a cheapann tú faoi fhadhb na ndrugaí?
(d) An bhfuil aon réiteach ar fhadhb na dífhostaíochta?
(e) An dtéann mórán daoine óga ar imirce ó Éirinn fós, meas tú?
(f) An gceapann tú go bhfuil saol níos fearr ag aos óg an lae inniu ná mar a bhí ag a 

dtuismitheoirí?

(ix) Na Meáin Chumarsáide

(a) An bhfuil tionchar mór ag na meáin chumarsáide ar an óige, meas tú? Cén fáth?
(b) Cén tuairim atá agat faoi na meáin chumarsáide sa tír seo?
(c) An gcaitheann daoine óga an iomarca ama ag breathnú ar an teilifís, meas tú?
(d) Cén tuairim atá agat faoi TG4? An gceapann tú gur áis mhaith í do dhaoine óga?
(e) Cad iad na cláir ar TG4 a thaitníonn leat?
(f) An éisteann tú riamh le Raidió na Gaeltachta?
(g) An léann tú nuachtáin/irisí Gaeilge ar nós ‘Gaelscéal’, agus ‘Comhar’, srl?
(h) An dea-thionchar nó drochthionchar a bhíonn ag na meáin chumarsáide ar aigne na 

n-óg, dar leat?

(x)    An Timpeallacht/An tSláinte

(a) Cad a cheapann tú faoin timpeallacht sa tír seo?
(b) Cad í an bhagairt is mó atá ann don timpeallacht, meas tú?
(c) Cad iad na tuairimí atá agat i dtaobh thruailliú na timpeallachta?
(d) An bhfuil go leor á dhéanamh againn chun an timpeallacht a chaomhnú?
(e) An dtugann daoine óga aire mhaith dá sláinte, meas tú?
(f) An gceapann tú go gcuirtear go leor béime ar shláinte na n-óg sna scoileanna?

(xi)  Cúrsaí Sóisialta
(a) Cad a cheapann tú faoi fhadhb na bochtaineachta sa tír seo?
(b) Cad é do mheas ar an nGorta sa Tríú Domhan – in Uganda, sa tSúdáin, sa Nígír, sa 

tSaimbia, sa Bhotsuáin agus in áiteanna eile?
(c) An bhfuil go leor á dhéanamh againn ar son na seandaoine in Éirinn?
(d) Cad é do mheas ar cheist na dteifeach (the refugee issue)?
(e) An gceapann tú go bhfuil ciníochas (racism) á chleachtadh againn anseo in Éirinn?
(f) Cad faoi na fadhbanna eile atá againn – an t-alcólachas, an foréigean, an choiriúlacht 

(crime) agus loitiméireacht (vandalism), bulaíocht srl ?

(xii)  Cúrsaí Polaitíochta

(a) An bhfuil suim agat i gcúrsaí polaitíochta?
(b) Cad é do mheas ar an Rialtas atá againn faoi láthair?
(c) Cad faoin Tuaisceart? Cad é do mheas ar phróiseas na síochána?
(d) An gceapann tú gur Uachtarán maith é Micheál D. Ó hUiginn?
(e) Cad é do mheas ar an gCiste Airgeadaíochta Idirnáisiúnta (IMF)?
(f) An bhfuil aon tuairimí agat maidir leis an gcúlú eacnamaíochta?
(g) An fadhb mhór í fadhb na dífhostaíochta, dar leat?
(h) An bhfuil réiteach ar bith ar an bhfadhb seo, meas tú?
(i) Cad a cheapann tú faoin imirce?
(j) An bhfuil aon suim agat i gcúrsaí polaitíochta i dtíortha eile?
(k) An bhfuil tú dóchasach go dtiocfaidh feabhas ar chúrsaí i gceann cúpla bliain?
(l) An gcuireann tú suim i dtoghchán na huachtaránachta i Meiriceá?

(xiii)  An Ghaeilge agus An Ghaeltacht

(a) Cad é do mheas ar an nGaeilge mar theanga?
(b) Cad iad na moltaí a bheadh agat maidir leis an nGaeilge i gcúrsaí oideachais?
(c) An bhfuil go leor á dhéanamh ag an Rialtas ar son na Gaeilge, dar leat?
(d) An raibh tú riamh sa Ghaeltacht? Ar thaitin sé leat?
(e) Cad a cheapann tú faoi thodhchaí na Gaeltachta ?
(f) An bhfuil aon eolas agat i dtaobh ‘An Straitéis 20 Bliain don nGaeilge 2010 – 2030?

is féidir íoc as síntiúis go sábhailte trí PayPal ag http://www.oideachas.gaelsceal.ie/sintiuis/ 
nó is féidir leat foirm shíntiúis a íoslódáil ag www.oideachas.gaelsceal.ie agus www.gaelsceal.ie.  

An Cúrsa Ainmnithe Próis:        An Gnáthrud le Déirdre Ní Ghrianna

“Is gearrscéal dorcha, foréigneach, fuilteach é an gearrscéal ‘An Gnáthrud.”
An ráiteas sin a phlé.

Aontaím go huile is go hiomlán leis an ráiteas thuas. Ráiteas fíor atá ann, dar liom. Tá an chéad
chuid den scéal suite i dteach tábhairne i mBéal Feirste. Oíche Dé hAoine atá ann agus tá Jimmy
ag bualadh lena chairde le haghaidh pionta. Ní bheadh sé ann in aon chor murach gur chuir a
bhean chéile, Sarah, brú air dul amach agus bualadh lena chairde. B’fhearr go mór le Jimmy a
bheith sa bhaile ina teannta agus i dteannta a bpáistí. Mhothaigh sé ciontach gan a bheith sa
bhaile ag cabhrú le Sarah aire a thabhairt do na páistí. Níor thuig sé in aon chor cad chuige nach
raibh na fir eile sa teach tábhairne ag iarraidh dul abhaile cosúil leis.

Nuair a d’fhág sé an teach tábhairne d’athraigh atmaisféar an scéil. Bhí sé dorcha agus fuar. Nuair
a chuaigh sé isteach sa bhialann Shíneach, an Jasmine Palace, bhí grúpa déagóirí istigh ann agus
iad ar meisce. Braithimid go bhfuil teannas san aer agus go bhféadfadh troid tarlúint. Ach ní
raibh Jimmy ag lorg troda agus thug sé cúpla pingin airgid do dhuine de na fir óga seo. Bhain na
déagóirí úsáid as caint shalach, ghránna, ghnéasach agus iad ag labhairt lena chéile.

Nuair a d’fhág Jimmy an Jasmine Palace thug sé faoi deara
go raibh sé éirithe an-fhuar. Chuir sé an mála bia laistigh
dá chasóg chun é a choinneáil te. Ach ansin gan choinne
scaoileadh urchar leis as carr gan solas a bhí ag dul thar
bráid. Baineadh leath an chloiginn de Jimmy agus thit sé
fuar marbh ar thaobh na sráide. Bhí fuil a chinn ag
úscadh as agus ag meascadh leis an mbia te a bhí díreach
ceannaithe aige.

Ar an ábhar sin, is fíor a rá gur gearrscéal dorcha, fuil-
teach, foréigneach é an scéal seo.  

A Thig Ná Tit Orm le Maidhc Dainín Ó Sé

“Tugann Maidhc Dainín cuntas an-taitneamhach sa chuid tosaigh den leabhar seo ar shaol
buachalla óig ag éirí aníos sa Ghaeltacht sna daichidí agus sna caogaidí.”
É sin a phlé.

Níl amhras ar bith ach go dtugann an t-údar cur síos fíorthaitneamhach dúinn ar shaol an
bhuachalla óig sa Ghaeltacht lena linn féin. Is é an rud is taitneamhaí a bhaineann leis an údar ná
go bhfuil féith an ghrinn go láidir ann agus gur féidir leis an taobh greannmhar den scéal a fhe-
iceáil – fiú amháin nuair a bhíonn rudaí ag dul ina choinne.

Insíonn Maidhc dúinn faoi na cluichí caide a bhíodh ag na buachaillí i gclós na bunscoile. Ní
bhíodh réiteoir ar bith acu agus bhíodh gach duine acu ar thóir na caide le chéile. Mura mbeadh
duine tapa go leor ag scaradh leis an liathróid bheadh fiche duine bailithe timpeall air de gheit!
Bhíodh na buachaillí ag scríobadh a chéile ag iarraidh breith ar an liathróid! 

Caitheamh aimsire eile a bhíodh ag na buachaillí ná iascach na mbradán. Chonaic Maidhc a
athair féin lá ag breith ar bhradán lena láimh! Tá na rudaí seo a bhíodh á ndéanamh ag na
buachaillí an-suimiúil ar fad.

Bhí an-dúil ag buachaillí óga ar thobac agus toitíní. Ní raibh tú i d’fhear go dtí go raibh feaig sáite
isteach i do bhéal agat! Bhí sé féin dhá bhliain déag d’aois nuair a bhlais sé a chéad toitín. Nuair a

bhí an t-údar ag freastal ar cheardscoil an Daingin ba nós leis féin agus leis na buachaillí eile
cuairt a thabhairt ar shiopa an ghréasaí chun Woodbines a chaitheamh. 

Tugann Maidhc Dainín cur síos an-suimiúil dúinn ar an gcraic a bhíodh ag buachaillí na háite
nuair a bhíodh na cúrsaí samhraidh Gaeilge ar siúl – á ngléasadh féin faoi rún  do na céilithe, ag
spochadh as a chéile ag doras an halla agus sa leithreas, ag iomaíocht le chéile agus iad sa tóir ar
na cailíní taobh istigh den halla rince, ag suirí leis na cailíní taobh thiar den chlaí i ndiaidh an
chéilí, ag iaraidh dallamullóg a chur ar na múinteoirí.

Is fíor a rá, mar sin, go dtugann Maidhc Dainín cuntas an-taitneamhach sa chuid tosaigh den
leabhar seo ar shaol buachalla óig ag éirí aníos sa Ghaeltacht sna daichidí agus sna caogaidí.

GLUAIS
ciontach – guilty
teannas – tension

casóg – coat
cloigeann – skull
fuilteach – bloody

foreigneach – violent

Páipéar 2 / Litríocht Bhreise              
40 marc

Gaeilge – Teastas Sóisearach 2013 Le Mícheál Ó Ruairc

Páipéar 1 / Roinn IV                
Ceapadóireacht - 50 marc

Páipéar 2 / Roinn II                
Filíocht - 30 marc

Ceist 3                   C.    Díospóireacht/Óráid
Iarradh ort alt a scríobh d’iris na scoile faoi shaoire a bhí agat an samhradh seo caite.

Scríobh an t-alt a chuirfeá chuig eagarthóir iris na scoile.

An samhradh seo caite bhí an tsaoire is fearr a bhí riamh agam. Chuaigh mé féin agus mo mhuin-
tir ar saoire go dtí an Fhrainc. Chuamar go Páras ar dtús agus d’fhanamar in óstán i lár na
cathrach. Ba í seo an chéad uair domsa a bheith i bPáras. An chéad rud a rinneamar ná go
ndeachamar amach le haghaidh béile. Ansin thugamar cuairt ar an Louvre. Theastaigh ó mo
dhaid an Mona Lisa le Leonardo da Vinci a fheiceáil. Chaitheamar dhá uair a’ chloig sa Louvre
agus bhí orainn daid a tharraingt amach an doras faoi dheireadh!

An lá ina dhiaidh sin thugamar cuairt ar gach áit cháiliúil sa chathair! Thugamar cuairt ar an Tour
Eiffel, ar Ardeaglais Notre Dame, ar an Arc De Triomphe, ar an Place De Lá Concorde agus fiú
amháin ar an Moulin Rouge ag a naoi a chlog san oíche! Ní gá dom a rá go rabhamar tuirseach
traochta an oíche sin agus níor éiríomar an mhaidin dar gcionn go dtí meánlae.

Chuamar go dtí Palás Versailles ar an Satharn ar an mbus. Áit
iontach, dhraíochtúil í an áit sin. Chaitheamar an lá ar fad ag
siúl timpeall na háite agus bhíomar go léir faoi gheasa ag an
stair agus ag an ailtireacht álainn a ghabhann leis an áit. Bhí
béile blasta againn istigh sa bhialann mhór istigh sa phálás
agus cheannaíomar neart bronntanas dár gcairde freisin.
D’fhilleamar ar Pháras an oíche sin. Chaitheamar an Domh-
nach ag spaisteoireacht faoin gcathair.

Thángamar abhaile ar an Luan. Bhí uaigneas orm Páras
a fhágáil de bharr gur bhain mé an méid sin
pléisiúr as seachtain a chaitheamh ann. Níl aon
chathair eile ar domhan inchurtha le Páras. dar
liom. D’fhéadfá bliain iomlán a chaitheamh
ann agus fós ní bheadh gach rud iontach sa
chathair feicthe agat. Saoire den scoth
ba ea í. Beidh cuimhne agam
uirthi go deo. Ba í sin an
tsaoire ab fhearr a bhí
agam riamh agus tá sé i
gceist agam filleadh ar
Pháras arís an
samhradh seo
chugainn.

Ceist 1.     Léigh an dá dhán thíos agus freagair trí cinn de na ceisteanna a ghabhann leo.

Cill Chais
Cad a dhéanfaimid feasta gan adhmad?
Tá deireadh na gcoillte ar lár,
Níl trácht ar Chill Chais ná a teaghlach,
‘S ní chluinfear a cling go brách.
An áit úd ina gcónaíodh an dea-bhean
Fuair gradam is meidhir thar mhná,
Bhíodh iarlaí ag tarraingt thar toinn ann,
‘S an tAifreann binn á rá.

Ní chluinim fuaim lachan ná gé ann,
Ná iolar ag éamh cois cuain,
Ná fiú na beacha chun saothair 
Thabharfadh mil agus céir don slua.
Níl ceol binn milis na n-éan ann
Le hamharc an lae ‘dhul uainn,
Bhíodh cuaichín i mbarra na ngéag ann,
Ós í chuirfeadh an saol chun suain.

Aoibhinn Bheith i mBinn Éadair
Aoibhinn bheith i mBinn Éadair,
fírbhinn bheith ós a bánmhuir,
cnoc lánmhar longmhar líonmhar,
beann fhíonmhar fhonnmhar ághmhar.

Beann i mbíodh Fionn is Fianna,
beann i mbíodh cuirn is cuacha,
beann i rug ua Duinn dána
lá Gráinne de rinn ruaga.

Beann is áille ós úir Éireann,
glébheann ós farraige fhaoileann,
a tréigean is céim cráidh liom,
Beann álainn Éadair aoibhinn.

Ceisteanna (iad ar cómharc)

A (Buntuiscint)

(i) Luaigh dhá phointe eolais atá déanta ag an bhfile i véarsa 1 nó i véarsa 2 den dán Cill 
Chais.

(ii) Déan cur síos gairid i d’fhocail féin ar an bpictiúr a chuirtear os ar gcomhair sa chéad 
véarsa den dán Aoibhinn Bheith i mBeann Éadair

(iii) (a) Cén scéal cáiliúil béaloidis a bhfuil tagairt déanta ag an bhfile dó i vearsa 2 den dán 
céanna?
(b) Cad chuige, dar leat, go bhfuil brón ar an bhfile i véarsa 3 den dán céanna?

B (Léirthuiscint Ghinearálta)

(i) Cad é an mothúchán is láidre, dar leat, atá léirithe sa dán Cill Chais? Conas a chuireann 
an file an mothúchán sin os ár gcomhair?

(ii) Déan cur síos gairid ar chosúlacht amháin agus ar dhifríocht amháin atá idir an dá 
dhán.

(iii) I gcás dáin amháin den dá dhán seo, tabhair cuntas gairid ar an tábhacht a bhaineann 
leis an dúlra ann. (Is leor dhá phointe eolais a lua.)

GLUAIS
faoi gheasa – faoi dhraíocht

ailtireacht – architecture
inchurtha le – chomh maith le

GLUAIS
cling – clog

iolar – éan mór seilge
ag éamh – ag glaoch

GLUAIS
bánmhuir – farraige bhán

beann – barr géar cnoich nó faille
cuirn is cuacha – cupáin óil

ua Duinn – Diarmaid Ó Duibhne
Gráinne – iníon Chormaic mhic

Airt
de rinn ruaga – agus iad ag teit-

headh roimh a naimhde
ós – os (os cionn)

úir – talamh
glébheann – bean geal

céim cráidh – rud brónach

Sraith Pictiúr 7 – Obair Dheonach

Tá an scéal thíos san ord mícheart. Ag obair i mbeirteanna cuirigí
eachtraí an scéil san ord ceart. Níl ach cúpla nóiméad agaibh! 
M.sh A = pictiúr 2 

A. An Aoine ina dhiaidh sin chuaigh an bheirt acu go dtí an
ollmhargadh áitiúil tar éis na scoile.  I dtosach báire labhair siad
leis an mbainisteoir. Thug sé neart comhairle dóibh maidir leis
an obair mar shampla – dúirt sé leo ‘cuidígí leis na custaiméirí,
fágaigí na boscaí bailiúcháin in aice libh. Anuas air sin mhe-
abhraigh an bainisteoir dóibh gur chóir a bheith béasach, deas,
néata agus fáiltiúil i gcónaí leis na custaiméirí. Freisin, mhol sé
dóibh gan airgead a iarraidh ar an custaiméirí. Dearfainn gur
buachaillí deasa a bhí iontu mar d’éist siad go measúil le
comhairle an bhainisteora. 

B. Tá an chosúlacht ar an scéal go raibh fógraí rialta ar an
idirchum sa siopa faoin mbailiúchán. Is léir ón bpictiúr go raibh
na buachaillí an-chabharach agus béasach go deo. Chabhraigh
siad leis na custaiméirí a gcuid earraí go léir a phacáil. Cea-
paim go raibh na custaiméirí an-sásta leis an gcúnamh. 

C. Cúpla seachtain ina dhiaidh sin, ar an Luan an dara lá de mhí Dheireadh Fómhair tháinig
bean ó Chlann Síomóin chun na scoile. Eagraíodh tionól speisialta an mhaidin sin chun an
seic a thabhair di. Labhair an príomhoide faoi obair Chlann Síomóin agus an méid airgid a
bhí bailithe ag lucht na scoile. Labhair sé go sonrach faoi iarracht na mbuachaillí. Is léir go
raibh an príomhoide an-bhródúil as an méid mór airgid a bhí bailithe ag na buachaillí
laistigh de cheithre huaire. Bhí an bhean an-bhuíoch do gach duine a bhailigh airgead. D’i-
nis sí don slua a bhí sa halla an mhaidin sin go mbeadh ar chumas an charthanacht bia,
fothain agus seirbhísí eile a cheannach leis an airgead a bailíodh.  

D. Gnáthla scoile a bhí ann. Thug Máirtín agus Seán fógra suimiúil faoi deara ar chlár na
bhfógraí. Bhí oibrithe deonacha agus cabhair bhreise ag teastáil ón eagraíocht charthanach-
ta Chlann Síomóin. Tá sé soiléir go raibh suim ag na buachaillí ann. Labhair siad faoi ar
feadh tamaill agus shocraigh siad siad gur mhaith leo triail a bhaint as. 

E. Ag a hocht a chlog, chuaigh na buachaillí chuig oifig an bhainisteora . Déarfainn go raibh
siad tuirseach traochta faoin am seo.  Bhí cuma an-sásta go deo ar an mbainisteoir. Dúirt sé
leis na buachaillí gur éirigh go hiontach leo leis an mbailiúchán.  Creid é nó ná creid d’éirigh
leo dhá chéad caoga euro a bhailiú. Dearfainn go raibh iontas agus áthas ar na buachaillí
faoin méid airgid a bhailigh siad. Bhí an bainsiteoir chomh sásta leo go ndúirt sé go mbeadh
post páirtaimseartha san ollmhargadh dóibh dá mbeadh fonn oibre orthu ag an deireadh
seachtaine.

F. An Luan dar gcion, chuaigh siad chun cainte leis an bPríomhoide faoin obair dheonach.
D’iarr siad ar an bpríomhoide céard a bheadh i gceist leis an obair dheonach. Mhínigh an
príomhoide an scéal dóibh.  Pacáil málaí san ollmhargadh áitiúil ar an Aoine idir a ceathair
agus a hocht a chlog a bheadh i gceist. Bhí suim ag na buachaillí é a dhéanamh.

A = B= C= D= E= F=

Tasc beag: Léigh an scéal ó thús go deireadh san
ord ceart anois agus déan liosta den fhoclóir is
tábhachtaí sa tsraith seo, pictiúr ar phictiúr.

GLUAIS
eagraíocht 

charthanachta: charitable
organistion 

iontas: surprise 
bródúil: proud 

fógraí rialta: regular
notices

fothain: shelter
fonn oibre: deisre to work

Pictiúr 1 Pictiúr 2

Pictiúr 3 Pictiúr 4

Pictiúr 5 Pictiúr 6

OSSP - Foinsí ailtéarnacha fuinnimh 

OSPS - Ag glacadh suaimhnis

GLUAIS
ag glacadh 

suaimhnis – relaxing
galar meabhrach agus
fisiceach – mental and

physical illness
scíth – rest

anailís – analysis
gníomhaíochtaí – 

activities

Maireann muid i sochaí a bhfuil leibhéal ard
struis ann. Tá sé tábhachtach go nglacfadh
muid suaimhneas. Léiríonn taighde go bhfuil
ceangal láidir idir strus agus sláinte. Mura dtó-
gann tú scíth cheart is féidir leis strus a
chruthú. Is féidir le strus galar meabhrach agus
fisiceach a tharraingt. Caithfidh muid bain-
istíocht a dhéanamh ar ár saol ionas go mbeidh
muid in ann méid ceart suaimhnis a ghlacadh.
Tá bealaí éagsúla ag daoine éagsúla chun
suaimhneas a ghlacadh, mar sin ba cheart duit
a theacht ar bhealach a oibríonn duitse chun
scíth a ghlacadh. Samplaí de rudaí is féidir a
dhéanamh chun suaimhneas a ghlacadh ná
siúl, iascaireacht, damhsa, léamh nó féachaint
ar an teilifís.

Déan anailís ar do chuid ama
Ba cheart anailís a dhéanamh ar cé mhéad ama
a chaitheann tú ag déanamh gníomhaíochtaí
difriúla gach seachtain. Tá an chairt hall
úsáideach chun tomhais a dhéanamh ar an am
a chaitheann tú ag déanamh gníomhaíochtaí
éagsúla.

Obair sa rang
Déan cairt den am a chaitheann tú ag
déanamh gníomhaíochtaí faoi leith i rith na
seachtaine agus an deireadh seachtaine. Níl
gá go mbeadh 24 uair an chloig san áireamh
sa chairt ama. Níl gá gníomhaíochtaí cosúil
le taisteal agus ithe a chur san áireamh. Tab-
harfaidh cairt cosúil leis seo cúnamh duit
anailís a dhéanamh ar cé mhéad ama a
chaitheann tú ag obair agus ag tógáil scíthe.

Plé sa
Rang :
Roinn leis
an rang na
bealaí is
deise leat
chun scíth a
ligean.

Tagann an chuid is mó dár bhfuin-
neamh ó bhreoslaí iontaise. Samplaí
de bhreoslaí iontaise is ea gual agus
móin. Scaoileann na foinsí fuinnimh
seo cuid mhór gáis cheaptha teasa
amach san atmaisféar. Tá foinsí eile
fuinnimh ann atá in-athnuaite agus
neamhdhíobhálach don chomhshaol.
Níl na héifeachtaí céanna truaillithe ag
baint leis na foinsí in-athnuaite a
leanas. 

Cumhacht Hidrileictreach
Tá cumhacht uisce in ann a bheith
fíorchumhachtach. Is féidir le huisce ó
thonnta na farraige agus ó dhambaí
tuirbín a chasadh agus leictreachas a
ghiniúint. 

Cumhacht Ghaoithe
Tá ardmheas ag comhshaolaithe ar
chumhacht na gaoithe. Cuirtear gaoth
trí thuirbíní móra agus déantar leic-
treachas a ghiniúint. Soláthraíonn
feirmeacha gaoithe leictreachas do
theaghlaigh agus do ghnólachtaí.

Cumhacht na Gréine
Baintear úsáid as fuinneamh na gréine
chun leictreachas a ghiniúint. Tá sé ar
cheann de na foinsí fuinnimh in-ath-
nuaite is mó atá in úsáid. Tá painéil
ghréine ag éirí níos éifeachtaí i gcónaí
agus is féidir úsáid a bhaint astu i níos
mó áiteanna ná riamh.

Fuinneamh Geoiteirmeach
Tagann fuinneamh geoiteirmeach ón
domhan féin. Is féidir an teas seo a
cheapadh mar ghal nó mar uisce te.
Úsáidtear an teas seo chun foirgnimh
a théamh nó leictreachas a ghiniúint.

Is foinse fuinnimh in-athnuaite é mar
go mbíonn teas á tháirgeadh taobh
istigh den domhan féin. Déantar fuin-
neamh geoiteirmeach i gcroí an
domhain.

Prótacal Kyoto
Rinneadh idirbheartú ar Phrótacal
Kyoto i mí na Nollag 1997. Is éard atá i
bPrótacal Kyoto comhaontú idir
tíortha chun laghdú a dhéanamh ar an
méid gás ceaptha teasa a tháirgeann
siad. Deirtear sa Phrótacal go gcaith-
fidh tíortha an domhain glacadh le
freagracht as gáis cheaptha teasa a
laghdú. Tá an Prótacal faofa ag an
gcuid is mó de thíortha an domhain.
Caithfidh na Stáit Aontaithe é a
fhaomhadh go fóill. D’fhaomh Éire
Prótacal Kyoto in 2002. Tá tíortha ag
déanamh iarrachta na gáis cheaptha
teasa a laghdú ar dhóigheanna
éagsúla: úsáid breoslaí iontaise a
laghdú, bealaí ailtéarnacha chun fuin-
neamh a tháirgeadh a úsáid, crainn a
chur ar fud an domhain chun an t-aer
a choinneáil glan ó gháis cheaptha
teasa.

Cruinniú Mullaigh na Cruinne i
gCóbanhávan
I mí na Nollag 2009, tháinig ceannairí
as gach cearn den domhan le chéile
chun cúrsaí a bhaineann le hathrú
aeráide a phlé i gCóbanhávan sa Dan-
mhairg. Tar éis go leor plé, rinne siad
dréacht de Chomhaontú Chóbanhá-
van. Aithnítear sa doiciméad seo gur
fadhb leanúnach é an t-athrú aeráide
agus go gcaithfear iarracht a
dhéanamh ardú teochta a choinneáil
faoi 2 chéim. Tá painéil ghréine ag éirí níos éifeachtaí i gcónaí.

Nua an tseachtain seo ag
www.oideachas.gaelsceal.ie
Nua ar líne an tseachtain seo
• Freisin féach ar fhíseán faoi príomhphointí na nótaí OSSP agus OSPS atá sa 

nuachtán an tseachtain seo.  
• Podchraoltaí bunaithe ar na sraitheanna pictiúr le Comhar na Múinteoirí Gaeilge
• Podchraoltaí bunaithe ar an mbéaltriail 

Tá an t-ábhar seo leanas le fáil ar an suíomh:
• Ábhar tacaíochta do béaltrialacha na hArdteiste agus an Teastas Shóisearaigh
• Ábhar cluastuisceana
• Ábhar léamhthuisceana
• Ábhar teagaisc bunaithe ar na míreanna idirlín “Na Rúin” agus Údar 
• Ábhar tacaíocht d’fhoghlaim na gramadaí
• Ábhar físe agus scríofa bunaithe ar théamaí churaclaim an OSSP agus OSPS.

Tá éagsúlacht mhór ag baint le cathair na Gail-
limhe; tá dhá phictiúrlann ann, ceithre amhar-
clann agus réimse mór siopaí,  aiseanna do mhic
léinn agus go leor bialanna. Is buntáiste mór é
go bhfuil deiseanna maithe ann do mhic léinn
chun taithí oibre nó intéirneachtaí a fháil, rud
atá mar chuid de go leor cúrsaí tríú leibhéal
anois. Bíonn an-chuid féilte cultúrtha ar siúl sa
chathair freisin, mar shampla, Féile Snagcheoil i
mí Feabhra, an Fhéile Litríochta um Cháisc agus
Feile Ealaíne na Gaillimhe i mí Iúil. 

Institiúid Teicneolaíochta na Gaillimhe
Tá an príomhchampas oideachais in Institiúid
Teicneolaíochta na Gaillimhe, suite ar Bhóthar
Bhaile Átha Cliath i nGaillimh. Tá an dara cam-
pas i nGaillimh lonnaithe ag Cluain Mhuire ar
Bhóthar Mhuine Mheá. Chomh maith leis sin, tá
campas acu i gCaisleán an Bharraigh, i Leitir
Fraic agus ar an gCreagán. 

Faigheann mic léinn a théann chuig Institiúid
Teicneolaíochta na Gaillimhe cúnamh maith
chun socrú síos sa chéad bhliain den chúrsa a
roghnaíonn siad mar bíonn seisiúin foghlama
piarthreoraithe (PASS) a reáchtáileann ceannairí
mac léinn ó na blianta sinsearachta. Is éard atá i
gceist le PASS ná scéim seisiún staidéir ar feadh
uair an chloig gach seachtain. Tugann siad
tacaíocht trasbhliana idir mhic léinn atá ar an
gclár céanna agus spreagann sé mic léinn na
chéad bliana chun tacaíocht a thabhairt dá
chéile agus faigheann siad tacaíocht freisin ó

mhic léinn ó bliain 2, 3 agus 4 den chúrsa atá
siad a staidéar.  An aidhm atá leis seo ná scilean-
na neamhspleácha foghlama agus staidéir a
fhorbairt, dul i bhfeidhm níos éasca ar riach-
tanais an chúrsa atá siad a staidéar agus
ullmhúchán níos éifeachtaí a dhéanamh i
gcomhair scrúdaithe. Chomh maith leis sin,
bíonn deis acu rudaí tábhachtacha a phlé, ar nós
an campas féin agus na bealaí is easca dul tim-
peall air, an Leabharlann a aimsiú, cén chaoi le
nótaí leachtaí a thógáil síos agus teicneolaíocht
a úsáid, agus cleachtadh ar láithreoireachtaí mar
gur páirt thábhachtach den oideachas tríú leib-
héal go mbeadh mic léinn in ann cur i láthair a
dhéanamh. Tá modúil eile foghlama atá éigean-
tach do gach mac léinn atá sa chéad bliain ar a
dtugtar L2L (Learning to Learn), foghlaim conas
foghlaim. Cludaíonn sé topaicí ar nós céard é
foghlaim ag tríú leibhéal agus céard iad na frea-
grachtaí atá ag mic léinn iad féin, stíleanna fogh-
lama a thuiscint, pleananna forbartha pearsan-
ta, bainistiú ama, grúpobair agus scileanna
foirne, scileanna réiteach fadhbanna agus rl.

Bunriachtanas Iontrála ag Institiúid Teicneo-
laíochta na Gaillimhe
Is iad na bunriachtanas iontrála atá ag teastáil
má tú suim agat cúrsa a dhéanamh ag leibhéal 6
(dhá bhliain) nó 7 (trí bliana) ná pas i 5 ábhar
agus na hábhar Gaeilge, nó Béarla agus Mata a
bheith san áireamh. Le haghaidh leibhéal 8 (4
bliana) tá pas i 6 ábhar agus Gaeilge nó Béarla

agus Mata ag teastáil. Ní mhór go mbeadh C3 nó
níos airde agat in dhá pháipéar ardleibhéil.
Chomh maith leis sin, tá riachtanais bhreise ag
teastáil do chuid de na cursaí eolaíochta,
altraíocht agus ealaíne. Mar is gnách, is ar
thorthaí na hArdteiste amháin a dhéantar
tairiscintí tríd an CAO ach amháin cúrsaí teoran-
ta.  Má tá suim ag scoláire cúrsa Ealaíne &
Deartha a dhéanamh ní mhór go mbeadh port-
fóilió a bhaineann leis déanta acu agus déantar
measúnú air i mí Márta/Aibreán.

Mic Léinn le Míchumais
Cuireann an coláiste bealach forlíonach
rochtana ar fáil do mhic léinn atá faoi míchu-
mas. Ní mhór teagmháil a dhéanamh go díreach
leis an gColáiste.

Seiceáil Gardaí  
Tá roinnt cúrsaí staidéir ina mbíonn ar mhic
léinn socrúcháin a dhéanamh le
gníomhaireachtaí seachtracha a chuirfidh i
dteagmhail iad le paistí agus le daoine fásta
leochaileachta, agus chun cosaint an phobal a
chinntiú agus chun seasamh le hiontaobh agus
le muinín an phobail tá an Institiúid Teicneo-
laíochta tiomanta d’fhéachaint chuige nach
ligfear ach d’iarratasóirí oiriúnacha tabhairt faoi
na cláir sin.

Scoláireachtaí    
Tá Scéim Speisialta Éachtaí Spóirt agus

Cultúrtha (SSCA) agus Clár Rochtana
Scoláireachta ag an gColáiste. Tá an SSCA dírithe
ar mhic léinn a bhfuil eachtaí spóirt nó cultúir
bainte amach acu. Roghnófar na hiarratasóirí de
réir eachtaí spóirt/cultúir agus feidhmíochta
acadúla.

Clár Rochtana Scoláireachta 
Cuirfear deich scoláireacht €5,000 ar fáil do
mhic léinn a bhfuil ioncam a
dtuismitheoir/caomhnóir faoin tairseach le
haghaidh na scéime don deontas tríú leibhéal.
Ní mhór go mbeadh pointí Ardteiste laistigh de
50 pointe don cúrsa roghnaithe agus go mbeadh
teistiméireacht acadúil acu. Cuirfear na hiar-
ratasóirí faoi agallamh freisin.

Scoláireachtaí Acadúla 
Tá naoi scoláireachta acadúil ar fáil, ceann
amháin i ngach ceann de na scoileanna gnó,
innealtóireacht, óstán, daonnachtaí agus
eolaíocht i gcampas na Gaillimhe. Tá ceann
amháin sa roinn ealaíne & deartha ag Cluain
Mhuire agus ceann amháin ag Campas
Chaisleán an Bharraigh agus Leitir Fraic.  Tá na
scoláireachtaí seo bunaithe ar na pointí ardteis-
timéireachta is airde i ngach scoil. Tá tuilleadh
eolais le fáil ar an suíomh idirlín www.gmit.ie
www.qualifax.ie

Patricia Uí Fhlaithearta
Comhairleoir Gairmthreorach

Éileamh mór ar Gaillimh i dtaobh Coláistí 3ú Leibhéal



NODA

TRASNA
1 Seasca nóiméad (4)
3 Scéal a dhéanfadh damáiste do chlú duine eile (7)
6 Cuirtear bainne anseo le bláthach a dhéanamh (8)
10 Gortaigh le claíomh (2)
11 Lofa (5)
12 Rí na n-éan (5)
14 Déanta as cipíní agus caonach, codlaíonn éin ann (4)
15 Foirgneamh paidreacha do mhanaigh fadó (4)
16 Urraim, ómós (4)
17 Abair, inis (4)
20 Faoi gheasa ag ghlór nó áilleacht duine eile (7)
24 Dlí nó reachtaíocht críochnaithe sa Dáil (4)
25 Peil, iománaíocht, dornálaíocht srl (5)
26 Leisciúil (5)
27 Uirlis ceoil a séideann tú tríd le port a chasadh (6)

SÍOS
2 Baile mór i gContae an Chláir (4)
4 Aimsir a chúisíonn deacracht do thiománaithe (3)
5 Mothúchán aiféala (5)
6 Fuinseog, beith, feá srl (5)
7 Neamhní, dada (4)
8 Leabhrán ina mbíonn uimhreacha gutháin mar 

shampla (7)
9 Modh taistil in aimsir na sean-Róimhe (6)
13 An pháirt a imríonn duine in eagraíocht nó dráma (3)
15 Príosúnach le linn cogaidh (4)
17 Rince (6)
18 Glic, eolach (6)
19 Dán, amhrán (4)
21 Miosúr talún (4)
22 Gníomh in aghaidh rud nach n-aontaíonn tú leis (5)
23 Inne, ball den chorp trína dtéann bia a itheann duine 

(5)

Crosfhocal  14.11.2012

Duais na seachtaine
Bronnfar dearbhán €20 
urraithe ag Cló Iar-Chonnacht 
ar bhuaiteoir na seachtaine.
Ní mór iarratais a bheith ar ais roimh 
19.11.2012 chuig: Crosfhocal, Gaelscéal, 
15 Sráid an Mhargaidh, Gaillimh.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
07.11.2012

Indreabhán, Conamara, Co. na Gaillimhe. Tel. +353-91-593307
www.cic.ie

Buaiteoir na Seachtaine seo: 
Conor Crump, 
7 Leas na Creige, 
Uachtar Ard, Co na Gaillimhe, 

An focal deireanach
Le Michelle Nic Gabhann

Dínit an Bhróin
“While Angels hang their heads in sorrow, I
embrace the time I’ve had with you.”

Fuaimníonn na focail i mo chluasa fós,
agus ní stopanna na deora a shileann mé,
mar aon le mo mhuintir uilig, fad is a iom-
praíonn buachaill mo dheirféar an chónra
bhídeach bhán, le crois óir, tríd an séipéal
agus an slua á leanúint.

Nuair a shroicheamar cill an tséipéil,
seinneadh curfá an amhráin go hard agus
goh soiléir… “I’m still here, these are post-
cards from heaven, giving me a chance to
say Goodbye.”

Tá lámh m’aintín ar mo ghualainn ach,
ní mhothaím í, táim gan bhrí ná anam.
Breathnaím thart agus feicim na haghaid-
heanna deoirfhluicha go léir ag féachaint i
dtreo an chairr dhuibh, ina bhfuil mo
dheirfiúr ina suí, lena bolg fós ataithe,
agus b’amhlaidh dom go raibh mé anseo
cheana. 

Agus muid ag tiomaint chun na reilige,
bhí an bóthar fada agus bhí sé ar nós déjà
vu. Bhí mé i gcomhluadar mo mhuintire a
tháinig ó Chontae Lú agus a bheadh ag fil-
leadh ann tar éis na sochraide. An tseach-
tain roimhe sin, ba i gcomhluadar mhuin-
tir athar an pháistí, a thaistil ó Thiobraid
Árann a bhí mé, á thaispeáint timpeall
bhaile Thrá Lí. 

Shiúlamar go mall, cúramach thar na
huaigheanna, roinnt dóibh maisithe le
bréagáin agus aingil bheaga, le téidí agus
le pictiúir, go dtí gur shroicheamar an áit
sin nár cheap mó thuismitheoirí go gcean-
nódh siad comh luath seo… Plota mo
theaghlaigh.

Caithimid rósanna agus nóiníní isteach
sa bpoll agus thógamar ár gcuid ama le
slán a rá, cé nach raibh an deis againn
mórán aithne a chur air.

Thosaigh mo dheirfiúracha agus mé
fhéin ag sciotaíl, ag breathnú ar mo
dheartháir óg, nach raibh ach sé bliana
d’aois, agus é ag dhéanamh iarracht mhór
deora a scaoileadh, agus an aghaidh
bhródúil air nuair a d’éirigh leis.

Chríochnaigh an sagart a chuid bean-
nachtaí agus d’fhágamar slán uair amháin
eile leo.

Agus an chónra á ísliú isteach sa talamh

ag an adhlacóir, faighim sólas éigin go
bhfuil siad le chéile arís, beirt
deartháireacha óga, saor ón fhulaingt a
bhí ag fanacht leo.

Sula bhfágaim an reilig, féachaim ar mo
dheirfiúr, máthair óg a chuir a beirt
bhuachaillí sa talamh i ndiaidh a chéile,
duine amháin lá d’aois, duine eile, naoi lá,
agus tagann meangadh ar m’aghaidh. 

Cuireann sé ionadh orm fós, cén chaoi a
raibh sí comh láidir sin, comh cróga agus
ní raibh, nó ní beidh, mé chomh bródúil as
aon duine riamh is a bhí mé as mo dheir-
fiúr le linn na seachtaine sin.

Caighdeáin íosta fhisiceacha le
haghaidh árasán agus tithe ar cíos

Freagra :
Ní mór do thithíocht phríobháideach ar
cíos caighdeáin íosta fhisiceacha a bhaint
amach, atá leagtha amach i Rialacháin na
dTithe (Caighdeáin do Thithe ar Cíos),
2008. Tháinig gach ceann de na

Rialacháin seo i bhfeidhm le haghaidh
tionóntachtaí nua ón 1 Feabhra 2009 i
leith. 

I gcás tionóntachtaí reatha, ceadaíodh
tréimhse chéimnithe isteach 4 bliana le
haghaidh roinnt de na Rialacháin, ionas
gurbh fhéidir do thiarnaí talún tabhairt
faoi na hoibreacha athchóirithe a theast-
aigh chun a réadmhaoin a nuachóiriú.
Áirítear leo seo caighdeáin le haghaidh
áiseanna sláintíochta, áiseanna téimh,
réiteach bia, stóráil agus níocháin. 

Beidh deireadh leis an tréimhse
chéimnithe isteach an 1 Feabhra 2013 agus
ní mór do do thiarna talún cinntiú go
mbaineann d’árasán na caighdeáin amach
go hiomlán faoin dáta sin. 

De réir an dlí, ní mór don tiarna talún an
méid seo a leanas a chur ar fáil:

• Seomra ar leith, as a mbainfidh tusa
amháin úsáid, ina bhfuil leithreas, báisín

níocháin agus folcadán nó cithfholcadh ag
a bhfuil uisce te agus fuair 

• Fearas téimh sheasta i ngach seomra,
atá in ann téamh éifeachtach a chur ar fáil
ar féidir leat é a rialú

• Áiseanna leordhóthanacha chun bia a
stóráil, a réiteach agus a chócaráil go sláin-
teach agus chun rochtain a fháil ar inneall
níocháin agus ar thriomadóir. 

Má dhiúltaíonn do thiarna talún chun
na háiseanna seo a chur ar fáil, féadfaidh
tú gearáin a dhéanamh le d’údarás áitiúil,
atá freagrach as na caighdeáin a fhorfhei-
dhmiú. 

D’fhéadfadh pionóis agus
ionchúiseamh bheith mar thoradh ar
theip ar chloí leis na caighdeáin íosta. 

Tá faisnéis le fáil freisin ar líne ag citi-
zensinformation.ie agus ón tSeirbhís
Teileafóin um Fhaisnéis do Shaoránaigh,
0761 07 4000.

Ceist : 
Gheall mo thiarna talún chun m’árasán
a athchóiriú, mar gheall gurb árasán é
atá bunúsach go maith agus bainim
féin agus tionónta eile úsáid as an
seomra folctha. Is éard atá á rá anois
aige nach gá dó an t-athchóiriú a
dhéanamh, mar gheall go bhfuil an t-
árasán ar cíos agam ó 2007 i leith agus
deir sé nach mbaineann na caighdeáin
dhlíthiúla le m'árasán. An bhfuil sé seo
i gceart?

Sacar
FAD is a bhí sé ar an mbinse, ag
féachaint ar West Brom sa
Phríomhroinn, is cinnte go raibh éad
air. Ní hé seo an fáth ar shínigh sé leo,
chun fanacht ar an mbinse ar feadh
an tséasúir agus gan ach cúpla cluiche
á fháil i gCorn na Sraithe.  

Tar éis dó 10 gcúl a scóráil ina chéad
shéasúr le West Brom, ag imirt 34
chluichí leo mar fear ionad don chuid
is mó, chuaigh cúrsaí in olcas do Cox. 

An séasúr dár gcoinn, cuireadh teo-
rainn níos mó ar an tosaí, nuair a
d'imir sé faoi dhó mar fhear ionad sna
chéad seachtainí den tsraith. Is i
gCorn na Sraithe a d'aimsigh sé an
deis agus cé gur scóráil sé cúl na bua i
gcoinne Man City agus Leicester ann,
níor úsáideadh é minic go leor. 

Tháinig agus d'imigh an tríú séasúr
gan mórán cluichí a bheith imeartha
aige agus i mí Lúnasa, shínigh sé le
Nottingham Forrest.  

"Táim ag baint a lánn taitnimh as,"
a dúirt an tosaí agus é ag tnúth le
cluiche na seachtaine seo. An chúis
gur bhog mé sa chéad dul síos ná
chun imirt go leanúnach mar thosaí
agus chun cúil a scóráil. Táim fíor-
shásta anois."   Ach mar a luann sé, ní
cinneadh éasca a bhí ann.   

"Bhí sé ar cheann de na cinntí is mó
atá déanta agam agus mé ag imirt,
club a fhágáil a raibh mé sásta ann, le

bainisteoir iontach atá tar éis dul
isteach agus jab iontach a dhéanamh
ann."  

An bainisteoir a ndéanann sé
tagairt dó ná Steve Clarke, a dúirt leis
nach raibh sé chun mórán cluichí a
imirt agus gur chóir dó imeacht agus
roinnt peile a imirt. 

Dúirt sé liom gur chóir dom léiriú
dó gur féidir liom cluichí a imirt agus
cúil a ghnóthú.  Agus sin atá déanta
aige le Forrest, go dtí seo ar aon nós,
ach tá aghaidh Cox dírithe ar imirt
don foireann idirnáisiúnta. Níl aon
dul as agus níl mórán rogha aige ach
súil siar a chaitheamh ar an gcluiche
idirnáisiúnta i gcoinne na Gearmáine.   

"Bhí sé crua," a dúirt Cox, "ceann de
na cluichí ba chrua ar imir mé iontu.
Bhí sé ar an caighdeáin céanna leis an
gcluiche i gcoinne na Spáinne.
Tuigeann tú cén fáth go bhfuil siad ar
an dara foireann is fhearr ar domhan.  

"Tá siad chomh compordach leis an
liathróid, nuair a mothaíonn tú go
bhfuil tú ag fáil isteach sa chluiche,
níl tú. Thógamar ar an smig é agus bhí
orainn. Muidne a bhí amuigh ansin.
Bhí orainn bogadh ar aghaidh, agus
rinneamar sin leis an toradh i gcoinne
na Faroes." 

Dar le Cox, ní bhfuair an fhoireann
an moladh ba chóir dóibh a fháil leis
an toradh i gcoinne Oileáin Fharó de

bharr go raibh na meáin dírithe ar
todhchaí an bhainisteora. 

Ach gan neamhaird a dhéanamh
don Ghréig, tá cluichí níos tábhachtaí
ag teacht inár dtreo, i gcoinne na
Sualainne ag deireadh mhí Márta,
mar shampla.  Tháinig an tSualainn ar
ais chun comhscór a aimsiú in
aghaidh na Gearmáine agus iad 4-0
chun deireadh. Sin an cluiche, dar le
Cox a bheidh lárnach i todhchaí na
tíre seo.  

"Cluiche crua a bhéas againn i
gcoinne na Sualainne. Tá súil agam
gur féidir linn dul ann agus muid féin
a léiriú go maith agus seilbh a ghla-
cadh ar an gcluiche, rud nach rinnea-
mar san Aviva (i gcoinne na Gear-
máine). Más féidir linn toradh maith
a fháil i gcoinne na Sualainne, cuir-
fidh sé sin i gcruth maith muid chun
cáiliú.  

"Bhí gach duine a cheapadh go dtó-
gadh an Ghearmáin na pointí go léir ó
gach cluiche sa ghrúpa. Gan amhras,
ní raibh comhscór sa chluiche idir an
Ghearmáin agus an tSualainn go
maith dúinn. Ach cuir siad iarracht
mhaith isteach agus caithfimid
bogadh ar aghaidh. Caithfimid iar-
rachtaí maithe a chur isteach agus
tosóidh sé sin i gcoinne na Gréige
agus ansin caithfimid ullmhú don
tSualainn."

Stádas shraith-
chomórtas sinsir 1A
na Gaillimhe bainte
amach ag Naomh
Anna Leitir Móir

Cén sórt tionchair atá ag
Príomhroinn Shraith na hÉireann
ar an bhfoireann Idirnáisiúnta?
Gráinne McElwain

ANOCHT, casfaidh foireann sacair na
hÉireann ar an nGréig i gCluiche dúsh-
láine agus Éire ag iarraidh dearmad a
dhéanamh ar an drochthaispeántas a
bhí acu in aghaidh na Gearmáine an
mhí seo caite nuair a chaill siad 6-1. 

Bhí go leor i ndiaidh an chluiche sin
ag lorg cloigeann an bhainisteora, Gio-
vanni Trapattoni, ach d’éirigh leis a jab
a choinneáil tar éis an bua 4-1 in
aghaidh na hOileáin Faró. 

Tá muid tar éis titim siar 8 n-áit ar
liosta fiúntais an domhain atá ag FIFA
go dtí an 36ú háit mar gheall ar an
chailliúint sin in aghaidh na Gear-
máine agus beidh Trap ag súil gur
féidir leis bua a ghnóthú anocht chun
muinín a spreagadh in athuair, ní
amháin i measc na n-imreoirí ach an
lucht tacaíochta fosta.

Rud atá an-dearfach, ar ndóigh,
faoin bpainéal atá ainmnithe don
chluiche anocht ná go bhfuil naonúr ar
an bpainéal a d’imir tráth i
bPríomhroinn Sacair na hÉireann. 

Sin dea-chomhartha don chluiche
sa tír seo, go háirithe nuair atá go leor
deacrachtaí le maoiniú agus daoine a
mhealladh go dtí na cluichí. Thosaigh
Kevin Doyle ag imirt le Cathair Chor-
caí sular imir sé le Wolves agus fuair
Shane Long agus David Meyler an
seans bogadh go Sasana tar éis dóibh
roinnt ama a chaitheamh le Cathair
Chorcaí chomh maith.  

Cé nach bhfuil Damien Delaney ar
an bpainéal atá roghnaithe, tá sé ar an
liosta dóibh siúd atá ag fanacht ar
fhaitíos go mbeadh ar imreoir éigin
tarraingt amach as an bpainéal.  

Is féidir leis buíochas a ghabháil leis
an gclub clúiteach céanna i gCorcaigh
as an taithí a fuair sé féin ann. D’imir
an cúl báire, David Forde, le Cathair
Dhoire agus chaith Seamus Coleman
seal le Ruagairí Shligigh ag imirt níos
mó ná caoga uair leis an chlub ó tho-
saigh sé sa gheansaí in 2006 go dtí gur
tháinig bainisteoir Everton, David
Moyes, ar a thóir agus is leis na Toffes
atá sé ag imirt ó mí Eanáir 2009. 

Thosaigh Stephen Ward le Bohs,
Wes Hoolahan le Shelbourne agus

d’éirigh le James McClean imeacht ó
Chathair Dhoire go dtí an chéad
fhoireann le Sunderland láithreach. 

Ní bheidh Keith Fahey ag imirt
anois mar gheall ar fhliú ach chuaigh
sé anonn go hArsenal agus Aston Villa
nuair a bhí sé ina dhéagóir ach níor
oibrigh sé amach dó. 

Tháinig sé abhaile agus d’imir sé le
St Pats sula ndeachaigh sé ar ais go
Sasana ar an dara iarracht agus tá sé ag
imirt go maith le Birmingham City
anois. 

Taispeánann sé seo go bhfuil fiúntas
ag baint leis an tSraith agus go bhfuil
sacar sa tír níos fearr ná mar a cheap-
ann go leor. Ní dóigh liom go mbeidh
aon imreoir thuasluaite ag caitheamh
anuas ar an tsraith sa tír seo a chuidigh
go mór leo. 

Bhí an-bhliain peile againn le Rua-
gairí Shligigh ag buachaint na Sraithe
den chéad uair le 35 bliana, Cathair
Dhoire ag buachaint Chorn Ford FAI
go drámatúil agus Droichead Átha ag
aimsiú Chorn EA Sports den chéad
uair ó 1984. 

Cé nach bhfuil mórán ród-
hóchasach as an bhfoireann
idirnáisiúnta faoi láthair, is cúis áthais
é go bhfuil an cluiche dúchasach ag
fás, go bhfuil peileadóirí maithe ag
teacht chun cinn agus go bhféachann
sé go bhfuil an tsraith ag neartú.  

Níl ann anois ach an lucht féachana
agus tacaíochta a mhealladh ag na
cluichí.

Tá an 
saol crua 
ar an
mbinse
Labhair Cillian Ó Conchúir
le Simon Cox

SIMON COX [PIC: PAUL MOHAN / SPORTSFILE]

Shane Long, Poblacht na hÉireann
[PIC : BRIAN LAWLESS / SPORTSFILE]

Dara Ó Ráinne 

BEIDH foireann peile Naomh
Anna Leitir Móir ag imirt arís i
sraith sinsir 1A na Gaillimhe an
bhliain seo chugainn tar éis dóibh
Bearna a bhualadh i gCluiche táb-
hachtach sraithe an Chontae i
mBearna le deanaí.

Thosaigh an cluiche go maith
agus d’aimsigh tosach Naomh
Anna, Patrick Mark Ó Fátharta, thrí
cúilín as a chéile deich nóiméad
isteach sa cluiche, ach ar ais le
Paddy Ó Cinnéide do Bhearna lena
gcead chúilín den chluiche.

Fuair Bearna cúiliní eile ó Ritchie
Ó Carrúil agus Paddy Ó Cinnéide,
ach b’iad Naomh Anna ab fhearr a
chríochnaigh an leath le dhá
chúilín ó Dhaithí Mac Donnacha
agus péire eile ó Chormac Ó Cong-
haile. D’fhág sin an scór ag leath
ama, Naomh Anna 0-7 Bearna 0-3.

Bhí sé tharr a bheith deacair peil
a imirt agus an bháisteach ag titim
ar feadh an chluiche. Ach chuir
Bearna tús maith leis an dara leath
le cúilín ón tosaí Tomás Ó Cur-

raoin, ach d’fhreagair Daithí Mac
Donnacha do Leitir Móir le dhá
chic shaora as a chéile do leaids na
nOileán. 

Fuair Bearna dhá cúilín roimh an
deireadh, ó Thomás Ó Curraoin
agus Dónal Ó Féinne ach bhí a
ndóthain déanta ag Naomh Anna
leis an mbua a thabhairt leo ag an
deireadh leis an scór Naomh Anna
0-9 Bearna 0-7. Cinnte, is droch
cluiche peile amach is amach a bhí
ann, ach níor chuidigh an aimsir
leis..

Ba é seo an cluiche deireadh i
mbun bainistíocht é ag Ciarán Ó
Fátharta a bhí i gceannas ar fhoire-
ann Naomh Anna le ceithre bliana.

Bhí sé ina bhainisteoir orthu
nuair a bhuaigh siad Craobh Peile
Idirmheánach na Gaillimhe in
aghaidh Naomh Seamús is 2009
agus Craobh Ceannais Peile Chon-
nacht in aghaidh Chathair na Mart
an bhliain chéanna. 

Is cinnte gur mór an chailliúint
do Naomh Anna imeacht Chiaráin
tar éis na hoibre ar fad atá déanta
aige leis an bhfoireann. 

Ar an gclaí Le John Allen 

Ag breathnú siar ar an 
mbliain a bhí ann
Cén sórt bliain iomána a bhí

againn?  Ceapaim féin gur
bliain shásúil go leor a bhí
inti ach níl aon dabht ach
go bhfuil sé in am seaim-

píní nua a bheith againn in 2013. 
Beidh Cill Chainnigh ag iarraidh trí

cinn as a chéile a chur leis na ceithre
cinn a bhuadar roimhe sin. Rinne Cia-
rraí é sin sa pheil ó lár na seachtóidí go
dtí lár na n-ochtóidí  agus ó shin
(1986) níl ach sé chraobh curtha leis.

Agus thóg sé aon bhliain déag
orthu ón ré órga sin,  an chéad ceann
eile a bhuachaint. 

Thaispeáin na Cait arís i mbliana
gurb iad fós atá mar mháistrí na
hiomána sa tír agus níl aon
chomharthaí ann go bhfuil siad ag
sleamhnú. 

Thosaíodar an bhliain  mall go leor
ach thugadar ceacht do Chorcaigh i
gcraobhchluiche na sraithe. 

Bhíomar go léir ag siúil leis an
gcéad cluiche craoibhe a bhí acu i
gcoinne Bhaile Átha Cliath.

Ar ndóigh chaill buachaillí na
príomhchathrach a stáideas i Roinn
1A na Sraithe cúpla seachtain roimh
an gcluiche craoibhe ach bhíomar fós
ag ceapadh go raibh seans réasúnta
acu mar gur imríodar an chuid is mó
de na cluichí sraithe gan cúigear nó
seisear de na himreoirí is fearr a bhí
acu.

Faraor, bhí an cluiche thart ag
leath-am. 

Ar an taobh eile den tarraingt,
tháinig Gaillimh tríd gan iad a bheith
rófheiceálach ach thugadar taispéan-
tas na bliana i gCluiche Ceannais
Laighean agus go dtobann cheapa-
mar go léir go raibh seans againn,
agus, buíochas le Dia, go raibh Cill
Chainnigh ag cúlú. Mar aon leis sin,
chonaiceamar córas á úsáid ag Gail-
limh a stop na Cait ag fáil greim ar an
gcluiche.  Agus ní hé gur bhuaigh fir
an iarthar an cluiche ach rinne siad
slad ar an bhfoireann iomráiteach seo
sa chéad leath.

Bhí fiche nóiméad imithe sular
scóráil Henry Shefflin an chéad
chúilín dóibh ó phoc saor agus ag
leath-am bhí Gaillimh ceithre chúilín
déag chun tosaigh. 

Bhí sé dochreidte. 
Cé mhéad uair le hocht mbliain a

bhfacamar an bhróg ar an gcos eile,
an cluichí thart ag leatham agus na
Cait ag seoladh tríd an dara leath.

Bhí an bua seo ag teastáil i saol na
hiomána mar bhí an chuma ar an scéil
roimhe sin go mbeadh Cill Chainnigh

dochloíte arís. 
Sa Mhumha, thug Tiobraid Árann

Craobh na Sraithe leo ach ní rabhadar
ag tabhairt mórán comharthaí  go
mbeidís ábalta do na Cait agus nach
mar sin a thit rudaí amach. Ach tríd is
tríd bhí cúpla cluiche an-bhríomhara
sa Chúige. 

Sheol na Cait isteach go dtí an
Chraobh agus bhí Gaillimh ann
rompu ach cé gur thugadar sin an
cluiche do Chill Chainnigh an chéad
lá agus gur chríochnaíodar ar chomh-
scór, faraor bhí fir Bhriain Cody
rómhaith dóibh an dara lá. 

Mar sin tá cúrsaí mar a bhí siad le
hocht mbliana anuas (taobh amuigh
de 2010) le Cill Chainnigh ar barr agus
gach fhoireann eile ag féachaint suas
orthu. Ach fós tá dóchas éigin againn
go léir. 

Mar a sheasann rudaí anois, tá fhios
againn gur féidir le Gaillimh an bua a
fháil ar na Cait.  Tá a fhios againn
freisin, má bhíonn siad eagraithe i
gceart, gur féidir le Tiobraid Árann an
beart céanna a dhéanamh agus a rin-
neadar in 2010. 

Taobh amuigh de sin tá Corcaigh,
An Clár, Baile Átha Cliath, Luimneach
agus Port Láirge agus a bpleananna
féinig á leagadh síos acu don bhliain
úr nua.  

Tosóidh  an bhliain sin leath slí trí
Eanáir i gcás Luimnigh nuair a
thosóidh Corn Chriostal Phort Láirge.  

Mar sin, tosóimid ag traenáil roimh
an Nollaig agus dóchas inár gcroíthe
agus déanfaimid gach iarracht a bhei-
th i lár an aonaigh nuair a bheidh an
gabhar bocht á róstadh an Meán
Fómhair seo chugainn. 

Ach leanann an séasúir ar aghaidh
do na foirne club is fearr.  Imreoidh
Sáirséalaigh Dhurlais i gcoinne De La
Salle Phort Láirge i gCraobh Sinsir
Iomána na Mumhan. 

Bhí ardchluiche idir na Sáirséalaigh
agus Sáirséalaigh Chorcaí sa chluiche
leathcheannais agus chríochnaigh
leaids Thiobrad Árann go láidir chun
a n-áit sa chluiche ceannais a chin-
ntiú. 

Sa chluiche leathcheannais eile,
chuir cúl déanach John Keane (De La
Salle) solas lae idir iad féin agus Córa
Chaitlín agus cinntigh sé áit dóibh sa
chluiche ceannais a bheidh ar siúl ar
an gcúigiú lá fichead. 

An Domhnach beag seo, rachaidh
Naomh Tomás agus Baile Locha
Riach chun páirce i gChluiche Cean-
nais Iomána na Gaillimhe.
Chríochnaigh siad cothrom sa

chluiche grúpa a bhí eatarthu i
mbliana.  Tá súil agam go mbeidh an
aimsir go maith dóibh don chluiche
tábhtachtach seo atá chomh déanach
san sa bhliain, ach is dócha nach

bhfuil mórán leighis air sin.  
Focal Scoir.  Comhghairdeas le

bainisteoir buacach pheileadóirí
Dhún na nGall, Jim McGuinness, a
bhfuil post páirtaimseartha faighte

aige le Ceiltigh Ghlaschú.  Níl aon
dabht ach go bhfuil a phíosa staire
féinig cruthaithe aige.  Tá súil agam
go mbeidh sé ábalta an dá thrá a
fhreastal.

Henry Shefflin ag 
bailiú a dhuaise mar
iománaí na bliana ag
na duaiseanna 
‘All-Star’ i mí
Dheireadh Fómhair 
[PIC : BRENDAN MORAN /

SPORTSFILE]

Fidsí ag teacht
ach leathshúil
ar na Pumas
Gráinne McElwain

CÉ go raibh Éire 12-3 chun cinn ag
leath-am in aghaidh na hAfraice
Theas i Staid Aviva ar an Satharn
seo caite, agus cé nár imir siad
ródhona sa dara leath, ní raibh
siad maith go leor chun deileáil
leis na Springboks nuair a d’ar-
daigh siad luas na himeartha sa
dara leath. 

Níor éirigh le foireann na hÉire-
ann scór ar bith a aimsiú sa dara
leath sin agus nuair a fuair cap-
taen na foirne Jamie Heaslip cárta
buí ag am criticiúil sa leath sin,
chuaigh an Afraic Theas chun
cinn. 

Ach ní drochscéal uilig a bhí
ann mar go raibh taispeántais
dhearfacha ag Simon Zebo, Mike
McCarthy agus na cúltosaithe
cliatháin, Chris Henry agus Peter
O’Mahony, a bhí thar barr ar an lá. 

Dé Sathairn seo romhainn, cas-
faidh Éire agus Fidsí ar a chéile i
bPáirc Thuamhain ach is cluiche
idirnáisiúnta A é agus is cuma
faoin toradh seo mar ní bheidh

aon tionchar aige ar liosta fiúntais
an domhain. Bhí roinnt daoine ag
gearán nach cluiche iomlán
idirnáisiúnta é, ach nuair a
bhreathnaíonn tú ar an liosta
imreoirí nach bhfuil ag taisteal le
Fidsí, d’fhéadfá a rá gur foireann
A a bheas amuigh acu siúd chomh
maith.

Tá an cluiche anois in aghaidh
na bPumas, seachtain ón Satharn,
fíorthábhachtach mar bhuaigh an
Airgintín go héasca ar an
Bhreatain Bheag 26-12 an
deireadh seachtaine seo caite
agus tá siad chun cinn orainn faoi
láthair ar liosta fiúntais an
domhain. 

Ní féidir le hÉire an cluiche seo
a chailleadh agus titim síos níos
faide ar an liosta seo go háirithe
agus an tarraingt do Chraobh
Rugbaí an Domhain ar siúl ar an 3
Nollaig.  Drochscéal eile do
Declan Kidney nach mbeidh iar-
chaptaen na Leon, Paul O’Con-
nell, ar fáil do chluiche na bPumas
ach an oiread mar gheall ar ghortú
droma atá fós ag cur as dó.

NÍOR tháinig mórán imreoirí as an
gcluiche i gcoinne na hAfraice Theas
le moladh. Theip orainn agus an
cluiche inár nglaic. 

Ach ina dhara cluiche agus geansaí
an lánchúlaí tugtha dó, léirigh Simon
Zebo cén fáth a bhfuil gá ag Declan
Kidney triail a bhaint as an óige.  

"Caithfimid a bheith dearfach. Bhí
an chailliúint sin crua orainn. Bhí sé
sin le mothú sa seomra feistis i ndi-
aidh an chluiche, ach caithfimid a
bheith dearfach agus a bheith
muiníneach asainn féin agus gan
mothú ró-dhíomách faoi.  

“Caithfimid a bheith ag obair ar an
tslí go bhfuilimid ag imirt, aghaidh a
thabhairt ar an áit a bhfuilimid ag iar-
raidh a bheith ag deireadh na bliana
agus dhá cluichí a bhuachan ag
deireadh shraith cluichí an
fhómhair."  

Cé go bhfuil Zebo ag féachaint
chun cinn, is gá féachaint siar ar an
toradh, 60-0, i gcoinne na All Blacks.
Dar le Zebo theastaigh uathu rudaí a
chur ina gceart sa sraith cluichí
fómhair seo. 

"Gné mór a rabhamar ag tabhairt
aghaidh air ná gur ligeamar 9 n-úd
isteach agus gur chailleamar 60-0 i

gcoinne na All Blacks. Is cuma cén
fhoireann a bhfuil tú ag imirt ina n-
aghaidh, caithfidh tú imirt níos fearr
na sin. 

Ligeamar an geansaí síos an uair
dheireanach a chaitheamar an
geansaí. Theastaigh uainn dul amach
ansin agus taispeántais a thabhairt,
beocht a chur ar ais sa geansaí." 

Ach bhí botúin ann agus ag díriú i
dtreo an rangú domhanda agus an
tarraingt do Chorn an Domhain i mí
na Nollag, caithfear na botúin sin a
chur ina gceart roimh teacht Fidsí go
Páirc Thuamhain. 

"Gan amhras bhí botúin ann. Bhí sé
tamaill fada ó d’imir muid le chéile.
Tháinig muid le chéile coicís ó shin
agus mhothaigh muid géar agus
cheap muid go bhféadfaimis an
cluiche a bhuachan. 

Measaim gur ligeamar síos muid
féin ag sleamhnú isteach sa chineál
cluiche a bhíodar ag iarraidh a imirt,
ach, gan amhras, tá gnéithe gur féidir
linn feabhsú orthu agus ansin tioc-
faidh na húid." 

Sular chuir Zebo geansaí an
lánchúlaí air, bhí roinnt focal dó ag an
mbeirt lánchúlaithe atá gortaithe faoi
láthair, Rob Kearney agus Felix Jones.

Dar le Zebo, chabhraigh siad go mór
leis socrú síos sa chluiche ach tá an
díomá maidir leis an toradh fós ann. 

"Bhí Rob agus Felix a rá go gcaith-
fidh mé a bheith muiníneach. 

Labhair siad faoin tslí a raibh mé ag
imirt le Cúige Mumhan nuair a
cuireadh liathróid ard isteach, agus
dúirt siad go raibh an Afraic Theas
chun an rud céanna a dhéanamh.
"Dúirt siad liom imirt go maith ag cúl
na páirce agus a bheith muiníneach
ag dul chun tosaigh agus leis mo
chuid ciceála. Mhothaigh mé go
maith leis an dá rud ach níor tháinig
muid ón gcluiche le bua."

Agus cad faoi Fhidsí? 
Rinne Sasana slad orthu, ach beidh

siad ag iarraidh é sin a chur ina cheart
in aghaidh na hÉireann. 

"Beidh bua fíorthábhachtach. 
Nuair a breathnaíonn tú ar na

rangú domhanda agus muid ag iar-
raidh a bheith sna chéad ocht
bhfoireann, ní féidir linn aon cluiche
eile a cailliúint le linn na sraithe
cluichí seo. 

Táimid dírithe agus ní glacann aon
imreoir le cailliúint sa seomra feistis
agus teastaíonn uainn é sin a chur ina
cheart i gcoinne Fhidsí

Jonathan Sexton, Éire [PIC : DAVID MAHER / SPORTSFILE]

Caithfimid 
a bheith 
dearfach

Simon Zebo faoi 
agallamh ag 
Cillian Ó Conchúir 

Simon Zebo, Éire [PIC : STEPHEN MCCARTHY / SPORTSFILE]

Todhchaí Thionscal na gCamán i mBaol?

GAN dabht is í an iomáint ceann de na
spóirt is ársa ar domhan agus í luaite i
Dhlíthe na mBreithiúna ón gcúigiú
haois. Ón am sin ar aghaidh, tá déan-
tóirí camán ag cleachtadh na
seancheirde seo agus díoltar thart ar
350,000 camán in Éirinn gach bliain. Is
é an t-adhmad ó chrann na fuinseoige
an t-adhmad a úsáidtear chun camáin a
dhéanamh. 

Fástar go leor de sa tír seo agus tugtar
an chuid eile thar farraige isteach chun

na tíre seo.  Ach tá bagairt ann faoi
láthair, ní amháin do na crainn fuin-
seoige in Éirinn ach do na déantóirí
camán atá ag brath ar an gceird seo
chun slí mhaireachtála a bhaint amach.
Coicís ó shin, chuir an rialtas cosc ar
iompórtáil plandaí óga fuinseoige agus
na síolta ó thíortha a bhfuil an galar
Chalara Ask Dieback iontu. Tá an galar
seo tar éis scrios iomlán a dhéanamh ar
na crainn fuinseoige sa Danmhairg, an
Pholainn agus an Liotuáin. I Sasana
gearradh 100,000 crann fuinseoige
agus dódh iad chun iarracht stop a chur
leis an ngalar a scaipeadh. Tá cosc ar
iompórtáil ó thíortha eile a bhfuil an
galar iontu curtha i bhfeidhm ag rialtas
na Breataine chomh maith. Tá
comhoibriú láidir ag dul ar aghaidh idir
na hAirí spóirt, ó Thuaidh, Michelle
O’Neill agus Shane McEntee ó Dheas,
chun deileáil leis an fhadhb seo atá
tromchúiseach.

Tá an galar faighte acu ar
chrainn i gCo. Liatroma.

In 2009, iompórtáladh 35,000 crann óg
agus cuireadh 5,000 acu sin i Liatroim.
Tá obair mhór déanta ó shin leis an
30,000 eile a aimsiú a cuireadh in
áiteacha eile timpeall na tíre agus tá siad
uilig gearrtha anuas agus scriosta anois.
Ceaptar gur fuinseog iad suas le 3% de
choillte na tíre agus is mór an t-údar
imní é go bhfuil an galar ag scaipeadh.

“Tá gach duine buartha faoi thod-
hchaí an tionscail seo,” a deir Aidan Fal-
coner ó Falconer Hurleys atá ag
déanamh camán i gCill Chainnigh ó

1960.
“Úsáidimid fuinseog dhúchasach ón

tír seo chun ár gcamán a dhéanamh
agus bíonn muid ag iompórtáil fuin-
seoige ó Shasana agus ón mBreatain
Bheag. Is cúis  mhór imní é.”

Is ball de Ghild Déantóirí Camán na
hÉireann é Aidan agus beidh an gild ag
casadh leis an Aire Stáit, Shane McEn-
tee, atá freagrach as na cúrsaí seo
amárach chun an méid atá ag déanamh

imní dóibh a phlé. 
“Tá gach rud
thuas san aer faoi

láthair ach tá
muid ag súil
go
bhfaighimid
neart eolais

agus treoracha
ar cad a bheas ag

tarlú amach
anseo,” a deir Aidan.
Ach níl imní ar gach

déantóir camán. Labhair

mé le duine acu nach raibh ag iarraidh a
ainm a fhoilsiú agus mothaíonn sé nach
gcuireann an fhadhb seo isteach ar an
tionscal seo mórán mar is sa duilleog
atá an galar agus ní i gcoirt an chrainn.
An t-aon fhadhb a fheiceann sé ná “go
mbeidh faitíos ar feirmeoirí crainn fuin-
seoige a chur ar a gcuid talún sa ghear-
rthéarma agus bheadh tionchar
ollmhór aige sin ar an tionscal camán i
gceann fiche nó fiche is a chúig bliain.
Ní bheidh fuinseog dúchasach le fáil
agus athróidh sé an cheird dá bharr,” a
dúirt sé.

Faoi láthair níl aon chostas breise ag
dul ar iompórtáil fuinseoige ach seans
go n-athróidh sé sin sa bhliain úr ag
brath ar cad a tharlaíonn idir an dá linn.
Seans go gcuirfear deireadh le hiom-
pórtáil choirt na fuinseoige ó thar lear
agus go gcaithfidh déantóirí camán
cláracha fuinseoige a ordú in áit crainn
agus cé nach bhfuil gach duine sásta
faoi sin níl an chuma air go mbeidh aon
dul as.

Réaltaí Pheil na mBan 2012
Gráinne McElwain

Bronnadh gradaim peile na mBan TG4
agus O’Neills ar an Satharn seo caite in
Óstán Citywest os comhair beagnach
míle duine sa lucht féachana. Oíche
mhór cheoil, rince agus amhrá-
naíochta a bhí ann agus iar-iomaitheoir
an X-Factor, Mary Bryne, ag canadh
ann. Ní haon ionadh é go bhfuair Cor-
caigh, Seaimpíní na hÉireann, seacht
ngradam:  Elaine Harte ag fáil a dara
ceann sa chúl, Bríd Stack mar lánchúlaí
ag aimsiú a cúigiú ceann, agus tugadh
aitheantas ar leith don líne leathchúil
iontach atá ag Corcaigh le Briege Cork-
ery, Rena Buckley agus Geraldine
O’Flynn ag fáil na gradam anseo. Fuair
Ciara O’Sullivan a céad ghradam ag
uimhir a 12 agus d’éirigh le Valarie
Mulcahy a céad ghradam a fáil ó 2007
mar lántosaí ag cur leis na trí cinn atá
buaite aici cheana. 

Bronnadh trí ghradam ar thánaistí
na hÉireann, Ciarraí, le Louise Ní
Mhuircheartaigh, Sarah Houlihan agus
Cáit Lynch ag aimsiú a gcéad ghradam.
Chuaigh péire eile go Muineachán le
Christina Reilly ag fáil a dara ceann sa
chosaint agus Caitríona McConnell ag
fáil a céad cheann tar éis bliain iontach
a bheith aici sna tosaithe. Ceann an
taobh a chuaigh go hArd Mhacha, le
Caroline O’Hanlon ag fáil a dara ceann,
go Baile Áth Cliath agus Sinéad
Goldrick ag piocadh suas a céad
cheann, agus d’éirigh le Cora Staunton
as Maigh Eo a hochtú gradam a
ghnóthú. 

Ainmníodh imreoirí na bliana ar an
oíche chomh maith, agus b’iad na him-
reoirí iad féin a roghnaigh na buaiteoirí
seo. I ngrád na sóisear ba í Clare Timo-
ney ó Aontroim imreoir na bliana, Car-
oline O’Hanlon a d’aimsigh an gradam
sa ghrád Idirmheánach agus ba í Briege
Corkery as Corcaigh buaiteoir imreoir

sinsir na bliana. Bronnadh gradam Hall
of Fame ar Christy Byrne as an Iarmhí
as an méid oibre atá déanta aige do
Pheil na mBan.  Ainmníodh Nicola
Ward as Connacht, Katie Murphy as
Cúige Laighean, Eimear Scally as Cúige
Mumhan agus Emma Smyth as Cúige
Uladh mar imreoirí óga na bliana

chomh maith. Feicfear clár Réaltaí
Pheil na mBan 2012 ar TG4 an Aoine
beag seo ag leathuair tar éis a hocht.

Réaltaí Pheil na mBan: Elaine Harte
(Corcaigh), Cáit Lynch (Ciarraí), Bríd
Stack (Corcaigh), Christina Reilly
(Muineachán), Briege Corkery (Cor-
caigh), Rena Buckley (Corcaigh), Geral-

dine O’Flynn (Corcaigh), Sinéad
Goldrick (Baile Átha Cliath), Caroline
O’Hanlon (Ard Mhacha), Sarah Houli-
han (Ciarraí), Cora Staunton (Maigh
Eo), Ciara O’Sullivan (Corcaigh),
Cathríona McConnell (Muineachán),
Valarie Mulcahy (Corcaigh), Louise Ní
Mhuircheartaigh (Ciarraí).

Foireann ‘All-Star’ TG4 / O’Neills na bliana seo. Ar chúl, ó chlé; Sarah Houlihan, Ciarraí, Caroline O'Hanlon, Ard Mhacha, Sinead Goldrick, BÁC, Geraldine
O'Flynn, Corcaigh, Rena Buckley, Corcaigh, Briege Corkery, Corcaigh, Christina Reilly, Muineachán, Brid Stack, Corcaigh, Cáit Lynch, Ciarraí, agus  Elaine
Harte, Corcaigh, chun tosaigh, ó chlé, Louise Ní Mhuircheartaigh, Ciarraí, Valerie Mulcahy, Ciarraí, Pól Ó Gallchóir, Ceannsaí, TG4, Pat Quill, Uachtarán,
Cumann Pheil na mBan, Liam Moggan, Oifigeach Forbartha, Coaching Ireland, Cormac Farrell, O'Neill's, Cathriona McConnell, Muineachán, Ciara O'Sullivan,
Corcaigh agus Cora Staunton, Maigh Eo. [PIC : BRENDAN MORAN / SPORTSFILE]

Gráinne McElwain
ar an ngalar atá ag
scriosadh na 
bhfuinseog agus an
tionchar a
d’fhéadadh a bheith
aige ar chamáin 

An Camán : An bhfuil baol 
ann do chamáin na hÉireann
mar gheall ar an ngalar atá 
ag marú na fuinseoige?


